
ᐱᒋᐊᙵᕐᓂᖓ 
 
“ᐃᓄᕈᓗᑐᐃᓐᓇᐅᔪᖓ,” ᐅᖃᖅᑐᖅ, ᓇᓗᓇᐃᕆᔪᖅ ᓱᒻᒪᑦ ᐊᑯᓂᐊᓗᒃ ᑕᑯᔭᐅᑎᓇᓱᓚᐅᕐᒪᖔᖅ. 
“ᐱᓕᕆᑐᐃᓐᓇᓚᐅᕋᒪ, ᐊᐅᓚᑦᑎᒍᓐᓇᐃᓕᒐᒪᑭᓯᐊᓂ ᐱᕈᖅᓯᐊᕐᓂᒃ ᑭᐱᓯᔾᔪᑎᒥᒃ ᓲᖃᐃᒻᒪ ᑐᓄᒐ 
ᐋᓐᓂᐊᔪᕐᔪᐊᕌᓘᓕᓚᐅᕐᒪᑦ ᓄᓕᐊᕋ ᓂᙵᖅᖢᓂ ᓘᒃᑖᓕᐊᖁᓪᓗᓂᖓ.” 
– ᐃᖅᑲᓇᐃᔭᖅᑎ 
 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖅᑖᕈᑎᓄᑦ ᐱᖁᔭᑦ ᓇᓗᓇᐃᖅᓯᒪᔪᑦ ᐱᓕᕆᐊᖓ ᑖᒃᑯᓄᖓ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓ: 
 
ᐃᓚᖓ 107. (1): ᑖᓐᓇ ᑎᑎᕋᕐᕕᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᒋᐊᖅᑎᖓᑕ ᓴᖅᑭᑕᐅᓯᒪᔪᖅ ᐃᑲᔪᖁᔭᐅᓪᓗᑎᒃ 
ᐃᖅᑲᓇᐃᔭᖅᑎᓂᒃ ᐊᓯᖏᓐᓂᓪᓗ ᑐᑭᓯᓂᐊᕐᒪᑕ ᑖᔅᓱᒥᖓ ᐱᖁᔭᕐᒥᑦ ᐊᒻᒪ ᑕᑕᑎᕆᖃᑦᑕᕐᓗᑎᒃ 
ᓇᓪᓕᐅᒃᑯᒫᖅᑖᕈᒪᒍᑎᒃ. 
 
ᐃᓚᖓ 109 ᓇᓗᓇᐃᖅᓯᒋᐊᓪᓚᒃᐳᖅ: (1) ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑕᐃᒪᐃᓐᓂᐊᖅᑐᖅ, ᑐᒃᓯᕋᖅᑕᐅᒃᐸᑦ, 
(a) ᐃᑲᔪᕐᓗᓂ ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᓄᑦ, ᑭᓯᐊᓂ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᐃᓱᒪᒍᓂ 
ᐊᑭᓕᖅᑕᐅᔪᒪᔾᔪᑎᖓ ᐊᑐᕆᐊᖃᙱᑦᑐᖅ, ᐊᒻᒪ (b) ᐅᖃᐅᔾᔨᕙᒡᓗᓂ ᐃᖅᑲᓇᐃᔭᖅᑎᓂᒃ ᐊᐃᑉᐸᕆᔭᖏᓐᓂᓪᓗ, 
ᕿᑐᕐᖓᖏᓐᓂᒃ ᐊᒻᒪ ᐸᖅᑭᔭᖏᓐᓂᒃ ᑖᔅᓱᒪ ᐱᖁᔭᐅᑉ ᒥᒃᓵᓄᑦ, ᒪᓕᒐᖏᓐᓂᒃ ᐊᒻᒪ ᐃᓱᒪᓕᐅᖅᑕᐅᔪᓕᒫᓂᒃ ᑖᔅᓱᒪ 
ᐱᖁᔭᒃᑯᑦ. 
 
 
 
ᐱᖁᔭᖅ ᑕᐃᒪᐃᑎᑦᑎᒋᕗᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᑐᓂᓯᓗᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᕐᒥᑦ 
ᒥᓂᔅᑕᒧᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ: ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑕᐃᒪᐃᓐᓂᐊᖅᐳᖅ, ᒪᓕᓪᓗᓂ 
ᒪᓕᒃᑕᐅᔭᕆᐊᓕᖕᓂᒃ ᐊᒻᒪ ᐊᖏᕈᑎᒥᑦ ᑕᐃᔭᐅᔪᒥᒃ ᒪᓕᒐᐅᑉ ᐃᓚᒍᑕᒃᑲᓐᓂᐊᓄᑦ 108(3), ᐱᕙᒌᔭᐃᓗᑎᒃ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᕐᒥᑦ ᐱᓕᕆᐊᖑᔪᓄᑦ ᐊᒻᒪ ᖃᓄᐃᓕᐅᕈᑕᐅᔪᓄᑦ ᑎᑎᕋᕐᕕᖓ ᐃᖅᑲᓇᐃᔭᖅᑏᑦ 
ᐅᖃᐅᔾᔨᒋᐊᖅᑎᖓᑕ ᒥᓂᔅᑕᒧᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. (ᐃᓚᖓ 111(1)) 
 
“ᐃᓄᕈᓗᑐᐃᓐᓇᐅᔪᖓ!” ᑖᒃᑯᐊ ᐅᖃᐅᓰᑦ ᖃᑦᑏᓐᓇᐃᑦ ᓇᓗᓇᐃᔭᐅᑎᐅᔪᑦ ᖃᓄᖅ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐃᒃᐱᒍᓱᒃᐸᖕᒪᖔᑦ ᐊᒃᓱᕈᖅᑎᓪᓗᒋᑦ ᐊᑭᓕᖅᑕᐅᔪᒪᔾᔪᑎᓂᒃ ᐱᓕᕆᐊᖃᖅᑎᑦᑎᑎᓪᓗᒋᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ (WSCC) ᑲᒪᓂᕐᒧᑦ ᐊᐅᓚᑦᑎᔨᐅᔪᓄᑦ, ᑖᔅᓱᒧᖓ 
ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑐᖏᓕᐊᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᒧᑦ. ᐋᓐᓂᖅᓯᒪᔪᑦ 
ᐃᖅᑲᓇᐃᔭᖅᑏᑦ ᐊᒻᒪ ᐃᓚᒋᔭᖏᑦ ᓂᕆᐅᒋᔭᓕᒻᒪᕆᐅᓲᖑᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᑐᐊᕕᕐᓗᑎᒃ ᐊᒻᒪ ᓈᒻᒪᒃᑐᒥᑦ ᑮᓇᐅᔭᖅᑖᖅᑎᑦᑎᒐᔭᕐᖓᑕ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᑐᖃᓚᐅᖅᑎᓪᓗᒍ. ᑖᒃᑯᐊ ᓂᕆᐅᒋᔭᐅᔪᑦ ᑲᑕᒍᑕᐅᒐᔪᓲᑦ ᓄᖅᑲᖓᕈᑕᐅᔪᓄᑦ ᐊᑐᐊᒐᕐᓄᑦ, ᑖᒃᑯᐊ ᑲᒪᓂᕐᒧᑦ 
ᐊᐅᓚᑦᑎᔨᐅᔪᑦ ᒪᓕᒋᐊᓕᖏᓐᓂᒃ, ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᑐᑭᓯᐅᒪᓗᐊᖃᑦᑕᖏᑕᖏᑦ ᐊᒻᒪ 
ᓈᒻᒪᒋᖃᑦᑕᖏᑦᑕᖏᑦ. 
 
ᓯᕗᓪᓕᖅᐹᕆᔭᓐᓂᒃ ᐊᕐᕌᒍᒥᑦ ᑎᑎᕋᕐᕕᖕᒥᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᐅᓂᕐᒧᑦ, ᑲᒪᓂᑰᕗᖓ ᖃᔅᓯᓂᒃ 
ᐃᖅᑲᓇᐃᔭᖅᑎᓂᒃ ᐃᑲᔪᖅᑕᐅᒋᐊᓕᖕᓂᒃ ᑮᓇᐅᔭᖅᑖᕋᓱᐊᕈᑎᖏᑦ ᐋᒃᑳᖅᑕᐅᓯᒪᖕᒪᑕ ᐅᕝᕙᓘᓐᓃᑦ ᑮᓇᐅᔭᖅᑖᖏᑦ 
ᑭᒡᓕᖃᖅᑎᑕᐅᓯᒪᓐᓂᖅᓴᐅᔪᖅ ᐱᒋᐊᖃᕋᓗᐊᖅᑕᒥᓂᒃ. ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑐᖏᓕᐊ ᐊᒃᓱᕉᑎᖃᓲᑦ, 
ᐃᑲᔪᓲ% ᐃᖅᑲᓇᐃᔭᖅᑎᓄᑦ ᓄᓇᕗᒻᒥᑦ ᐃᓄᒃᑎᑑᓲᓄᑦ, ᑐᓯᐅᒪᓂᐊᕐᒪᑕ ᐱᔭᕆᐊᑐᔪᓂᒃ ᐊᑐᐊᒐᕐᓂᒃ. 

ᓄᑖᖑᓪᓗᓂ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᐅᓪᓗᖓ ᑐᓂᔭᐅᓚᐅᖅᑐᖓ 120 ᐊᑐᖅᑐᓂᒃ/ᑎᑎᖅᑲᖁᑎᓂᑦ. ᐃᓚᖏᑦ 
ᐊᓂᒍᖅᓯᒪᔫᒐᓗᐊᑦ, ᐃᓚᖏᑦ ᐊᒥᓱᑦ ᐊᓂᒍᖅᓯᒪᙱᑦᑐᑦ ᓱᓕ. ᐃᒫᓗ, 2017-ᒥᑦ 50-ᓂᒃ ᓄᑖᓂᑦ ᑎᑎᖅᑲᓂᑦ 
ᒪᑐᐃᖓᔪᖃᓚᐅᖅᑐᖅ, ᑖᓐᓇᓕ ᐅᖃᐅᔾᔨᔨ ᑐᖏᓕᐊ ᓄᓇᕗᒻᒥᑦ ᑲᒪᒋᔭᖃᓚᐅᖅᑐᖅ 8-ᓂᒃ ᓄᑖᓂᑦ ᑎᑎᖅᑲᖁᑎᓂᑦ. 
 
ᑕᒡᕘᓇ ᐅᓂᒃᑳᓕᐊᒃᑯᑦ, ᐅᔾᔨᕈᓱᓕᖅᑎᑦᑎᒍᒪᔭᔅᓯ ᖃᓄᐃᑦᑐᓂᒃ ᐊᒃᓱᕉᑎᖃᓲᖑᒻᒪᖔᑦ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐃᓚᒋᔭᖏᓪᓗ ᐊᑐᖃᑦᑕᖅᑕᖏᓐᓂᒃ ᑐᒃᓯᕋᖅᑎᓪᓗᒋᑦ ᐃᑲᔪᖅᑕᐅᒍᒪᓂᕐᒧᑦ ᑲᒪᒋᔭᖃᖅᑎᓪᓗᒋᑦ 
ᐊᑭᓕᖅᑕᐅᔪᒪᔾᔪᑎᖓᓂ(ᖏᓐᓂᒃ) ᑕᒡᕗᓇ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᔾᔪᓯᐊᒍᑦ ᐊᔪᕐᓇᖅᑐᓂᒃ ᐊᑐᐊᒐᕐᓂᒃ ᐊᒻᒪ ᒪᓕᒐᕐᓂᒃ. 
 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖅᑖᕈᑎᓄᑦ ᐱᖁᔭᖅ: 
ᐃᓚᖓ 1.1 ᐱᔾᔪᑎᒋᔭᖓ ᑖᔅᓱᒪ ᐱᖁᔭᐅᑉ ᐋᖅᑭᒃᓱᐃᓂᕐᒥᑦ ᒪᑐᐃᖓᔪᒥᑦ, ᓈᒻᒪᒃᑐᒥᑦ ᐊᒻᒪ ᑐᑭᓯᓇᖅᑐᒥᒃ 
ᐱᓕᕆᔾᔪᓯᕐᒥᑦ ᒪᓕᒋᐊᓕᖕᓂᒃ ᐸᓯᔭᒃᓴᐅᓐᓇᙱᑦᑐᒥᑦ ᓇᓪᓕᐅᒃᑯᒫᓂᒃ ᐃᖅᑲᓇᐃᔭᖅᑎᓄᑦ ᐊᒻᒪ 
ᐃᖅᑲᓇᐃᔭᖅᑎᖁᑎᓕᖕᓄᑦ. 
 
ᐊᒥᓱᑦ ᐃᖅᑲᓇᐃᔭᖅᑏᑦ ᐅᒃᐱᕈᓱᓗᐊᙱᑦᑐᑦ, ᐅᒃᐱᕆᔭᓖᑦ ᐃᓚᖓ 1 ᐱᖁᔭᕐᒥᑦ ᒪᓕᒃᑕᐅᓪᓚᑦᑖᓗᐊᙱᓐᓂᖓᓄᑦ. 
ᑎᓯᐱᕆ 29-ᒥᑦ ᐃᕐᖐᓐᓈᖅᑕᐅᑎᒃᑯᑦ ᑎᑎᖅᑲᐅᓯᐊᓚᐅᖅᑐᖓ ᐃᖅᑲᓇᐃᔭᖅᑎᒥᑦ. ᐅᖃᐅᓯᒃᓴᖏᑦ ᑐᕌᖓᓂᖃᖅᐳᑦ 
ᐃᓱᒪᒋᔭᐅᔪᓂᒃ ᐊᒥᓱᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᖅᑕᐅᒐᓱᐊᖅᑎᓪᓗᒋᑦ. ᑎᑎᕋᓚᐅᖅᑐᖅ: “ᐃᑲᔪᖅᑕᐅᒍᒪᔪᖓ 
ᐃᓕᓐᓄᑦ, ᖃᐅᔨᒪᙱᑦᑐᖓ ᓱᒻᒪᑦ ᓇᑲᑕᐅᓐᓂᕐᒪᖔᕐᒪ,……..ᓴᐳᔾᔨᖔᕐᒪᑕ ᑲᒻᐸᓂᐅᔪᒥᑦ ᐅᕙᖓ 
ᐃᖅᑲᓇᐃᔭᕐᕕᒋᓚᐅᖅᑕᖓᓂ ᐅᕙᓐᓂᓕ ᓴᐳᔾᔨᙱᖔᕐᒪᑕ.” ᐱᓕᕆᑦᑎᐊᖅᑐᒻᒪᕆᐅᑎᓪᓗᒋᑦ ᑲᒪᓂᕐᒧᑦ ᐊᐅᓚᑦᑎᔨᐅᔪᑦ 
ᑲᒪᒋᔭᖃᕐᓂᕐᒥᑦ ᐱᔭᐅᔭᕆᐊᓕᖕᓂᒃ ᐃᖅᑲᓇᐃᔭᖅᑎᓄᑦ ᐊᑐᐊᒐᖅᑎᒍᑦ, ᐃᓱᒪᒋᔭᐅᖏᓐᓇᕐᒪᑦ ᓱᓕ ᖃᐅᔨᓴᖅᑎᒃᑯᑦ 
ᑐᕌᖓᓂᓖᑦ ᓴᐳᔾᔨᓂᕐᒥᑦ “ᑮᓇᐅᔭᕐᓂᒃ” ᐊᒻᒪ ᐃᖅᑲᓇᐃᔭᖅᑎᖁᑎᓕᖕᓂᒃ ᐃᖅᑲᓇᐃᔭᖅᑎᐅᙱᖔᖅᑐᓂᒃ. ᑖᓐᓇ 
ᐃᓱᒫᓘᑕᐅᔪᖅ ᐅᐊᑦᑎᐊᕈᒋᐊᖅ ᐅᓂᒃᑳᓕᐊᒥᑦ ᐅᖃᐅᓯᕆᓂᐊᖅᑕᕗᑦ. 
 
ᐅᖃᖃᑎᒌᓐᓂᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᐅᔪᒻᒪᕆᐅᓯᒪᕗᖅ. ᑕᐃᑲᓂ 2017-ᒥᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᖏᑦ ᐃᑲᔪᖅᓱᑦᑎᐊᓚᐅᖅᑐᑦ ᐊᒻᒪ ᐃᑲᔪᑦᑎᐊᓚᐅᖅᑐᑦ ᐅᕙᓐᓂ 
ᑕᐃᑰᓈᖅᑎᓪᓗᖓ ᐊᔾᔨᒌᙱᑦᑐᒃᑯᑦ ᐃᖅᑲᓇᐃᔭᖅᑎᓄᑦ ᖃᐅᔨᓴᖅᑎᒃᑯᑦ. ᑕᐃᒪᐃᑉᐳᖅ, ᓈᒻᒪᒃᓴᖅᓯᒪᕗᖓ 
ᐱᓕᕆᔨᒻᒪᕆᐅᓂᖏᓐᓄᑦ ᑕᐃᑲᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ. 
ᐱᐅᓂᖅᐹᖑᖃᑕᐅᕗᖅ ᑕᑯᓯᒪᔭᓐᓂᒃ ᐃᓄᓕᒫᓄᑦ ᑭᒡᒐᖅᑐᐃᕕᐅᔪᒥᑦ. ᓇᓗᓇᐃᔭᕈᒪᕗᖓ ᐃᓚᒋᔭᐅᓗᓂ ᑖᔅᓱᒧᖓ 
ᐱᒋᐊᙵᕐᓂᖓᓄᑦ ᒪᓕᒃᑕᐅᔭᕆᐊᓖᑦ ᑲᒪᔨᐅᔪᑦ ᐊᐅᓚᑦᑎᔩᑦ ᑕᑯᓯᒪᔭᓐᓂᒃ, ᐊᒃᓱᕈᕋᓗᐊᖅᑎᓪᓗᒋᑦ, ᐱᐅᔪᕐᔪᐊᕌᓘᔪᖅ. 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒌᑦᑎᐊᖅᓯᒪᔪᑦ, 
ᐃᑉᐱᒍᓱᑦᑎᐊᖅᓯᒪᔪᑦ ᐊᒻᒪ ᒪᓕᑦᑎᐊᖅᑐᑦ ᖃᐅᔨᓇᓱᐊᖅᖢᑎᒃ ᐱᐅᔪᒃᑯᑦ ᐊᓂᒍᐃᑎᑦᑎᓂᕐᒥᑦ ᐃᖅᑲᓇᐃᔭᖅᑏᑦ 
ᐃᓱᒫᓘᑎᒋᔭᖏᓐᓂᒃ. ᐱᓕᕆᐊᖑᔪᑦ ᐊᓂᒍᖅᑕᐅᒍᓐᓇᙱᑎᓪᓗᒋᑦ ᑎᑭᐅᒪᓂᕐᒧᑦ ᐃᖅᑲᓇᐃᔭᖅᑎᐅᑉ ᓂᕆᐅᒋᔭᖏᓐᓂᒃ, 
ᐊᒃᓱᕈᕈᓐᓇᕐᓂᓕᒫᖏᓐᓂᒃ ᐃᑲᔪᕐᓂᕐᒥᑦ ᐅᕙᓐᓂᒃ ᐊᒻᒪ ᐃᖅᑲᓇᐃᔭᖅᑎᒥᑦ ᐅᔾᔨᕈᓱᖁᓪᓗᒍ ᐊᑐᐊᒐᕐᓂᒃ 
ᐃᓱᒪᓕᐅᖅᑕᒥᓄᑦ. 
 
ᐅᖃᐅᓯᒃᓴᕆᔭᐅᔪᑦ ᑕᒡᕙᓂ ᐅᓂᒃᑳᓕᐊᒥᑦ, ᐱᕐᔪᐊᖑᑎᓪᓗᒋᑦ, ᓂᕆᐅᓂᖃᖅᑐᑎᒃ ᐱᓕᕆᓲᑦ ᐊᒃᓱᕉᑕᐅᔪᑦ ᐋᓐᓂᖅᓯᒪᔪᑦ 
ᐃᖅᑲᓇᐃᔭᖅᑎᓄᑦ, ᐃᓅᓯᕐᒧᑦ ᐊᓯᔾᔨᕈᑕᐅᒐᔪᓲᖑᓪᓗᓂ ᐋᓐᓂᓚᐅᖅᑎᓪᓗᒋᑦ, ᑐᑭᓯᐅᒪᔭᐅᓂᖅᓴᐅᓂᐊᖅᑐᑦ ᐊᒻᒪ 
ᐊᒃᓱᕈᕐᓂᐊᖅᑐᑦ ᓱᓕ ᓇᓕᒧᒌᓕᕐᓂᖅᓴᐅᓗᑎᒃ ᐊᐅᓚᑦᑎᓂᐅᔪᖅ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐊᑭᓕᖅᑕᐅᔪᒪᔾᔪᑎᖏᓐᓂᒃ. 

ᐅᖃᐅᔾᔨᔨᕗᑦ 
 

 
ᐸᑐᕆᒃ ᓯᑳᑦ ᐱᕈᓚᐅᖅᑐᖅ ᓄᓇᓕᕋᓛᖑᓂᖅᓴᒥᑦ ᐋᓐᑎᐅᕆᐆᒥᑦ ᐆᒪᔪᖃᕐᕕᖕᒥᑦ 
ᓄᓇᓕᕋᓛᒥᑦ. ᐃᓱᓕᑦᑎᓚᐅᖅᑐᖅ ᕋᐃᐅᓴᓐ ᓯᓚᒃᑐᖅᓴᕐᕕᒡᔪᐊᖓᓂ 1973-ᒥᑦ. 2010-ᒥᑦ 
PhD-ᑖᓚᐅᖅᑐᖅ ᓯᓚᒃᑐᖅᓴᕐᕕᒡᔪᐊᖓᓂ ᑕᓐᑏ, ᔅᑳᑦᓚᓐ. ᐅᑭᐅᖅᑕᖅᑐᕐᒧᐊᓚᐅᖅᑐᖅ 
1975-ᒥᒃ ᐊᐅᓚᔪᒥᒃ ᑕᕐᕆᔭᓕᐅᖅᑎᐅᓪᓗᓂ ᑲᓇᑕᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᖓᓄᑦ, ᑲᔪᓯᓪᓗᓂ ᓰᐱᓰᒃᑯᓐᓄᑦ ᑕᓚᕖᓴᒃᑯᑦ ᓴᖅᑭᑎᑦᑎᔨᐅᓪᓗᓂ ᐊᒻᒪ 
ᓈᓚᐅᑎᒃᑯᑦ ᐱᕙᓪᓕᐊᔪᓕᕆᔨᐅᓪᓗᓂ. ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪ ᓇᖕᒥᓂᖅ 
ᒐᕙᒪᖃᕐᓂᕐᒧᑦ ᐋᔩᖃᑎᖃᕐᓂᕐᒥᑦ ᑐᕌᒐᕆᓚᐅᖅᑕᖏᑦ ᐊᕐᕌᒍᓄᑦ ᐅᓄᖅᑐᓄᑦ, 
ᐱᓕᕆᓪᓗᓂ ᓄᓇᑦᓯᐊᑉ ᒐᕙᒪᖓᓄᑦ ᐊᒻᒪ ᑕᐃᑦᓱ ᐊᓪᓚᖏᓐᓄᑦ. ᑎᒃᑯᐊᖅᑕᐅᓚᐅᖅᑐᖅ 
ᐊᐅᓚᑦᑎᔨᐅᖃᑕᐅᓪᓗᓂ ᓄᓇᖃᖅᑳᖅᓯᒪᔪᓄᑦ ᐱᓕᕆᐊᒃᓴᓄᑦ ᓯᓚᕐᔪᐊᕐᒥᑦ ᑕᐅᑐᓐᓂᕐᒧᑦ 

ᑲᓇᑕᒥ, ᐱᓕᕆᖃᑎᖃᕈᓐᓇᓚᐅᖅᑐᖅ ᓄᓇᖃᖅᑳᖅᓯᒪᔪᓂᒃ ᓄᓇᓕᖕᓂᒃ ᑲᓇᑕᓕᒫᒥᑦ ᓄᓇᓕᖕᓂᒃ 
ᐱᕙᓪᓕᐊᑎᑦᑎᓂᕐᒧᑦ. ᐸᑐᕆᒃ ᓄᓕᐊᖓᓗ ᒐᕝᕗᕆᐊᓪ ᑲᑎᑎᑕᐅᓚᐅᖅᑑᒃ 1977-ᒥᑦ ᐊᒻᒪ ᐱᕈᐃᓯᒪᔪᑦ 8-ᓂᒃ 
ᕿᑐᕐᖓᓂᑦ ᓄᓇᖃᕐᓂᑰᓪᓗᑎᒃ ᕗᐊᑦ ᓯᒻᓯᓐᒥᑦ, ᐸᐃᑯᓲᒥᑦ, ᐊᒻᒪ ᔭᓗᓇᐃᕝᒥᑦ. ᓴᖅᑮᓯᒪᔪᖅ ᒪᕐᕉᖕᓂᒃ ᐅᖃᓕᒫᒐᕐᓂᒃ, 
ᐅᖃᓪᓚᓐᓂᕐᒧᑦ ᐃᑲᔫᑎᒃᓴᑦ (ᑲᓇᑕᒥ ᐅᑭᐅᖅᑕᖅᑐᒥ ᐱᓕᕆᕝᕕᒃ 2012) ᐊᒻᒪ ᐅᓂᒃᑲᐅᓯᐅᔪᑦ (ᐃᐊᑦᓱ ᐱᓕᕆᕝᕕᒃ 
2007). 
 
 

ᐊᑏᒪ ᕼᐊᑦᓚᕆ ᓄᓇᖃᖅᑐᖅ ᐃᖃᓗᒃᑑᑦᑎᐊᖅ, ᓄᓇᕗᒻᒥᑦ. ᐊᑏᒪ ᐃᓅᓚᐅᖅᑐᖅ 
ᓄᓇᐃᓐᓇᕐᒥᑦ ᐴᑎᐊ ᐱᓂᓐᓱᓚᒥ, ᐊᑯᓐᓂᖓᓂ ᐅᓪᓗᒥᐅᓕᖅᑐᖅ ᓄᓇᓕᓐᓂᒃ 
ᑕᓗᕐᔪᐊᖅ, ᐊᒻᒪ ᑰᒑᕐᔪᒃ, ᐱᕈᖅᓴᖅᑕᐅᓪᓗᓂ ᑐᐱᕐᓂᒃ ᐊᒻᒪ ᐃᒡᓗᕕᒐᕐᓂᒃ ᐃᓚᒌᑦ 
ᓄᑦᑎᕋᓱᖕᓂᖏᓐᓂᒃ ᓄᓇᓕᐅᔪᒧᑦ ᑕᓗᕐᔪᐊᓄᑦ ᒪᒃᑯᒃᓯᓕᖅᑎᓪᓗᒍ. ᐃᒻᒥᓂ 
ᐊᖑᓇᓱᖃᑦᑕᓕᓚᐅᖅᑐᖅ, ᕿᒧᒃᓯᒃᑯᑦ, ᓄᑲᑉᐱᐊᖑᓪᓗᓂ. ᐅᐱᒍᓱᒃᑐᖅ ᐅᖃᕈᓐᓇᕋᒥ 
ᑕᐃᒪᐃᒋᐊᖃᕐᓂᕈᓂ, ᐆᒪᐃᓐᓇᕈᓐᓇᕋᔭᖅᑐᖅ ᓄᓇᐃᓐᓇᕐᒥᑦ ᐅᓪᓗᒥᐅᔪᖅ. 
ᐊᕐᕌᒍᒐᓴᖕᓄᑦ ᐱᓕᕆᓯᒪᔪᖅ ᐃᓄᒃᑎᑑᓕᖅᑎᑦᑎᓪᓗᓂ ᐊᒻᒪ ᑐᓵᔨᐅᓪᓗᓂ ᓄᓇᕗᑦ 
ᐅᖃᕈᓯᓕᒫᖏᓐᓂᒃ, ᐅᖃᓪᓚᒍᓐᓇᖅᑐᖅ ᐊᒻᒪ ᑎᑎᕋᕈᓐᓇᖅᑐᖅ ᐃᓄᐃᓐᓇᖅᑐᓐ ᐊᒻᒪ 
ᐃᓄᒃᑎᑐᑦ. ᓇᑦᑎᓕᖕᒥᐅᑎᑐᑦ ᐅᖃᕈᓯᕆᔭᖓ ᐊᒻᒪ ᐱᓕᕆᓲᖅ 
ᑕᑯᒃᓴᐅᑎᑦᑎᓲᖑᓪᓗᓂᓗ ᓇᑦᑎᓕᖕᒥᐅᑎᑐᑦ ᕿᓚᐅᔾᔭᓂᕐᒥᑦ. ᐊᒥᓱᓄᑦ 

ᑲᑐᔾᔨᖃᑎᒌᖑᔪᓄᑦ ᑲᑎᒪᔨᐅᓯᒪᔪᖅ, ᐃᖅᑲᓇᐃᔭᕐᓂᑰᓪᓗᓂᓗ ᐊᒥᓱᓂᑦ ᓄᓇᓕᕋᓛᖑᓂᖅᓴᐅᔪᓂᒃ ᐊᔾᔨᒌᙱᑦᑐᓂᒃ 
ᐃᖅᑲᓇᐃᔮᓂᒃ. ᑐᓵᔨᐅᖃᑦᑕᓂᕐᒧᑦ ᐊᔾᔨᒌᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ ᓄᓇᕘᓕᒫᒥᑦ ᑐᑭᓯᐅᒪᓂᖃᖅᓯᒪᔪᖅ 
ᐃᖅᑲᓇᐃᔭᕐᕕᖕᓂᒃ, ᐊᒻᒪ ᐱᓕᕆᓂᐅᔪᓂᒃ ᐃᖅᑲᓇᐃᔭᕐᕕᐅᔪᓂᒃ ᓄᓇᕘᓕᒫᒥᑦ. ᐊᑏᒪ ᐱᓕᕆᔨᐅᓯᒪᔪᖅ 
ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑐᖏᓕᐊᓄᑦ ᐊᕐᕌᒍᒐᓴᖕᓄᑦ ᐅᖃᖃᑎᖃᕈᓐᓇᖅᖢᓂᓗ ᐱᔨᑦᑎᕋᖅᑕᐅᔪᓂᒃ 
ᐅᖃᕈᓯᖓᑎᒍᑦ ᐃᓄᐃᑦ ᐅᖃᐅᓯᖓᑎᒍᑦ. 
  



 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖅ 
 
 

5 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 

ᐊᕕᒃᓯᒪᓂᖓ 1 
 
A) ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᔾᔪᑎᖏᑦ: 
 
ᐊᕐᕌᒍᓕᒫᒥᑦ, ᐃᖅᑲᓇᐃᔭᖅᑏᑦ ᐅᓄᖅᑐᑦ ᑐᒃᓯᕋᓚᐅᖅᑐᑦ ᖃᐅᔨᓴᖅᑕᐅᒃᑲᓐᓂᖁᔭᐅᓪᓗᑎᒃ PMI (ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓ) ᖃᐅᔨᓴᖅᑕᐅᔾᔪᑎᖏᑦ ᐃᑦᑐᐊᕿᔾᔪᑎᒃᓴᑦ/ᓂᖏᐅᕿᔾᔪᑎᒃᓴᑦ ᐊᑭᖓᓄᑦ. ᑖᓐᓇ ᐊᑐᐊᒐᐅᑉ 
ᐃᓚᒋᔭᖓ ᐊᒃᓱᕈᓐᓇᖅᖢᓂ ᐃᖅᑲᓇᐃᔭᖅᑎᓄᑦ ᑐᑭᓯᐅᒪᔭᐅᒐᓱᐊᕐᓂᕐᒧᑦ ᐊᒻᒪ ᐊᖏᕈᑕᐅᓂᕐᒧᑦ. ᐊᒃᑐᐃᓂᖓ(ᖏᑦ) 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ ᓈᓴᐅᑎᖓᓄᑦ ᐊᒃᓱᕐᔪᐊᖑᔪᓐᓇᕐᒪᑦ ᐃᖅᑲᓇᐃᔮᒧᑦ ᐊᓯᔾᔨᖅᑎᓪᓗᒋᑦ ᐊᒻᒪ ᑮᓇᐅᔭᕐᓄᑦ 
ᐊᒃᓱᕈᕐᓇᖅᑐᖅᓯᐅᖅᑎᓪᓗᒋᑦ. 
 
ᑐᑭᓯᑎᑦᑎᓚᐅᕐᓚᖓ ᐆᑦᑑᑎᖃᕐᓗᓂ ᐊᑕᐅᓯᕐᒥᑦ ᐃᖅᑲᓇᐃᔭᖅᑎᒥᑦ. ᐃᖅᑲᓇᐃᔭᖅᑎ ᐃᓂᖃᓚᐅᖅᑐᖅ 
ᓇᖏᖅᓯᒪᐃᓐᓇᕆᐊᖃᖅᖢᓂ ᐃᖅᑲᓇᐃᔭᕐᓂᓕᒫᖓᓂᒃ. ᖁᐊᔭᕿᓚᐅᖅᑎᓪᓗᒍ ᓰᖅᑯᖓᓂᒡᓗ ᐋᓐᓂᖅᓯᓚᐅᖅᖢᓂ, 
ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᕈᓐᓇᐃᓪᓕᓚᐅᖅᑐᖅ ᓴᓇᔪᓕᕆᔨᐅᓂᕐᒧᑦ ᐃᓂᖓᓂ. ᒪᒥᓴᖅᑕᐅᓚᐅᖅᑎᓪᓗᒍ, 
ᐃᖅᑲᓇᐃᔭᖅᑎ ᐱᒡᒐᕈᑎᖃᓕᓚᐅᖅᑐᖅ ᐊᓯᐊᓂᖔᖅ ᐃᓂᑖᖅᖢᓂ ᐊᑭᓕᖅᓱᐃᔪᒥᒃ ᐊᑦᑎᓂᖅᓴᒥᒃ $10.00 ᐊᑐᓂ 
ᐃᑲᕐᕋᒧᑦ. ᑕᒪᓐᓇ ᑮᓇᐅᔭᖅᑎᒍᑦ ᐊᒃᓱᕈᕈᑕᐅᔪᒻᒪᕆᐅᓚᐅᖅᑐᖅ ᐃᓚᒋᔭᖏᓐᓄᑦ. 
 
ᖃᐅᔨᓴᖅᑕᐅᓂᖏᑦ ᐱᔭᕇᖅᑕᐅᓯᒪᓕᖅᑎᓪᓗᒋᑦ, ᑎᒥᓕᒫᖏᑕ ᖃᐅᔨᓴᖅᑕᐅᓂᖏᓐᓄᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ 
ᓈᓴᐅᑎᖓ 1 ᐳᓴᓐᑎᐅᓚᐅᖅᑐᖅ. ᐃᖅᑲᓇᐃᔭᖅᑎᐅᑉ ᑭᐅᔾᔪᑎᒋᑦᑕᐅᑎᒋᔭᖓ: “ᑕᒪᓐᓇ ᓈᒻᒪᒋᙱᓪᓚᕆᑦᑕᕋ.” 
ᐊᑐᐊᒐᕐᒥᑦ 06.01 ᓇᓗᓇᐃᖅᓯᕗᖅ: ᐃᖅᑲᓇᐃᔭᖅᑎ ᐃᓅᓯᓕᒫᒧᑦ ᐱᒡᒐᕈᑎᓕᒃ ᑕᖅᑭᑕᒫᑦ 
ᐃᑦᑐᐊᕿᔾᔪᑎᒃᓴᓇᑦ/ᓂᖏᐅᕿᔾᔪᑎᒃᓴᓇᑦ ᐊᑭᓕᖅᑕᐅᓲᖅ ᑐᙵᕕᖃᖅᖢᑎᒃ ᐃᖅᑲᓇᐃᔭᖅᑎᐅᑉ ᐊᒥᐊᒃᑯᖓ 
ᐊᕐᕌᒍᑕᒫᒥ ᐊᑭᓖᔾᔪᑎᐅᔪᓄᑦ ᐊᒻᒪ ᐃᖅᑲᓇᐃᔭᖅᑎᐅᑉ ᐃᓚᙵᖅᓯᒪᔪᑦ ᑎᒥᒃᑯᑦ ᐊᒻᒪ ᐃᓱᒪᒃᑯᑦ 
ᐊᔪᙱᓐᓂᕆᔭᖏᑦ….ᓇᓗᓇᐃᖅᑕᐅᓯᒪᔪᖅ ᒪᓕᒃᖢᑎᒃ ᒫᓐᓇᒫᖑᓂᖅᐹᒥᑦ ᐊᒥᐊᓕᒐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᑦ ᑐᑭᒧᐊᕈᑎᖓᓂ ᖃᐅᔨᓴᕐᓂᕐᒧᑦ ᐃᓅᓯᓕᒫᒧᑦ ᐊᔪᕈᑎᖃᓕᕐᓂᕐᒥᑦ. 
 
ᐊᑐᖅᑕᐅᓂᖓ ᐊᒥᐊᓕᒐᓂ ᑐᑭᒧᐊᕈᑎᖓᓂ ᐊᒻᒪ ᐊᑦᑎᑦᑐᒥᑦ ᓈᓴᐅᑎᖃᖃᑦᑕᕐᓂᖓᓂ, ᐃᓱᒪᓇᖅᑐᖅ 
ᐃᖅᑲᓇᐃᔭᖅᑎᓄᑦ ᑐᑭᒧᐊᕈᑎᐅᔪᖅ ᐊᑐᖅᑕᐅᓲᖅ ᐊᑦᑎᓂᖅᐹᖑᑎᑦᑎᓂᕐᒥᑦ ᒪᓕᒋᐊᓕᓐᓂᒃ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐃᖅᑲᓇᐃᔭᖅᑎᒧᑦ, ᐊᑐᐃᓐᓇᐅᑎᑦᑎᓂᕐᒥᑦ 
ᓈᒻᒪᖏᑦᑐᒥᑦ ᐊᑭᓖᔾᔪᑎᓂᒃ. ᑖᓐᓇᐅᕗᖅ “ᓇᓪᓕᐅᒃᑯᒫᓄᑦ” ᑲᒻᐸᓂᐅᑉ ᐋᖅᑭᒃᓱᖅᓯᒪᓂᖓ, ᓇᒡᓕᖕᓂᒃᑰᖏᑦᑐᕐᓗᑎ 
ᐊᑭᓖᓂᕐᒧᑦ ᐱᓕᕆᐊᒃᓴᖅ. ᐃᖅᑲᓇᐃᔭᖅᑎᓕᒫᑲᓴᑦ ᑕᐅᑐᙳᐊᖃᑦᑕᕐᒪᑕ ᑲᑎᒪᔩᑦ “ᐱᓕᕆᐊᒃᓴᐅᓪᓗᑎᒃ”, 
ᐃᑲᔪᕈᓐᓇᖅᖢᑎᒃ ᐊᒻᒪ ᓂᕆᐅᓂᕐᒥᑦ ᑐᐊᕕᕐᓇᖅᑐᖅᓯᐅᖅᑐᖃᖅᑎᓪᓗᒍ, ᐃᓅᓯᕐᒧᑦ ᐊᓯᔾᔨᕈᑕᐅᒐᔪᓲᖑᓪᓗᓂᓗ. 
 
ᐊᒃᓱᕈᕐᓇᖅᑐᒻᒪᕆᐊᓗᒃ ᐃᖅᑲᓇᐃᔭᖅᑎᒧᑦ ᑐᑭᓯᐅᒪᓂᕐᒧᑦ ᖃᓄᖅ ᐋᓐᓂᕐᓂᐅᔪᖅ, ᐃᓅᓯᓕᒫᒧᑦ ᐱᒡᒐᕈᑎᒋᓕᖅᑕᖓᓂ, 
ᐅᑎᕈᓐᓇᐃᓪᓕᓪᓗᓂ ᐃᖅᑲᓇᐃᔭᕐᕕᒋᓚᐅᖅᑕᖓᓄᑦ ᐊᒻᒪ ᑮᓇᐅᔾᔭᓴᙱᓐᓂᖅᓴᐅᓕᕐᓗᓂ, ᐱᔪᓐᓇᕐᓗᑎᒃ ᑭᓯᐊᓂ 
ᐃᑦᑐᐊᕿᔾᔪᑎᒃᓴᓂᑦ/ᓂᖏᐅᕿᔾᔪᑎᒃᓴᓂᑦ ᑐᙵᕕᖃᖅᑐᒥᑦ ᖃᐅᔨᓴᖅᑕᐅᓂᕐᒧᑦ ᐋᓐᓂᕐᓂᐅᔪᖅ ᑎᒥᖓᓂ 
ᐊᔪᓕᖅᑎᑦᑎᓯᒪᒐᓛᑐᐃᓐᓇᖅᑐᖅ ᐳᓴᓐᑎᒐᓛᒥᒃ, ᓲᕐᓗ ᖁᓛᓂ ᐃᖅᑲᓇᐃᔭᖅᑎᐅᑉ ᖃᐅᔨᓴᖅᑕᐅᓂᕆᔭᖓᓂ 1 
ᐳᓴᓐᑎᒥᒃ. 
 
ᓇᓗᓇᐃᓪᓗᐊᕐᒥᔭᕋ ᑖᔅᓱᒪ ᐃᖅᑲᓇᐃᔭᖅᑎᐅᑉ ᖃᓄᐃᓕᖓᓂᖓ ᐱᐅᔪᓐᓃᒃᑲᓐᓂᓚᐅᖅᑐᖅ ᑐᓂᔭᐅᓚᐅᖅᑎᓪᓗᒍ 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓂ. ᐊᒃᓱᕉᑎᖃᓕᓚᐅᖅᑐᖅ ᐃᓪᓗᐊᓂ ᓯᖅᑯᕐᒥᓂ, ᐊᑐᓗᐊᖃᑦᑕᓕᕐᓂᖓᓄᑦ 
ᐋᓐᓂᕐᖓᐅᑕᐅᓚᐅᖅᑐᒧᑦ ᐱᓚᒃᑕᐅᖃᑦᑕᕆᐊᖃᓕᖅᖢᓂᓗ ᐃᓪᓗᐊᓂ ᓯᖅᑯᖓᓂ. ᑲᒪᔨᒋᔭᖓ ᐊᐅᓚᑦᑎᔨ ᑲᔪᓯᓂᓕᒃ 
ᐱᓕᕆᖃᑎᒋᓪᓗᓂᐅᒃ, ᕿᒥᕐᕈᖃᑎᒋᓪᓗᓂᐅᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᖃᑎᒌᓂᕐᒧᑦ, 
ᐊᑐᐃᓐᓇᐅᑎᑦᑎᓯᓐᓈᑦ ᐃᑲᔪᖅᓱᐃᓐᓇᓂᕐᒥᑦ. ᑭᓯᐊᓂ, ᑲᔪᓯᓂᖃᖅᓯᒪᔪᖅ ᐊᒃᓱᕈᕈᒪᓪᓗᓂ ᑕᒻᒪᖅᓯᒪᙱᒃᑲᓗᐊᕐᒪᖔᖅ 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓂ, ᖃᐅᔨᓴᖅᑕᐅᒃᑲᓐᓂᕈᒪᔪᖅ ᑐᕌᖓᓂᖃᖅᑐᒥᒃ “ᐱᓪᓚᑦᑖᖓᓂ” 
ᖃᓄᐃᓕᖓᓂᕆᔭᖓᓂ. ᐊᑭᓕᖅᑕᐅᒍᒪᔫᒐᓗᐊᖅ ᑐᕌᖓᓂᖃᖅᑐᒥᑦ ᐊᒃᓱᕉᑎᒋᔭᖓᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᕐᓂᕆᔭᖓᓂ ᐊᒃᓱᕉᑎᒋᓕᖅᑕᖓᓂ ᑮᓇᐅᔾᔭᕋᓱᐊᕐᓂᕐᒧᑦ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ ᓈᓴᐅᑎᖏᑦ ᐃᓱᒪᒋᔭᐅᓲᑦ ᐃᖅᑲᓇᐃᔭᖅᑎᓄᑦ ᖃᓄᐃᓕᖓᔾᔪᑎᖏᑦ 
ᐱᐅᒍᓐᓃᖅᐸᓪᓕᐊᑎᓪᓗᒋᑦ ᑎᒥᖓ ᐱᐅᔪᓐᓃᓕᖅᑎᓪᓗᒍ, ᐃᓱᒪᒃᑯᑦ ᐊᒻᒪ ᑮᓇᐅᔭᖅᑎᒍᑦ ᐊᒃᓱᕈᕐᓂᕐᒧᑦ ᐊᒻᒪ 
ᓴᖅᑭᖃᑦᑕᖅᑐᓂᒃ ᐄᔭᒐᖅᑕᐅᔪᓄᑦ. ᐊᕐᕌᒍ ᓄᙳᖏᓐᓂ ᑎᑎᖅᑲᐅᓯᐊᓚᐅᖅᑐᖓ ᐊᐃᑉᐸᕆᔭᐅᔪᒧᑦ ᐃᖅᑲᓇᐃᔭᖅᑎᒧᑦ 
ᐋᓐᓂᓚᐅᖅᑐᒧᑦ ᐊᕐᕌᒍᑦ ᖁᓖᑦ ᐅᖓᑖᓂ ᐊᒻᒪ ᖃᐅᑕᒫᑦ ᐊᒃᓱᕈᕋᑦᑕᖅᖢᓂ: “ᕿᑎᕐᓗᖕᓂᖅᓴᐅᕙᓕᖅᖢᓂ 
ᐊᒃᓱᕐᔪᐊᕌᓗᒃ ᑕᐃᒪᐃᒐᔪᓐᓂᖅᓴᐅᓕᖅᖢᓂᓗ. ᐸᖅᑭᔭᐅᒋᐊᖃᕐᓂᖅᓴᐅᓕᖅᑐᖅ ᐊᒻᒪ ᐱᔭᕆᐊᑭᑦᑑᒐᓗᐊᑦ ᐱᔭᒃᓴᑦ 
ᐊᒃᓱᕈᓕᖅᐸᓪᓕᐊᑐᐃᓐᓇᖅᑐᑦ – ᐊᓐᓄᕌᕋᓱᖕᓂᖅ, ᓂᖅᖠᐅᕐᓂᖅ, ᓴᓗᒻᒪᖅᓴᐃᓂᖅ … ᕿᒥᕐᓗᓕᕆᔨ ᐃᓱᒫᓗᒃᑐᖅ 
ᕿᑎᖓᒍᑦ ᐊᑉᓂᐊᖃᕆᐊᖓᓂ. ᕿᑎᐊᒍᑦ ᐊᑉᓂᐊ ᑲᓲᒪᔪᖅ ᖃᕋᓴᐅᑉ ᐊᐅᓚᓂᖓᓄᑦ, ᓴᖅᑭᓲᖅ ᐄᔭᒐᖃᑦᑕᕐᓂᕐᒧᑦ 
ᐋᓐᓂᐊᓗᐊᔾᔭᐃᒃᑯᑎᓂᒃ. ᐅᕐᕈᓴᕋᐃᔭᑦᑐᖅ ᓯᓂᒍᓐᓇᐃᓪᓕᐅᖅᑲᖃᑦᑕᓂᕐᒧᑦ.” ᑖᔅᓱᒧᖓ ᐃᖅᑲᓇᐃᔭᖅᑎᒧᑦ ᐃᒥᓱᓄᓪᓗ, 
ᐱᐅᒍᓐᓃᖅᐸᓪᓕᐊᓂᖅ ᑲᔪᓯᔪᖅ. 
 
ᑖᓐᓇ ᑎᑎᖅᑲᖅ ᑎᑎᕋᖅᑕᐅᓚᐅᖅᑐᖅ ᐃᑲᔪᖅᑕᐅᒍᒪᓂᕐᒧᑦ, ᐊᐃᑉᐸᕆᔭᐅᔪᒧᑦ ᐃᖅᑲᓇᐃᔭᖅᑎᐅᙱᑦᑐᒥᑦ. 
ᐅᒃᑑᑎᒃᑲᓐᓂᐅᔪᖅ ᐊᐃᑉᐸᕆᔭᐅᔪᖅ ᐊᓯᐊᓄᑦ ᐃᖅᑲᓇᐃᔭᖅᑎᒧᑦ ᐊᒃᓱᕈᓲᖅ ᐃᓚᒋᔭᒥᓄᑦ ᐃᖅᑲᓇᐃᔭᖅᑎᓪᓗᒍ, 
ᐸᖅᑭᔨᓪᓗᐊᑕᕆᔭᐅᖕᒪᑦ ᐊᐃᑉᐸᕐᒥᓄᑦ, ᐊᐃᑉᐸᕆᔭᖓ ᐋᓐᓂᐊᖏᓐᓇᐅᔭᖅᖢᓂ ᐋᓐᓂᕐᓂᕆᓚᐅᖅᑕᖓᓄᑦ 
ᐃᖅᑲᓇᐃᔭᒃᑲᓐᓂᕈᓐᓇᕋᓂ. ᐅᖃᐅᓯᕆᒐᔪᒃᑕᖓ ᐱᒡᒐᕈᑎᒋᓕᖅᐸᓪᓕᐊᑐᐃᓐᓇᖅᑕᖓ ᐋᓐᓂᐊᓗᐊᔾᔭᐃᒃᑯᑏᑦ 
ᐄᔭᒐᖏᓐᓄᑦ, ᓯᓂᒍᓐᓇᕋᓂ, ᐃᓱᒪᖓ ᐱᐅᒍᓐᓃᓕᖅᖢᓂ, ᓄᒫᓱᒃᖢᓂ ᐊᒻᒪ ᐃᒥᐊᓗᖕᒥᑦ ᐃᒥᕐᓂᖅᓴᐅᕙᓕᖅᖢᓂ 
ᐊᒃᓱᕈᖅᖢᓂᓗ ᑮᓇᐅᔾᔭᓴᙱᓐᓂᖅᓴᐅᓕᕐᓂᖓᓂ ᐊᒻᒪ ᐄᔭᒐᕐᓄᑦ ᐊᑭᓕᐅᑎᖏᓐᓂᒃ. ᑖᒃᑯᐊ ᐊᐃᑉᐸᕆᔭᐅᔪᑦ 
ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᑕᒡᕙᓂ ᐅᖃᐅᓯᐅᔪᑦ ᐆᒃᑑᑎᐅᔪᑦ ᐃᖅᑲᓇᐃᔭᖅᑎᓄᑦ ᐊᒃᓱᕈᖅᑐᓄᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᐅᔪᒥᑦ (ᓇᖕᒥᓂᐅᙱᑦᑐᖅ) ᒥᑭᑦᑐᒥᑦ ᐅᕝᕙᓘᓐᓃᑦ ᐃᑲᔪᖅᓱᖅᑕᐅᓪᓚᑦᑖᖏᑦᑐᑦ ᐊᒻᒪ 
ᑲᑉᐱᐊᓱᒃᑐᑦ ᑮᓇᐅᔭᖃᐃᓐᓇᕆᐊᖃᕐᓂᖏᓐᓂᒃ. 
 
ᖃᖓᙳᕌᖓ ᐃᖅᑲᓇᐃᔭᖅᑎ ᓇᓗᓇᐃᖅᑕᐅᓲᖅ ᑎᑭᐅᒪᓂᖓᓂ ᐃᓱᖃᖅᑐᒥᑦ ᐱᒍᓐᓃᓂᕐᒥᑦ. ᖃᐅᔨᓴᖅᑕᐅᓲᑦ 
ᐊᓱᐃᓪᓛᒃ ᑐᓂᔭᐅᓲᑦ ᐃᑦᑐᐊᕿᔾᔪᑎᒃᓴᓂᑦ/ᓂᖏᐅᕿᔾᔪᑎᒃᓴᓂᑦ. ᑭᓯᐊᓂ ᑕᒪᓐᓇ ᑎᑭᑕᐅᑎᓪᓗᒍ, ᐃᖅᑲᓇᐃᔭᖅᑏᑦ 
ᐅᓄᖅᑐᑦ ᐱᐅᔪᓐᓃᖅᑐᒻᒪᕆᐅᓲᑦ ᐊᒻᒪ ᓄᖅᑲᖓᔾᔪᑎᖃᓲᑦ. ᖃᐅᔨᓴᒃᑲᓐᓂᓂᕐᒥᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓂ 
ᐱᔭᕆᐊᑐᙱᑦᑐᖅ ᐱᓕᕆᐊᖑᓪᓗᓂ. ᐊᑐᓕᓲᖑᒻᒪᑕ ᓄᑖᓂᒃ ᐊᒃᓱᕈᕐᓇᖅᑐᓂᒃ ᐊᒻᒪ ᓄᖅᑲᖓᕈᑎᓂᒃ 
ᐊᑐᕈᓐᓃᖅᐸᓪᓕᐊᓲᑦ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑕᐅᔪᓂᒃ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ, ᑕᑭᖃᕈᓐᓃᖅᖢᑎᒃ ᐊᒻᒪ ᐃᑲᔪᖅᑕᐅᒍᒪᔪᓐᓃᖅᖢᑎᒃ. 
 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐊᒐᖓ ᐅᖃᓕᒫᒐᖅ ᓇᓗᓇᐃᖅᓯᕗᖅ 
ᐱᒡᒐᕈᑎᖃᕐᓂᕐᒥᑦ ᐃᒫ: “ᖃᓄᐃᓕᖓᓂ ᓱᒃᑲᐃᓂᖅᓴᐅᓕᕐᓗᓂ ᑎᒥᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐊᔪᙱᓐᓂᕐᒥᑦ 
ᐱᔾᔪᑕᐅᓗᓂ ᐃᖅᑲᓇᐃᔭᖅᑎᐅᑉ ᐋᓐᓂᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᕐᓂᖓᓄᑦ.” ᐊᒥᓱᐊᖅᑎ, ᐃᖅᑲᓇᐃᔭᖅᑎᐅᑉ 
ᐱᒡᒐᕈᑎᖓ ᐊᒃᑐᖅᑕᐅᓲᖅ ᐊᒥᓱᓂᑦ ᐊᓯᖏᓐᓄᑦ ᐃᓱᒪᒋᔭᐅᙱᑦᑐᓂᒃ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ 
ᖃᐅᔨᓴᖅᓴᐅᔾᔪᑎᖓ ᐱᔭᕇᖅᑕᐅᓯᒪᓕᖅᑎᓪᓗᒍ. ᐃᑉᐱᓐᓂᐊᔭᓐᓄᑦ ᐊᒻᒪ ᐃᓱᒪᒃᑯᑦ ᐊᒃᓱᕈᕐᓇᖅᑐᖅᑕᖃᕐᒪᑦ 
ᐃᓅᓯᕆᔭᖓᓄᑦ ᐃᖅᑲᓇᐃᔭᖅᑎᐅᑉ. ᐊᒥᓱᐊᖅᑎ, ᐃᖅᑲᓇᐃᔭᖅᑎ ᐄᔭᒐᐃᓐᓇᕆᐊᖃᖅᑎᓪᓗᒍ, ᐄᔭᒐᕐᓂᕐᒧᑦ 
ᖃᓄᐃᔾᔪᑎᖃᓲᑦ ᐊᒃᓱᕈᖅᑎᑦᑎᔪᓂᒃ ᐊᔪᙱᓐᓂᕆᔭᖏᓐᓂᒃ. ᐃᓛᓐᓂᒃᑯᑦ ᐃᖅᑲᓇᐃᔭᖅᑎᐅᔪᑦ ᐊᑯᓂᐊᓗᒃ 
ᐃᖅᑲᓇᐃᔭᕙᙱᑦᑐᑦ ᖃᓄᐃᔾᔪᑎᒋᔭᒥᓄᑦ ᐄᔭᒐᖏᓐᓄᑦ. ᑕᐃᒪᐃᑎᓪᓗᒋᑦ ᐃᖅᑲᓇᐃᔭᖅᑎ ᐊᑭᓕᖅᑕᐅᔪᓐᓇᙱᑦᑐᖅ 
“ᐃᓗᐃᑦᑑᓗᓂ” ᖃᓄᐃᔾᔪᑎᖓᓄᑦ, ᐱᒡᒐᕈᑎᖓᓄᑦ, ᐋᓐᓂᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ ᓴᖅᑭᑦᑐᒥᑦ. ᐊᒥᓱᑦ 
ᐃᖅᑲᓇᐃᔭᖅᑏᑦ ᐊᐱᕆᓯᒪᔪᑦ ᓱᒻᒪᑦ ᖃᐅᔨᓴᕐᓂᐅᔪᑦ ᑐᕌᖓᕙᖏᒻᒪᖔᑦ ᐃᓗᐃᑦᑑᓗᓂ ᐋᓐᓂᕐᓂᐅᔪᖅ ᐃᓅᓯᖓᓄᑦ 
ᐊᑦᑐᖅᓯᒪᓂᖓᓂ “ᑎᒥᓕᒫᒧᑦ.” ᑕᐃᒃᑯᓄᖓ ᐱᓕᕆᔾᔪᓯᐊ ᖃᔅᓯᓂ ᐊᑭᓕᖅᑕᐅᒋᐊᖃᕐᒪᖔᖅ ᒥᑭᓗᐊᕐᒪᑦ ᐊᒻᒪ 
ᐋᖅᑭᒃᓯᒪᖅᑰᔨᔪᖅ ᐃᒫ “ᓴᐳᔾᔨᓂᕐᒥᑦ ᑲᒻᐸᓂᐅᔪᒥᑦ ᐃᖅᑲᓇᐃᔭᕐᕕᒋᓚᐅᖅᑕᓄᑦ ᐊᒻᒪ ᐅᕙᓐᓂ ᓴᐳᔾᔨᙱᖔᖅᖢᑎᒃ.” 
 
ᐊᑕᐅᓯᖅ ᐊᒃᓱᕉᑕᐅᔪᖅ ᐊᓂᒍᐃᓇᓱᓐᓂᕐᒥᑦ ᓈᒻᒪᖅᑰᔨᔪᖅ ᐊᒻᒪ ᐱᐅᓪᓗᓂ ᐃᖅᑲᓇᐃᔭᖅᑎᓄᑦ ᑕᑯᖃᓯᐅᑎᓂᕐᒥᑦ. 
ᐃᖅᑲᓇᐃᔭᖅᑏᑦ ᐊᒥᓱᑦ ᑮᓇᐅᔭᖅᑖᕋᓱᐊᖅᑐᑦ ᓄᓇᖃᖅᑐᑦ ᐊᓯᖏᓐᓂᒃ ᓄᓇᖃᕐᕕᐅᔪᓂᒃ. ᑐᑭᓯᒋᐊᕈᑎᒃᓴᓂᑦ 
ᓄᐊᑦᑎᒍᒪᖕᒪᑕ ᐱᔪᓐᓇᕋᔭᖅᑕᖓᓂᒃ ᑕᐃᑲᓂ ᓄᓇᖃᕐᕕᖓᓂ ᓄᓇᒋᔭᒥᓂᒃ. ᐊᑕᐅᓯᐅᙱᑦᑐᒥᑦ ᐃᖅᑲᓇᐃᔭᖅᑎᒥᑦ 
ᐅᖃᖅᓯᒪᔪᖃᖅᑐᖅ ᖃᐅᔨᓴᖅᑕᐅᓂᖓ ᖁᑦᑎᓂᖅᓴᒻᒪᕆᐅᒐᔭᖅᑐᖅ ᐊᔪᙱᓐᓂᖃᖅᐸᑕ ᐊᑭᓕᖅᑕᐅᖔᕐᓗᑎᒃ ᓂᒋᐊᓂ 
ᐊᕕᑦᑐᖅᓯᒪᔪᓂᒃ ᐊᑭᓕᖅᓱᖅᑕᐅᔾᔪᑎᖓᓄᑦ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐊᒥᓱᑦ ᐃᖅᑲᓇᐃᔭᖅᑏᑦ ᑐᑭᒥᐅᒪᓂᕐᓗᖕᒪᑕ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑭᓕᖅᓱᖅᑕᐅᔾᔪᑎᖏᑦ ᑮᓇᐅᔾᔭᓴᕐᓂᕐᒧᑦ ᐃᓇᖏᖅᓯᓂᕐᒧᑦ ᓇᓪᓕᐅᒃᑯᒫᖑᔪᑦ – ᐃᑲᔫᑎᒃᓴᖅ ᓇᓕᒧᒃᑐᒥᑦ 
ᑮᓇᐅᔾᔭᓴᕈᓐᓇᕐᓂᕐᒧᑦ ᓯᕗᓂᐊᒍᑎᑐᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᓚᐅᙱᑎᓪᓗᒋᑦ. ᑕᒪᓐᓇ ᑐᑭᓯᓂᕐᓗᒍᑕᐅᔪᖅ 
ᓈᒻᒪᒃᓴᙱᔾᔪᑕᐅᒐᔪᒃᑐᖅ ᐊᑭᓕᖅᓱᖅᑕᐅᔾᔪᑎᓄᑦ ᐊᓂᒍᖅᑕᐅᔪᓂᒃ. ᐃᓱᒪᕗᖓ ᖃᐅᔨᓴᖅᑕᐅᔾᔪᑏᑦ ᐃᑲᔫᑎᒃᓴᑦ 
ᐊᑐᖅᑕᐅᒐᓗᐊᖅᑎᓪᓗᒋᑦ, ᐃᖅᑲᓇᐃᔭᖅᑏᑦ ᓱᑲᖓᓂᐊᖅᑐᑦ ᓱᓕ ᐊᑭᓕᖅᑕᐅᔾᔪᑏᑦ ᐱᓕᕆᐊᒃᓴᑦ ᐊᑭᓖᓂᖅᓴᐅᓕᖅᐸᑕ 
ᑭᓯᐊᓂ ᑐᕌᖓᓂᖃᖅᑐᒥᑦ ᑮᓇᐅᔾᔭᓴᖃᑦᑕᕐᓂᖏᓐᓄᑦ ᐋᓐᓂᖅᑐᒥᓂᐅᑎᓪᓗᒋᑦ. 
 
ᑭᒡᓕᖃᖅᑐᖅ ᐊᑐᕐᓂᑯᒐ ᑐᕌᖓᓕᖅᑎᑦᑎᕗᖅ ᒪᕐᕉᖕᓂᑐᐊᖅ ᐊᑐᓕᖁᔨᓂᕐᒧᑦ: 

a) ᑕᐃᒪᐃᑎᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑐᓴᐅᒪᔪᓕᕆᔨᖏᑦ ᐱᕙᓪᓕᐊᑎᑦᑎᓗᑎᒃ ᑐᓴᐅᒪᖃᑎᒌᓂᕐᒧᑦ ᐃᑲᔫᑎᒃᓴᒥᑦ ᑲᒪᓂᕐᒧᑦ ᐊᐅᓚᑦᑎᔨᐅᔪᓄᑦ, 
ᑐᑭᓯᓇᑦᑕᐅᑎᒋᔪᒥᑦ ᓇᓗᓇᐃᖅᓯᔪᒥᑦ ᐃᖅᑲᓇᐃᔭᖅᑎᓄᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᖃᐅᔨᓴᖅᑕᐅᔾᔪᑎᖓᓂ. 
ᖃᐅᔨᓴᕐᓂᕐᒧᑦ ᐱᓕᕆᓂᐅᔪᖅ ᐱᔭᕆᐊᑐᔪᖅ ᐊᒻᒪ ᓇᓗᓇᖅᖢᓂ ᐊᒥᓱᓄᑦ ᐃᖅᑲᓇᐃᔭᖅᑎᓄᑦ. ᐊᒃᓱᔾᔫᒥᒋᐊᓖᑦ 
ᐅᖃᐅᓯᖏᑦ ᑐᑭᓯᓇᖅᓯᓗᑎᒃ ᓇᓗᓇᐃᔭᕐᓗᑎᒃ ᐊᑐᕆᐊᓕᓐᓂᒃ ᐊᒻ ᐱᔾᔪᑎᖏᑦ ᖃᐅᔨᓴᕐᓂᐅᔪᒧᑦ ᑎᑭᐅᒪᓂᕐᒧᑦ 
ᐊᑑᑎᖃᖅᑐᒥᑦ ᑐᑭᓯᓇᑦᑎᐊᖅᑐᒃᑯᑦ. 

b) ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐊᒐᕐᓄᑦ ᖃᐅᔨᒪᔨᑕᖏᑦ 
ᐋᖅᑭᒃᓱᐃᓗᑎᒃ ᐱᓕᕆᔾᔪᑎᒥᑦ ᐃᓚᖃᖅᑐᒥᑦ ᖃᐅᔨᓴᕐᓂᐅᔪᓂᒃ ᐊᒃᑐᐃᓂᐅᑲᓐᓂᖅᑐᓂᒃ ᐃᖅᑲᓇᐃᔭᖅᑎᐅᑉ 
“ᐋᓐᓂᐊᖃᕐᓇᙱᑦᑐᓕᕆᓂᖓᓂ” ᑎᑭᐅᒪᑎᓪᓗᒋᑦ ᖁᑦᑎᓂᖅᐹᒥᑦ ᐋᓐᓂᐊᖅᑐᓕᕆᓂᕐᒧᑦ ᐱᒍᓐᓃᓂᕐᒥᑦ, 
ᑲᒪᒋᔭᖃᕐᓗᓂ ᐄᔭᒐᕐᓄᑦ ᓴᖅᑭᑉᐸᑦᑐᓂᒃ, ᐃᓱᒪᒃᑯᑦ ᐊᑲᐅᙱᓕᐅᕈᑕᐅᔪᓂᒃ, ᐊᒻᒪ ᐃᖅᑲᓇᐃᔭᕈᓐᓇᕐᓂᖓ 
ᑎᑭᐅᒪᓂᕐᒧᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓᓄᑦ ᓈᓴᐅᑎᖓᓂᑦ. 
 
B: ᐱᓕᕆᐊᓄᑦ ᐊᐅᓚᑦᑎᓂᖅ: 
 
ᐃᖅᑲᓇᐃᔭᖅᑏᑦ ᐅᖃᖃᑦᑕᖅᓯᒪᔪᑦ ᐃᓱᒫᓘᑎᒋᔭᒥᓂ ᐱᔾᔪᑎᒋᓪᓗᒋᑦ ᑲᒪᓂᕐᒧᑦ ᐊᐅᓚᑦᑎᓂᐅᔪᒥᑦ. 
ᐅᓐᓂᕐᓗᒍᑕᐅᒐᔪᖕᓂᖅᐹᖑᓲᖅ ᐊᓯᔾᔨᓗᐊᖃᑦᑕᕐᓂᖏᑦ ᑲᒪᔨᐅᔪᑦ ᐊᐅᓚᑦᑎᔨᐅᔪᓂᑦ. ᐃᖅᑲᓇᐃᔭᖅᑏᑦ ᐊᒥᓱᑦ 
ᐊᑭᓐᓂᖏᓐᓂᒃ ᑕᓪᓕᒪᓂᑦ ᐊᕙᑎᓄᑦ ᑲᒪᓂᕐᒧᑦ ᐊᐅᓚᑦᑎᔨᖃᖅᓯᒪᔪᑦ ᑕᐃᒪᙵᓂ ᑎᑎᖅᑲᖁᑎᖏᑦ ᒪᑐᐃᖅᑕᐅᔪᖕᒪᑕ. 
ᐃᖅᑲᓇᐃᔭᖅᑏᑦ ᓱᑲᖓᖃᑦᑕᕐᒪᑕ ᐅᒃᐱᕈᓱᒃᖢᑎᒡᓗ ᑖᒃᑯᐊ ᐊᓯᔾᔨᕐᓂᐅᔪᑦ ᑭᖑᕙᖓᑎᑦᑎᓲᑦ ᐅᕝᕙᓘᓐᓃᑦ ᐲᖅᓯᓲᑦ 
ᑮᓇᐅᔭᖅᑖᕋᓱᐊᕈᑎᖏᓐᓂᒃ. 
 
ᐊᒃᓱᕉᑕᐅᓲᖑᖕᒥᔪᖅ ᐃᖅᑲᓇᐃᔭᖅᑎᓄᑦ ᓲᕐᓗ ᐆᒪᖏᑦᑐᑦ ᐊᒻᒪ ᐅᒃᐱᕈᓱᒃᑐᑦ ᑎᑎᖅᑲᓄᑦ “ᓈᓴᐃᑎᐅᑐᐃᓐᓇᖅᑐᑦ” 
ᐃᓅᙱᖔᖅᖢᑎᒃ. ᓂᙵᓕᓚᐅᖅᑐᑦ ᑭᖑᕙᖓᓗᐊᕐᓂᖏᓐᓄᑦ ᐃᓱᒫᓘᑎᖏᓐᓂᒃ ᑲᒪᒋᔭᐅᑎᑦᑎᒐᓱᐊᖅᑐᑎᒃ 
“ᓄᑖᖑᔪᖅ” ᑲᒪᔨᐅᔪᖅ ᐊᐅᓚᑦᑎᔨᖓ ᕿᒥᕐᕈᑎᓪᓗᒍ ᐊᒻᒪ ᓱᖏᐅᑎᒐᓱᐊᖅᑎᓪᓗᒍ ᑎᑎᖅᑲᖁᑎᖓᓂ. ᐃᓕᓴᖅᓯᔪᒍᑦ, 
ᑎᓕᔭᐅᓂᖏᑦ ᑲᒪᔨᐅᔪᑦ ᐊᐅᓚᑦᑎᔩᑦ ᐊᒃᓱᕈᕐᓇᖅᑐᖅ, ᐊᒥᓱᑦ ᐅᖁᒪᐃᑦᑐᓂᒃ ᑲᒪᒋᔭᖃᖅᖢᑎᒃ ᐊᒻᒪ ᐃᓄᒋᐊᑦ 
ᓄᖅᑲᖃᑦᑕᕐᓂᖏᓐᓄᑦ, ᐃᖅᑲᓇᐃᔭᖅᑏᑦ ᕿᒪᒃᓯᖃᑦᑕᖅᑎᓪᓗᒋᑦ ᖃᐅᔨᓴᖅᑎᒃᑯᓐᓂᑦ. ᑲᔪᓯᓂᖓ ᑲᒪᓂᕐᒧᑦ 
ᐊᐅᓚᑦᑎᓂᕐᒥᑦ ᐱᑕᖃᙱᓐᓂᖅᓴᐅᓕᖅᑎᑦᑎᑐᐃᓐᓇᕆᐊᓕᒃ ᐃᖅᑲᓇᐃᔭᖅᑏᑦ ᐱᐅᙱᑦᑐᒥᑦ ᓴᖅᑭᑦᑕᖏᓐᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒥᒃᓵᓄᑦ. 
 
ᐃᓛᓐᓂᒃᑯᑦ ᐃᖅᑲᓇᐃᔭᖅᑏᑦ ᐅᖃᖅᓯᒪᔪᑦ ᑎᑎᖅᑲᖁᑎᖏᑦ ᐊᓯᔾᔨᖅᑕᖅᑎᓪᓗᒋᑦ ᑖᒃᑯᓄᖓ 
ᐃᑦᑐᐊᕿᔾᔪᑎᒃᓴᑦ/ᓂᖏᐅᕿᔾᔪᑎᒃᓴᑦ ᐱᓕᕆᕝᕕᖓᓄᑦ ᐊᒻᒪ ᑮᓇᐅᔭᖅᑖᕋᓱᐊᖅᑐᓄᑦ ᐱᓕᕆᕝᕕᖓᓄᑦ, 
ᐃᖅᑲᓇᐃᔭᖅᑎᐅᑉ ᖃᓄᐃᔾᔪᑎᖏᑦ ᐊᓯᔾᔨᖅᑎᓪᓗᒋᑦ, ᑐᑭᓯᒋᐊᕈᑎᒃᓴᑦ ᑐᓂᔭᖏᓐᓂᒃ ᐊᓯᐅᔨᔭᐅᖃᑦᑕᖅᑐᑦ. 
ᐊᒥᓱᑦ ᐃᖅᑲᓇᐃᔭᖅᑏᑦ ᐅᖃᖅᓯᒪᔪᑦ ᓱᑲᖓᓂᕋᖅᖢᑎᒃ ᐊᔾᔨᒌᙱᑦᑐᓄᑦ ᑐᑭᓯᒋᐊᕈᑎᒃᓴᓄᑦ ᓇᑭᙶᕐᓂᖏᓐᓄᑦ 
ᐊᑲᐅᙱᓕᐅᕈᑕᐅᔪᓂᒃ. ᐃᖅᑲᓇᐃᔭᖅᑏᑦ ᐃᓚᖏᑦ ᓇᓗᓂᕋᖃᑦᑕᖅᑐᑦ ᐅᑎᖅᑎᕕᐅᑎᓪᓗᒋᑦ ᐊᑭᓕᐅᑎᓄᑦ ᐊᒻᒪ 
ᐅᑐᖅᑎᕕᐅᓂᕐᒧᑦ ᓯᒃᑭᖏᑦ ᐃᓚᖃᖃᑦᑕᖏᑦᑐᑦ ᓇᓗᓇᐃᔭᖅᓯᒪᔪᒥᑦ ᑎᑎᕋᖅᓯᒪᔪᒥᑦ. ᓯᒃᑭ ᒥᑭᓐᓂᖅᓴᐅᑎᓪᓗᒍ 
ᓂᕆᐅᒋᔭᕋᓗᐊᖏᓐᓂᒃ, ᐊᒃᓱᕈᓕᓲᑦ ᓲᖃᐃᒻᒪ ᑐᑭᓯᒋᐊᕈᑎᒃᓴᓂᑦ ᐃᓚᖃᙱᒻᒪᑦ ᓇᓗᓇᐃᕆᔪᒥᑦ ᖃᑦᑎᐅᓂᕆᔭᖓᓂ 
ᐅᑎᖅᑎᕕᐅᔾᔪᑎᖏᑦ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐅᖃᐅᔾᔨᔨ ᑐᖏᓕᐊ, ᐱᓕᕆᓪᓗᓂ ᓄᓇᕗᑦᑎᒍᑦ ᓇᒃᓴᖅᐳᖅ ᐱᒻᒪᕆᐅᔪᓂᒃ ᑐᓴᖅᑕᐅᒋᐊᓕᖕᓂᒃ ᐊᒃᓱᕉᑕᐅᔪᓂᒃ 
ᓄᓇᓕᓐᓂᒃ ᐃᖅᑲᓇᐃᔭᖅᑎᓄᑦ. ᑎᑎᕋᖅᑐᖅ: “ᐱᔨᑦᑎᕋᖅᑕᐅᔪᓄᑦ ᐅᖃᐅᓯᖃᕐᖓᐅᑎᔪᓄᑦ ᐃᓄᒃᑎᑐᑦ, ᐊᒥᓱᑦ 
ᐱᔨᑦᑎᕋᖅᑕᐅᔪᑦ ᑐᑭᓯᐊᖏᑦᑐᑦ ᑎᑎᖅᑲᖏᓐᓂᒃ ᓇᒃᓯᐅᔾᔪᓯᐊᖏᓐᓂᒃ. ᐅᖃᐅᓯᒃᑯᑦ ᓇᓗᓇᐃᔭᕐᕕᒋᓚᐅᖅᖢᑎᒃ 
ᑎᑎᖅᑲᐅᑉ ᒥᒃᓵᓄᑦ ᐱᔭᖓᓂ, ᐅᖃᕈᓯᖓᑎᒍᑦ, ᐱᔨᑦᑎᕋᖅᑕᐅᔪᖅ ᑐᑭᓯᓲᖅ, ᐊᒻᒪ ᑲᔪᓯᒍᒪᔪᓐᓃᓲᑦ ᕿᒥᕐᕈᑎᑦᑎᓂᕐᒧᑦ. 
ᖁᔭᓕᕐᔪᐊᒐᔪᓲᑦ ᑐᑭᓯᐅᒪᓕᕐᒪᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᖃᓄᐃᓕᐅᕙᖕᒪᖔ ᖃᓄᕐᓗ ᐃᓱᒪᓕᐅᕆᕙᖕᒪᖔᑦ. ᓲᕐᓗ, ᐃᓚᖏᑦ ᐱᔨᑦᑎᕋᖅᑕᐅᔪᑦ ᐅᔾᔨᕈᓱᓚᐅᖅᓯᒪᙱᑦᑐᑦ 
ᐊᓯᔾᔨᒌᙱᓐᓂᖏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑭᓖᓂᖏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑭᓕᐅᑎᓄᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᔭᐅᓂᕐᒧᑦ ᐊᑭᓖᕙᓐᓂᖏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑭᖏᓐᓄᑦ.” 
 
ᐅᖃᐅᓯᕆᖕᒥᔭᖓ: “ᐱᔨᑦᑎᕋᖅᑕᐅᔪᓄᑦ ᐅᖃᐅᓯᖃᕐᖓᐅᑎᔪᓄᑦ ᖃᓪᓗᓈᑎᑐᑦ/ᐅᐃᕖᑎᑐᑦ, ᐱᔨᑦᑎᕋᖅᑕᐅᔪᑦ ᓱᓕ 
ᑐᑭᓯᐅᒪᑦᑎᐊᖃᑦᑕᖏᑦᑐᑦ ᑎᑎᖅᑲᐅᓯᐊᕐᒥᓂᒃ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂᑦ. ᐊᒃᓱᕈᕐᓇᖅᑰᖅᑐᖅ ᐃᓐᓇᕐᓄᑦ ᐊᑲᐅᒃᓴᕆᐊᖓ ᑕᑎᖃᕈᓐᓇᕐᓂᕐᒥᑦ ᐱᓕᕆᓂᐅᔪᒥᑦ 
ᐊᑐᓗᐊᓚᐅᖅᓯᒪᙱᑕᒥᓂᒃ, ᐊᒻᒪ ᐱᓕᕆᓂᐅᔪᖅ ᑐᑭᓯᓇᑦᑎᐊᙱᑦᑐᒥᑦ. ᓇᓗᓇᐃᔭᐃᓕᖃᑦᑕᖅᑐᖓ ᐱᓕᕆᓂᐅᔪᓂᒃ. 
ᓲᕐᓗ, ᐱᔨᑦᑎᕋᖅᑕᐅᔪᑦ ᖃᐅᔨᒋᐊᖃᑦᑕᕈᒪᔪᑦ ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ ᓈᓴᐅᑎᖏᓐᓂᒃ ᖃᕋᓴᐅᔭᒃᑯᑦ, ᐊᒻᒪ 
ᖃᐅᔨᒪᔪᒪᔪᑦ ᓱᒻᒪᑦ ᓇᓂᓯᔪᓐᓇᖏᒻᒪᖔᑦ ᑕᐃᒃᑯᓂᖓ ᑐᑭᓯᒋᐊᕈᑎᒃᓴᓂᑦ. ᐅᔾᔨᕈᓱᒃᓯᒪᔪᖓ ᐱᔨᑦᑎᕋᖅᑕᐅᔪᑦ 
ᐅᒃᐱᕈᓱᖃᑦᑕᖏᒻᒪᑕ ᐱᓕᕆᓂᐅᔪᒥᑦ ᑐᑭᓯᐅᒪᓪᓚᕆᙱᑕᒥᓂᒃ, ᑕᐃᒪᐃᒍᓐᓇᖅᑐᑦ ᐋᓐᓂᖅᓯᒪᓂᖓᓄᑦ ᐊᒻᒪ 
ᐃᓅᓯᖏᑕ ᖃᓄᐃᓕᖓᓕᕐᓂᖏᑕ ᐊᓯᔾᔨᖅᑕᐅᑎᒋᓂᖓᓄᑦ. ᐃᒃᐱᒍᓱᓕᖅᐸᑕ ᑐᓴᓪᓚᕆᒃᓯᒪᔭᒃᑲ, ᐊᒻᒪ 
ᖃᐅᔨᒪᓕᖅᑐᖓ ᖃᓄᐃᓕᖓᓕᕆᐊᒃᓴᖏᓐᓂᒃ, ᒪᑐᐃᖓᓂᖅᓴᐅᓲᑦ ᓈᓚᖕᓂᕐᒧᑦ ᓇᓗᓇᐃᔭᐅᑎᓂᒃ  
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐊᒐᖏᓐᓂᒃ ᐊᒻᒪ ᐱᐅᓯᖏᓐᓂᒃ. ᑖᒃᑯᐊ 
ᐱᔨᑦᑎᕋᖅᑕᐅᔪᑦ ᐊᒃᓱᐊᓗᒃ ᖁᔭᓕᓂᖃᖃᑦᑕᖅᑐᑦ, ᖃᐅᔨᒪᙱᑕᖓ ᖃᐅᔨᒪᓕᓲᖑᒻᒪᒍ ᑐᑭᓯᐅᒪᓕᖅᖢᑎᒃ.” 
ᐱᓕᕆᐊᖃᕐᓂᕋ ᐃᖅᑲᓇᐃᔭᖅᑎᓂᒃ ᐊᔾᔨᐸᓗᒋᔭᖓ. ᖁᕕᐊᓱᒡᕕᖕᒥᑦ ᓇᒃᓯᐅᔾᔨᕕᐅᓚᐅᖅᑐᖓ 
ᖁᕕᐊᓱᒡᕕᒃᓯᐅᑎᒥᑦ/ᖁᔭᓕᓂᕐᒧᑦ ᐸᐃᑉᐹᕐᒥᑦ ᐃᖅᑲᓇᐃᔭᖃᑎᓐᓂᑦ ᑲᒪᒋᓚᐅᕋᒃᑯ ᐃᓅᑎᒋᐊᖅᖢᓂᖓ 
ᓈᓴᐅᑎᐅᑎᙱᖔᖅᖢᓂᖓ. ᐊᒥᓱᐊᖅᑎ ᐊᑲᐅᙱᓕᐅᕈᑎ ᒪᑐᐃᖓᕆᐊᓕᐅᒐᓗᐊᖅ ᓈᓚᖕᓂᕐᒥᑦ ᐅᓂᒃᑳᖓᓂᒃ ᐊᒻᒪ 
ᕿᓂᕐᓂᕐᒥᑦ ᐊᓂᒍᐃᔾᔪᑎᖓᓂ, ᐅᕝᕙᓘᓐᓃᑦ ᓈᒻᒪᒃᑎᓗᒍ, ᐅᖃᐅᑎᑦᑎᐊᒻᒪᕆᒡᓗᒋᑦ ᓂᕆᐅᒋᔭᖓ 
ᑕᐃᒪᐃᒍᓐᓇᙱᓐᓂᖓᓂ. ᐃᖅᑲᓇᐱᔭᖅᑏᑦ ᓂᕆᐅᒋᔭᖃᖅᑑᒐᓗᐊᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᒃᐱᒍᓱᑦᑎᐊᕐᓂᐊᕐᓂᖏᓐᓂᒃ ᑭᓯᐊᓂ ᐃᒃᓯᖕᓇᑰᖅᑰᔨᓲᑦ ᓇᓗᓕᖅᑎᓪᓗᒋᑦ, 
ᑭᖑᕙᖓᑎᓪᓗᒋᑦ ᐅᕝᕙᓘᓐᓃᑦ ᐋᒃᑳᖅᑕᐅᓗᑎᓪᓗᒋᑦ ᐊᑭᓕᖅᑕᐅᔪᒪᔾᔪᑎᖏᓐᓂᒃ. 
 
ᑕᐃᒪᐃᒐᔪᒃᑐᐃᓐᓇᐅᓲᖑᒐᑦᑕ ᓂᕆᐅᒃᐸᖏᓐᓇᑦᑕ ᐋᓐᓂᕐᓂᐊᕋᓱᒋᓪᓗᑕ ᐊᒻᒪ ᐃᓅᓯᖅᐸᑦ ᐊᓯᔾᔨᖅᐸᒃᑐᖅ 
ᑕᐃᒪᐃᓐᓂᖓᓄᑦ. ᐊᒃᑐᐊᓂᖏᑦ ᐊᒃᓱᕐᔪᐊᕌᓘᖕᒪᑕ ᐊᒥᓱᓄᑦ ᐃᖅᑲᓇᐃᔭᖅᑎᓄᑦ. ᐊᔪᙱᓐᓂᖏᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᒪᒍᓐᓇᕐᓗᑎᒃ ᐊᑭᓕᖅᑕᐅᔪᒪᔾᔪᑎᒥᑦ ᐃᒃᐱᒍᓱᑦᑎᐊᕐᓂᒃᑯᑦ, 
ᐊᑑᑎᖃᑦᑎᐊᖅᑐᒃᑯᑦ ᐃᓱᑦᑎᐊᕐᓗᑎᓗ ᐊᒃᑐᐃᓂᕆᔭᖓᓂ ᐃᖅᑲᓇᐃᔭᖅᑎᒧᑦ, ᐊᒻᒪ ᐃᓚᒋᔭᖏᓐᓄᑦ ᒥᒃᖠᒋᐊᖅᑎᑦᑎᓲᖅ 
ᖃᓄᐃᔾᔪᑕᐅᔫᑉ ᐊᖏᓂᕆᔭᖓᓂ. ᖃᐅᔨᓴᖅᑎᒃᑯᑦ ᐊᔪᙱᓐᓂᓕᒫᖏᓐᓂᒃ ᒪᓕᑦᑎᐊᕆᐊᓖᑦ ᐱᔭᒃᓴᕆᔭᒥᓂᒃ 
ᐱᖁᔭᖅᑎᒍᑦ (ᑕᑯᓗᒍ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖅᑖᕈᑎᓄᑦ ᐱᖁᔭᖅ ᐃᓚᖏᑦ 1.1(a)(b); 10; 13.1; 14; 
92.2(b). ᐃᖅᑲᓇᐃᔭᖅᑏᑦ ᐱᕙᓪᓕᐊᕈᑕᐅᑦᑎᐊᕋᔭᖅᑐᖅ ᐱᔭᕆᐊᑭᑦᑐᒥᑦ ᓱᒃᑲᓕᔾᔫᒥᔪᒥᑦ ᐱᓕᕆᔾᔪᓯᕐᒥᑦ. 
ᑭᖑᕙᖓᕈᑕᐅᔪᑦ ᐊᖏᒡᓕᒋᐊᖅᑎᑦᑎᓲᑦ ᐊᒃᑐᐃᓂᐅᔪᒥᑦ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᒥᑦ. 
ᐃᓱᒪᓕᐅᖅᑕᐅᔪᑦ, ᑐᕌᖓᓂᓖᑦ ᑐᑭᓯᔭᐅᒋᐊᖃᖅᑐᓂᒃ ᐊᑐᐊᒐᕐᒥᑦ ᐊᒻᒪ ᒪᓕᒐᓖᑦ ᐃᓚᖓᓂᑦ ᐊᑐᐊᒐᕐᒥᑦ 
ᓇᓗᓇᐃᖅᓯᒪᔪᒥᑦ ᖁᓛᓂ, ᐊᑭᑐᓕᓲᑦ ᐊᒻᒪ ᐱᓕᕆᕐᔪᐊᕐᓇᖅᑐᑦ ᐃᖅᑲᓇᐃᔭᖅᑏᑦ ᐊᑐᓕᕆᐊᖃᓲᖑᒻᒪᑕ 
ᕿᒥᕐᕈᓂᐅᔪᓂᒃ ᐊᒻᒪ ᐱᓕᕆᐊᖑᒃᑲᓐᓂᖁᔨᔾᔪᑎᓂᒃ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᑕᐃᑲᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ, ᕿᒥᕐᕈᐊᕆᐊᖃᕐᒥᔪᒍᑦ ᑎᑎᖅᑲᖁᑏᑦ ᖃᓄᖅ 
ᐊᐅᓚᑕᐅᓲᖑᖕᒪᖔᑦᑕ. ᒫᓐᓇᐅᔪᖅ, ᑎᑎᖅᑲᖁᑏᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑐᖏᓕᐊ ᑎᑎᕋᕐᕕᖓᓄᑦ ᓄᓇᕗᒻᒥᑦ 
ᑕᐃᑲᓃᑉᐸᑦᑐᑦ ᓱᓕ ᑎᑎᕋᕐᕕᖓᓂ. ᐊᑕᖏᐅᒪᔪᓄᑦ ᐊᑐᖅᑕᐅᓲᒥᒃ ᑐᖅᑯᐃᕕᒃᑕᖃᙱᒻᒪᑦ ᑎᑎᖅᑲᖁᑏᑦ ᐊᓯᖏᓐᓄᑦ 
ᑕᑯᔭᐅᔪᓐᓇᕐᓗᑎᒃ ᑎᑎᕋᕐᕕᐅᔪᑎᒍᑦ ᖃᕋᓴᐅᔭᒃᑯᑦ. ᐃᖅᑲᓇᐃᔭᖅᑏᑦ ᐊᒥᓱᑦ ᑲᒪᒋᔭᐅᔪᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ ᐃᓅᔪᑦ ᐃᖅᑲᓇᐃᔭᕐᓂᑰᓪᓗᑎᒃ ᓄᓇᕗᒻᒥᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᐊᒡᓚᒡᕕᓪᓚᑦᑖᖃᖏᑦᑐᖅ. ᐊᑐᓂ ᓂᕈᐊᖅᑕᐅᓕᓵᖅᑐᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔩᑦ ᓇᖕᒥᓂᖅ ᑎᑎᕋᕐᕕᓕᐅᓲᑦ, 
ᑖᒃᑯᐊᑎᑑᖏᑦᑐᕐᓕ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᑎᑐᑦ ᐋᖅᑭᒃᓱᖅᓯᒪᔪᒥᓪᓕ ᑎᑎᕋᕐᕕᖃᕐᒪᑕ. ᖃᐅᔨᓴᒋᐊᕐᕖᑦ 
ᑐᑭᓯᒋᐊᕈᑎᒃᓴᖏᑦ ᐊᓯᔾᔨᓲᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᖓᑦᑕ 
ᑐᖏᓕᐊ ᐊᓯᔾᔨᖅᑎᓪᓗᒋᑦ. ᑕᐅᕗᖓᐅᔾᔨᓗᓂ ᐊᑑᑎᖃᑦᑎᐊᓐᓂᖅᐹᖑᖏᑦᑐᖅ ᐱᓕᕆᔾᔪᓯᐅᓪᓗᓂ. ᐊᐅᓚᑕᐅᓂᖏᑦ 
ᐃᖅᑲᓇᐃᔭᖅᑏᑦ ᑎᑎᖅᑲᖁᑎᖏᑦ ᐃᖏᕐᕋᓂᖃᑦᑎᐊᖏᓐᕆᐊᓖᑦ. ᓯᕗᓂᐊᒍᑦ ᐃᓱᓕᑦᑎᓚᐅᙱᑎᓪᓗᖓ 
ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᐅᓂᕐᒥᑦ ᓯᕗᒧᐊᖅᑎᑦᑎᓂᐊᖅᑐᖓ ᐊᑐᓕᖁᔭᕐᓂᒃ ᑲᒪᒋᔭᖃᕐᓂᕐᒧᑦ ᑖᔅᓱᒥᖓ 
ᐊᑲᐅᙱᓕᐅᕈᑕᐅᔪᒥᑦ. 
 
ᐱᔾᔪᑎᒋᓪᓗᒍ ᖁᑦᑎᒃᑐᒥᑦ ᐱᓕᕆᓂᖏᓐᓄᑦ, ᐊᒥᓱᕐᔪᐊᓂᑦ ᑎᑎᖅᑲᓂᑦ ᓇᒃᓯᐅᔾᔨᕕᐅᖃᑦᑕᖅᑐᑦ, ᐸᐃᑉᐹᖅᑎᒍᑦ ᐊᒻᒪ 
ᖃᕋᓴᐅᔭᖅᑎᒍᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᕿᒥᕐᕈᔪᑦ ᓇᓖᕌᕈᑎᒃᓴᓂᒃ ᓴᖅᑮᓂᕐᒥᑦ ᖃᕋᓴᐅᔭᒃᑯᑦ 
ᐱᔭᐅᔾᔭᐃᖅᓯᒪᔪᒥᑦ ᓄᐊᑦᑎᕕᖕᒥᑦ ᑐᑭᓯᒋᐊᕈᑎᒃᓴᓄᑦ ᐃᑲᔪᕐᓂᕐᒧᑦ ᐊᐅᓚᑦᑎᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐊᒻᒪ 
ᐊᐅᓪᓚᖅᑎᑦᑎᓂᕐᒧᑦ ᑐᑭᓯᒋᐊᕈᑎᓂᒃ ᐃᖅᑲᓇᐃᔭᖅᑐᓄᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ ᐅᕝᕙᓘᓐᓃᑦ ᐅᖃᐅᔾᔨᔨᐅᑉ ᑐᖏᓕᐊᓄᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᐋᖅᑭᒃᓯᓯᒪᔪᑦ ᖃᕋᓴᐅᔭᒃᑯᑦ ᖃᐅᔨᔭᐅᓐᓇᖏᑦᑐᒥᑦ, ᖃᕋᓴᐅᔭᒃᑯᑦ ᑎᑎᖅᑲᖁᑎᓕᒫᑦ ᑐᖅᑯᖅᑕᐅᓯᒪᓪᓗᑎᒃ. ᑕᒪᓐᓇ 
ᐅᓗᕆᐊᓇᕈᓐᓃᖅᑎᑦᑎᔾᔫᒥᓕᓲᖅ ᐊᐅᓚᔾᔭᖅᑕᐅᔪᒥᑦ ᑎᑎᖅᑲᖁᑎᒥᑦ ᐊᑐᕐᓗᑎᒃ ᖃᕋᓴᐅᔭᕐᒧᑦ ᑲᑉᐳᑎᔭᐅᓲᓂᒃ. ᑖᓐᓇ 
ᖃᐅᔨᔭᐅᓐᓇᖏᑦᑐᖅ ᐊᑐᑦᑎᐊᕈᓂ, ᐊᑐᖅᑕᐅᖃᓯᐅᑎᓛᖅᑐᖅ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᖓᑦᑕ ᑐᖏᓕᐊᑯᓐᓄᑦ 
ᑕᒪᒃᑮᒃ ᐊᒡᓚᒡᕖᒃ ᑖᔅᓱᒥᖓᔅᓴᐃᓐᓇᖅ ᑐᑭᓯᒋᐊᕈᑎᒃᓴᓄᑦ ᐱᓯᒪᓂᐊᕐᒪᑕ. 
 
ᑭᖑᓪᓕᖅᐹᒥᑦ ᐊᑲᐅᙱᓕᐅᕈᑕᐅᔪᖅ ᐃᓱᒫᓗᒋᔭᕋᓚ ᐱᒻᒪᕆᐅᓂᖓᓂ ᐅᖃᐅᓯᒃᑯᑦ ᐅᖃᐱᓪᓗᖃᑦᑕᖅᑐᑦ 
ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᑦ. ᐃᖅᑲᓇᐃᔭᖅᑎᑕᓕᒃ ᐊᒃᓱᕈᖅᑐᓂᒃ ᐋᓐᓂᕐᓂᖓᓄᑦ ᓯᕗᒧᐊᕋᓱᒃᑎᓪᓗᒋᑦ. 
ᐱᓕᕆᖃᑎᒌᓐᓂᖏᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᐊᒃᓱᕈᕐᓇᖅᑎᓪᓗᒍ ᓲᖃᐃᒻᒪ ᑮᓇᐅᔭᖅᑖᕋᓱᐊᕈᑏᑦ ᐱᕚᓪᓕᕈᑏᑦ ᐋᒃᑳᖅᑕᐅᑎᓪᓗᒋᑦ, ᐅᕝᕙᓘᓐᓃᑦ ᐊᑭᓕᐅᑏᑦ 
ᐊᑯᓂᐅᓗᐊᖅᑎᓪᓗᒋᑦ, ᐅᕝᕙᓘᓐᓃᑦ ᓂᕆᐅᒋᔭᖏᑦ ᑎᑭᐅᒪᒐᒃᓴᐅᙱᑎᓪᓗᒋᑦ, ᐱᓕᕆᖃᑎᒌᓐᓂᖏᑦ ᑲᒪᔨᐅᔪᒧᑦ 
ᐊᐅᓚᑦᑎᔨᒧᑦ ᐊᒃᓱᕈᓕᕈᓐᓇᖅᑐᖅ. ᐃᖅᑲᓇᐃᔭᖅᑏᑦ ᐃᓚᖏᑦ ᓂᙵᓕᖃᑦᑕᖅᑐᑦ ᐊᒻᒪ ᐅᖃᐅᓯᒃᑯᑦ 
ᓂᓪᓕᐊᑲᒻᒪᓕᖃᑦᑕᖅᑐᑦ. ᐱᓕᕆᔾᔪᓯᐊ, ᑕᐃᒪᐃᒐᔪᓲᖅ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᕿᑎᐊᓃᓲᑦ/ᑐᓴᖅᑎᑦᑎᔨᐅᓲᑦ ᐃᖅᑲᓇᐃᔭᖅᑎᒧᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ. ᑖᓐᓇ ᐱᐅᓯᐅᔪᖅ ᐊᑑᑎᖃᑦᑎᐊᕈᓐᓇᖅᑐᖅ ᒥᒃᖠᒋᐊᖅᑎᑦᑎᓂᕐᒥᑦ ᐊᒃᓱᕈᕐᔪᐊᕐᓂᖏᑦ ᐃᓱᒪᓂᖏᑦ 
ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ ᐊᒻᒪ ᐃᖅᑲᓇᐃᔭᖅᑎᒧᑦ. 
ᑭᓯᐊᓂ ᐅᖓᓯᒃᑐᒨᖓᔪᒧᑦ ᐋᖅᑭᒋᐊᕈᑕᐅᓪᓗᐊᙱᑦᑐᖅ. ᑐᓴᐅᒪᖃᑎᒌᒍᓐᓃᑦᑎᐊᖅᐸᑕ ᐃᖅᑲᓇᐃᔭᖅᑎ ᐊᒻᒪ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑲᐅᙱᓕᐅᕈᑎᐅᓕᒃᑲᓐᓂᓲᖅ, 
ᑕᑎᖃᕈᓐᓃᕐᓗᑎᒃ ᐊᒻᒪ ᐊᑑᑎᖃᕈᓐᓃᕐᓗᓂ ᑲᒪᒋᔭᖃᕐᓂᕐᒥᑦ ᐃᖅᑲᓇᐃᔭᖅᑎᐅᑉ ᐊᑭᓕᖅᑕᐅᔾᔪᑎᖓᓂᑦ. 
ᐊᑑᑎᖃᕐᓂᖅᓴᐅᑐᐃᓐᓇᕆᐊᓕᒃ ᓇᓕᐅᓐᓅᖓᖏᑦᑐᒥᑦ ᐃᑲᔪᖅᑎᖃᕐᓗᑎᒃ, ᕿᓚᒻᒥᐅᔪᒃᑯᑦ ᑲᒪᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᑦ ᐊᒻᒪ ᑐᓴᐅᒪᖃᑎᒌᓂᕐᒧᑦ ᐋᖅᑭᒃᓱᐃᓂᕐᒥᑦ, ᑐᓂᔭᐅᑐᐃᓐᓇᖏᓪᓗᑎᑦ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ ᑕᐅᕗᖓᓕᒫᖅ ᐋᖅᑭᒋᐊᕈᑕᐅᓗᓂ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᑖᔅᓱᒪ ᐅᓂᒃᑳᓕᐊᑉ ᐱᒋᐊᙵᕐᓂᖓᓂ ᐅᖃᖅᑲᐅᔪᒍᑦ ᐃᖅᑲᓇᐃᔭᖅᑎᒥᑦ ᓇᓗᓇᐃᖅᓯᔪᒥᒃ ᑖᒃᑯᐊᒎᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓴᐳᔾᔨᖔᖅᑐᑦ ᐃᖅᑲᓇᐃᔭᕐᕕᒋᔭᖏᓐᓂᒃ 
ᑖᔅᓱᒥᖓᐅᙱᖔᖅᑐᖅ. ᑕᒪᓐᓇ ᐃᓱᒪᒋᔭᐅᔪᖅ ᓱᓕ ᐃᖅᑲᓇᐃᔭᖅᑐᓄᑦ ᑖᒃᑯᐊ ᒥᒃᓵᓄᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. ᐊᑕᐅᓯᖅ ᐱᔭᕆᐊᑭᑦᑐᖅ ᐊᓯᔾᔨᕈᑕᐅᔪᓐᓇᖅᑐᖅ ᑕᐃᒪᐃᓕᐅᕐᓂᕐᒥᑦ 
ᐊᓯᔾᔩᓗᑎᒃ ᐅᖃᐅᓯᖓᓂ ᖃᐅᔨᖃᑦᑕᐅᑎᙵᖅᑎᓪᓗᒋᑦ ᐃᖅᑲᓇᐃᔭᖅᑎᖁᑎᓕᖕᓂᒃ. ᐱᓂᕐᓗᒃᑐᖃᖅᑎᓪᓗᒍ ᐊᒻᒪ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᖃᐅᔨᒃᑲᐃᑎᓪᓗᒋᑦ ᐃᖅᑲᓇᐃᔭᖅᑎᖁᑎᓕᖕᓂᑦ, 
ᑎᑎᖅᑲᓂᑦ ᖃᐅᔨᓯᒪᔭᑦᑎᓐᓂᒃ ᐱᓕᕆᔾᔪᓯᐅᓪᓗᐊᑕᖅᑐᖅ ᑐᓴᐅᒪᑎᑦᑎᓂᕐᒥᑦ ᐃᖅᑲᓇᐃᔭᖅᑎᖁᑎᓕᖕᓂᑦ 
ᐊᑭᓖᑎᑕᐅᑐᐃᓐᓇᕆᐊᖃᕐᓂᖏᓐᓂᒃ, ᐅᓂᒃᑳᓕᐅᙱᑉᐸᑕ 48 ᐃᑲᕐᕋᑦ ᑐᖔᓂ. ᐃᖅᑲᓇᐃᔭᖅᑎᐅᔪᑦ ᐊᒥᓱᑦ 
ᖃᐅᔨᒪᙱᑦᑐᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖅᑖᕈᑎᓄᑦ ᐱᖁᔭᐅᑉ ᒪᓕᒋᐊᖃᖅᑕᖏᓐᓂᒃ. ᐊᒻᒪ ᐃᖅᑲᓇᐃᔭᖅᑎ 
ᑭᖑᕙᖓᒃᐸᑦ ᐅᓂᒃᑳᓂᕐᒥᑦ ᐱᓂᕐᓗᒍᑕᐅᔪᒥᑦ ᐃᖅᑲᓇᐃᔭᕐᕕᒋᔭᖓᓄᑦ ᐊᒻᒪ/ᐅᕝᕙᓘᓐᓃᑦ ᐋᓐᓂᐊᕕᓕᐊᕐᓂᕐᒥᑦ, 
ᐅᓗᕆᐊᓇᕐᓂᐅᔪᑦ ᐊᑭᓖᑎᑕᐅᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᒧᑦ ᓇᖕᒥᓂᖅ ᓴᐳᔾᔨᓯᑲᐅᑎᒋᓲᖑᒻᒪᑦ. ᑕᐃᒪᐃᓐᓂᖓᓄᑦ 
ᑲᒪᓇᙱᓚᖅ ᐃᖅᑲᓇᐃᔭᖅᑎᖁᑎᓖᑦ ᐃᑲᔪᖅᓱᕈᓐᓃᓲᑦ ᐃᖅᑲᓇᐃᔭᖅᑎᖏᑕ ᐊᑭᓕᖅᑕᐅᔾᔪᑎᑖᖏᓐᓂᒃ. 
ᓵᑕᐅᓕᕈᒪᖏᒻᒪᑕ ᐅᓂᒃᑳᓕᐅᙱᓐᓂᕐᒧᑦ. ᐃᖅᑲᓇᐃᔭᖅᑎᖁᑎᓖᑦ ᐊᒃᓱᕈᕐᔪᐊᕈᓐᓇᖅᑐᑦ ᓵᓚᖃᕋᓱᒡᓗᑎᒃ 
ᐃᖅᑲᓇᐃᔭᖅᑎᐅᑉ ᑮᓇᐅᔭᖅᑖᕋᓱᐊᕈᑎᖓᓂ. ᓱᓕᔪᒥᑦ ᖃᐅᔨᓇᓱᒃᖢᑎᒃ ᐊᒃᓱᕈᕐᓇᕐᔪᐊᓕᖃᑦᑕᖅᑐᖅ. 
 
ᐱᒋᐊᙵᕐᓂᖓ ᐅᖃᖃᑎᒌᓐᓂᖏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ ᑐᑭᓯᒋᐊᕈᑎᒃᓴᓄᑦ ᑭᓯᐊᓂ, ᑲᑉᐱᐊᓵᕆᓂᐅᙱᑦᑐᖅ ᐊᑭᓖᑎᑦᑎᓂᕐᒧᑦ, ᐃᖅᑲᓇᐃᔭᖅᑎᐅᑉ 
ᐱᔪᓐᓇᐅᑎᖓ ᐊᑭᓕᖅᑕᐅᓂᕐᒧᑦ ᓴᐳᔾᔭᐅᓂᖅᓴᐅᑐᐃᓐᓇᕆᐊᓕᒃ. 
 
ᐃᖅᑲᓇᐃᔭᖅᑏᑦ ᐃᓚᖏᑦ ᐃᓱᒪᒋᔭᖃᕈᓐᓇᙱᑦᑐᑦ ᐱᓂᕐᓗᒃᑐᒥᑦ, ᐃᓱᒪᓪᓗᑎᒃ ᐋᓐᓂᕐᓂᖓ ᐱᓗᐊᙱᑦᑐᖅ ᐊᒻᒪ 
ᐊᓂᒍᖅᑕᐅᒍᓐᓇᖅᑐᖅ. ᐅᖃᐅᓯᖃᖅᐸᖏᑦᑐᑦ ᐊᒻᒪ ᐋᓐᓂᐊᕕᓕᐊᖅᐸᒐᖏᑦᑐᑦ. ᐃᓱᒪᓇᖅᑐᖅ 
ᐊᓴᓇᕋᓱᒋᔭᐅᒍᒪᙱᑦᑐᖅ – ᐃᓱᒪᒋᔭᐅᔪᒪᙱᓐᓂᐅᒻᒪᑦ ᐋᓐᓂᖅᓴᕋᐃᑦᑐᖅ/ᐊᓴᓇᖅᑐᖅ, ᓴᙱᔫᒍᒪᒧᓪᓕ. ᐅᓪᓗᐃᑦ 
ᐊᓂᒍᖅᐸᓪᓕᐊᑎᓪᓗᒋᑦ ᖃᓄᐃᓐᓂᖓ ᐱᐅᒍᓐᓃᕐᓗᓂ ᐋᓐᓂᐊᕕᓕᐊᓕᑕᐃᓐᓇᕐᓗᑎ. ᑕᐃᑲᓂᐅᓕᖅᐸᑦ ᐊᐱᕆᔭᐅᓲᑦ 
ᐋᓐᓂᕐᓂᖓ ᐃᖅᑲᓇᐃᔭᕐᕕᖕᒧᑦ ᑐᕌᖓᖕᒪᖔᖅ. ᑕᐃᑲᓂ ᐅᓂᒃᑳᓕᐊᓂᑦ ᐱᒋᐊᕈᑎᖃᓲᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. ᐊᐃᑦᑖᖑᒐᓗᐊᖅ ᐃᓚᖏᓐᓄᑦ ᐃᖅᑲᓇᐃᔭᖅᑎᓄᑦ 
ᑭᖑᕙᓗᐊᓕᖃᑦᑕᕐᒪᑕ ᐊᑭᓕᖅᑕᐅᔪᒪᔾᔪᑎᖏᓐᓂᒃ ᐃᑲᔪᖅᓱᖅᑕᐅᒍᒪᓪᓗᑎᒃ ᐃᖅᑲᓇᐃᔭᕐᕕᖓᓄᑦ ᐊᒻᒪ 
ᐊᖏᖅᑕᐅᓂᕐᒧᑦ. 
 
ᐊᑐᓕᖁᔭᐅᔪᖅ: 

a) ᑲᒪᓂᕐᒧᑦ ᐊᐅᓚᑦᑎᔨᐅᔪᖅ ᐊᓯᔾᔨᖅᑕᐅᑎᓪᓗᒍ, ᒪᓕᒋᐊᓖᑦ ᓇᓗᓇᐃᔭᐃᑐᐃᓐᓇᓂᕐᒧᑦ ᐊᓯᔾᔨᕐᓂᐅᔪᒧᑦ 
ᐊᑐᐃᓐᓇᕈᖅᑎᑕᐅᓗᓂ ᐃᖅᑲᓇᐃᔭᖅᑎᒧᑦ, ᖃᐅᔨᖃᑦᑕᐅᑎᓗᑎᓗ ᓄᑖᖑᔪᖅ ᑲᒪᓂᕐᒧᑦ ᐊᐅᓚᑦᑎᔨᐅᔪᒥᑦ ᐊᒻᒪ 
ᐊᑯᓂᐅᑎᒋᓂᖓ ᐃᓄᒃ ᓱᖏᐅᑎᓇᓱᓐᓂᐊᕐᓂᖓᓂ ᑎᑎᖅᑲᖁᑎᒥᑦ. 

b) ᐱᕙᓪᓕᐊᑎᑦᑎᓂᕐᒥᑦ “ᐱᔭᕆᐊᑭᑦᑐᒥᑦ” ᐅᖃᐅᓯᕐᒥᑦ ᐊᑐᓂ ᐊᑐᐊᒐᕐᓄᑦ ᑐᑭᒧᐊᕈᑕᐅᓗᓂ 
ᐊᑭᓕᖅᑕᐅᔪᒪᔾᔪᑎᓄᑦ ᐱᓕᕆᓂᐅᔪᒥᑦ. ᖃᐅᔨᓇᑦᑎᐊᖅᑐᒥᑦ ᐊᒻᒪ ᑐᑭᓯᓇᑦᑎᐊᖅᑐᒥᑦ ᐱᓕᕆᓂᐅᔪᒥᑦ 
ᑐᓴᖅᑎᑦᑎᑦᑎᐊᕐᓗᑎᒃ ᐊᓂᒍᖅᑎᑦᑎᓲᖅ ᓈᒻᒪᒋᔭᐅᔪᓂᒃ “ᖃᐅᔨᒪᔭᐅᙱᑦᑑᒐᓗᐊᖅ ᖃᐅᔨᒪᔭᐅᓕᒍᓐᓇᕐᒪᑦ.” 
 
C: ᐊᒃᓱᕈᕐᓂᖅ ᐊᒻᒪ ᐃᓱᒪᒃᑯᑦ ᐋᓐᓂᕐᓂᖅ ᐊᒻᒪ ᐋᓐᓂᐊᑦ 
 
ᑕᐃᒪᐃᓪᓚᕆᑦᑐᖅ ᐊᒃᓱᕈᕐᓂᖅ, ᐃᓱᒪᒃᑯᑦ, ᐅᕝᕙᓘᓐᓃᑦ ᐃᒃᐱᓐᓂᐊᔪᒃᑯᑦ ᐋᓐᓂᕐᓃᑦ ᐊᒻᒪ ᐋᓐᓂᐊᑦ 
ᐊᒃᓱᕈᕐᓇᕐᓂᖅᐹᖑᔪᑦ ᐊᑭᓕᖅᑕᐅᔾᔪᑎᓂᒃ ᑲᒪᓂᕐᒥᑦ. ᐃᖅᑲᓇᐃᔭᖅᑏᑦ ᑕᒡᕙᓂ ᐱᒡᒐᕈᑎᓖᑦ 
ᐊᑭᓕᖅᑕᐅᔾᔪᑎᑖᕋᓱᐊᖅᑐᑦ ᐊᒃᓱᕈᕐᓇᕐᓂᖅᐹᖑᖅᑰᔨᓲᑦ. ᐊᒃᓱᕈᕐᓇᕐᓂᖓ ᐊᑭᓕᖅᑕᐅᔪᒪᔾᔪᑎᓄᑦ ᐱᓕᕆᓂᖓ, 
ᑭᖑᕙᖓᔪᖃᖅᑎᓪᓗᒍ ᐱᐅᒍᓐᓃᖅᑎᑦᑎᒍᓐᓇᖅᑐᑦ ᐃᓅᑉ ᖃᓄᐃᔾᔪᑎᖓᓂ. ᒫᓐᓇᐅᔪᖅ ᐊᑐᐊᒐᐃᑦ 
ᓈᒻᒪᙱᓗᐊᖅᑰᔨᔪᑦ ᐱᔪᓐᓇᖅᑎᑦᑎᓂᕐᒥᑦ ᐱᐅᔪᒥᑦ ᐊᒻᒪ ᐊᑑᑎᓕᖕᒥᒃ ᑲᒪᒋᔭᐅᔪᓂᒃ ᐃᓱᒪᓕᐅᕆᓂᕐᒧᑦ. ᑐᑭᓯᐅᒪᔪᒍᑦ 
ᐃᓚᖏᑦ ᐊᑐᐊᒐᕐᓃᑦᑐᑦ ᑐᕌᖓᓂᓖᑦ ᐃᓱᒪᒃᑯᑦ ᐊᒻᒪ ᐃᓱᒪᓕᕆᓂᕐᒧᑦ ᐋᓐᓂᕐᓂᐅᔪᓂᒃ ᐊᒻᒪ ᐋᓐᓂᐊᓂᑦ ᕿᒥᕐᕈᔭᐅᔪᑦ. 
ᓂᕆᐅᓂᖃᖅᑐᒍᑦ ᕿᒥᕐᕈᔭᐅᓂᖓ ᐋᖅᑭᒋᐊᕈᑕᐅᓛᖅᑐᖅ ᑐᕌᖓᓂᖃᕐᓗᓂ ᐃᖅᑲᓇᐃᔭᕐᕕᖕᒥᑦ ᐱᔾᔪᑕᐅᔪᑦ 
ᐃᓱᒪᓕᕆᓂᕐᒧᑦ ᐊᑲᐃᓪᓗᐊᕈᑏᑦ ᐊᒻᒪ ᐃᓱᒪᓕᕆᓂᕐᒧᑦ ᐋᓐᓂᐊᓂᑦ.   

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐊᑐᐊᒐᖅ ᐃᓚᖓ 03.03 ᑖᔅᓱᒧᖓ ᐱᔾᔪᑕᐅᔪᒧᑦ ᒫᓐᓇᐅᔪᖅ ᓇᓗᓇᐃᖅᓯᕗᖅ: 
ᐊᑭᓕᖅᑕᐅᔪᒪᔾᔪᑎᓂᒃ ᐱᒍᓐᓇᕐᓂᐊᕐᓗᓂ, ᐊᑭᓕᖅᑕᐅᔪᒪᔪᖅ ᓱᖅᑯᐃᕝᕕᐅᓯᒪᔭᕆᐊᓕᒃ ᐊᑲᐃᓪᓗᐊᕈᑎᒥᑦ ᐱᔾᔪᑕᐅᔪᒥᑦ 
ᐊᑕᐅᓯᕐᒥᑦ ᐅᖓᑖᓄᓘᓐᓃᑦ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥᑦ ᐱᓂᕐᓗᖕᓂᐅᔪᒥᑦ: 
1. ᐃᖅᑲᓇᐃᔭᕐᕕᖕᒥᑦ ᐋᓐᓂᖅᑐᖅ, ᓴᖅᑭᕝᕕᐅᓂᕐᒥᑦ ᑐᖁᓐᓇᖅᑐᓂᒃ ᐃᓚᐅᕈᑎᒃᓴᓂᑦ ᐅᕝᕙᓘᓐᓃᑦ ᐳᓪᓚᓂᑦ, 
ᐊᓂᕐᓂᑭᓗᐊᕐᓂᕐᒧᑦ, ᐅᕝᕙᓘᓐᓃᑦ ᐊᓯᖓᓂ ᐃᖅᑲᓇᐃᔭᕐᓂᕐᒧᑦ ᐋᓐᓂᕐᓂᐅᔪᒥᑦ, ᐋᓐᓂᐊᖑᔪᒥᑦ ᐅᕝᕙᓘᓐᓃᑦ 
ᖃᓄᐃᔾᔪᑕᐅᔪᒥᒃ ᐊᑦᑐᐊᔪᒥᒃ ᖃᕋᓴᕐᒥᑦ ᓱᕋᐃᓂᕐᒧᑦ (ᑕᒪᓐᓇ ᐃᓚᖃᕐᒥᔪᖅ ᐃᓱᒪᒃᑯᑦ ᐊᑲᐃᓪᓕᐅᕈᑎᖃᕐᓂᕐᒥᑦ 
ᐄᔭᒐᕐᓄᑦ ᒪᑭᓴᕈᑕᐅᔪᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᕐᒧᑦ); 
2. ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥᑦ ᑎᒥᒃᑯᑦ ᐱᒡᒐᕈᑎᖃᕐᓂᕐᒧᑦ; 
3. ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓄᑦ 
ᐊᑭᓕᖅᑕᐅᔪᒥᑦ ᒪᒥᓴᕐᓂᕐᒧᑦ ᐊᑭᓕᖅᑕᐅᔪᓐᓇᖅᑐᒧᑦ ᐋᓐᓂᕐᓂᐅᔪᒧᑦ; 
4. ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ ᐊᑐᖅᑐᒥᓂᐅᓚᐅᕐᓗᓂ ᑕᐃᒪᓐᓇᑳᓪᓚᒃ, ᐊᑕᐅᓯᐊᖅ, ᖁᐊᖅᓵᕐᓇᖅᑐᒥᑦ, 
ᐃᖅᑲᓇᐃᔮᒧᑦ−ᐱᔾᔪᑕᐅᔪᒥᑦ ᐱᓂᕐᓗᒍᑕᐅᔪᒥᑦ ᑲᑉᐱᐊᓇᖅᑐᒥᑦ ᐅᕝᕙᓘᓐᓃᑦ ᖁᐊᖅᓵᕐᓇᖅᑐᒥᑦ ᐃᖅᑲᓇᐃᔭᖅᑎᒧᑦ, 
ᑕᐃᑲᓃᓚᐅᖅᑐᕕᓂᖅ ᐊᒻᒪ ᓇᒥ; ᐅᕝᕙᓘᓐᓃᑦ, 
5. ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ ᑲᑎᖅᓱᖅᐸᓪᓕᐊᔪᓄᑦ ᖃᔅᓯᓄᑦ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥᑦ ᖁᐊᖅᓵᕐᓇᖅᑐᓂᒃ 
ᖃᓄᐃᔾᔪᑕᐅᔪᓂᒃ ᐊᑯᓂᐅᔪᒃᑯᑦ. 
 
ᑐᑭᓯᓇᓪᓚᕆᑦᑐᒥᑦ ᑕᐃᒎᓯᑦᑕᖃᙱᓚᖅ ᑖᔅᓱᒧᖓ ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ. ᑐᑭᓯᓇᖅᑐᖅ ᐃᖅᑲᓇᐃᔭᖅᑎ 
ᐅᖃᓕᒫᖅᑐᖅ ᖁᓛᓂ ᓇᓗᓇᐃᔭᖅᓯᒪᔪᓂᒃ ᐊᒻᒪ ᐊᒃᓱᕈᖅᑐᖅ ᐅᕝᕙᓘᓐᓃᑦ ᓄᒫᓱᒃᑯᖅ ᐃᖅᑲᓇᐃᔮᒧᑦ ᐃᓱᒪᒐᔭᖅᑐᖅ 
ᐊᑭᓕᖅᑕᐅᔪᓐᓇᕋᔭᕆᐊᒃᓴᖓᓂ. ᐅᕝᕙᓘᓐᓃᑦ ᐅᖃᐅᓯᐅᕙᒌᖅᑲᐅᔪᒥᑦ ᐱᕙᓪᓕᐊᔪᖅ ᐃᒃᐱᖕᓂᐊᔭᒃᑯᑦ ᐅᕝᕙᓘᓐᓃᑦ 
ᓄᒫᓱᓂᕐᒧᑦ ᐊᑲᐅᙱᓕᐅᕈᑎᖃᓕᖅᑐᖅ ᐄᔭᒐᕐᓄᑦ ᑎᒧᒃᑯᑦ ᐋᓐᓂᕐᓂᐅᔪᒧᑦ. ᑕᒪᓐᓇ ᐊᕕᒃᓯᒪᓂᖓ ᐊᑐᐊᒐᕐᒥᑦ 
ᓴᓂᖅᑯᑕᐅᒐᔪᓗᐊᓲᖅ. ᐃᖅᑲᓇᐃᔭᖅᑏᑦ ᖃᐅᔨᒋᐊᖅᓯᒪᔪᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ ᓲᖃᐃᒻᒪ 
ᑐᒃᓯᕋᕐᓂᖏᑦ ᐃᑲᔪᖅᑕᐅᒍᒪᓂᕐᒧᑦ ᐋᒃᑳᖅᑕᐅᓯᒪᔪᑦ ᐊᒃᓱᕉᑎᖃᖅᖢᑎᒃ ᓇᓗᓇᐃᔭᐅᑎ 03.09, ᐊᑐᐊᒐᕐᒥᑦ 
ᑐᙵᕕᐅᔪᖅ ᐃᖅᑲᓇᐃᔭᖅᑎ ᐊᒃᓱᕈᕐᓇᖅᑐᒦᓕᕐᓗᓂ ᐊᒻᒪ ᐊᑭᓕᖅᑕᐅᖏᓪᓗᓂ: 
 
ᐃᖅᑲᓇᐃᔭᖅᑎ ᐱᔪᓐᓇᙱᒻᒪᑦ ᐱᕚᓪᓕᕈᑎᓂᒃ ᐃᓱᒪᓕᕆᔨᒧᑦ ᐅᕝᕙᓘᓐᓃᑦ ᐃᓱᒪᓕᕆᓂᕐᒧᑦ ᐱᒡᒐᕈᑎᒧᑦ ᓴᖅᑭᑦᑐᒥᑦ 
ᐃᖅᑲᓇᐃᔮᖓᓄᑦ ᐊᒃᓱᕉᑕᐅᕙᒌᓲᓄᑦ, ᐱᓗᐊᙳᐊᖅᑐᒥᑦ ᐃᓱᒪᒃᑯᑦ ᐊᒃᓱᕉᓴᓂᕐᒥᑦ ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᒃ 
ᐊᑯᓐᓂᖓᓂ ᐃᖅᑲᓇᐃᔭᖅᑎᐅᑉ ᐊᒻᒪ ᐃᖅᑲᓇᐃᔭᖅᑎᖁᑎᓕᐅᑉ, ᐅᕝᕙᓘᓐᓃᑦ ᐃᓅᓯᕐᒧᑦ ᐊᑯᓐᓂᖓᓂ 
ᐃᖅᑲᓇᐃᔭᖅᑎᐅᖃᑎᒌᖑᔪᓄᑦ ᐸᕝᕕᓵᕆᓂᐅᙱᑦᑐᒥᑦ. 
 
ᐃᖅᑲᓇᐃᔭᕐᕖᑦ ᐃᓂᖏᑕ ᐊᕙᑎᖏᑦ ᐊᓯᔾᔨᖅᐸᓪᓕᐊᑐᐃᓐᓇᖅᑐᑦ. ᐊᒃᓱᕈᕐᓇᖅᑐᑦ, ᐃᓱᒪᒃᑯᑦ ᑕᖃᓯᒪᓂᖅ ᐊᒻᒪ 
ᐃᓱᒪᐃᕈᑎᓃᑦ ᑕᑯᔭᐅᒐᔪᖕᓂᖅᓴᐅᓕᖅᑐᑦ. ᐃᖅᑲᓇᐃᔭᖅᑎᐅᔪᖅ ᓄᑖᒥᑦ ᐃᖅᑲᓇᐃᔮᓕᒃ, ᐃᖅᑲᓇᐃᔮᖓᓄᑦ ᒪᓕᒋᐊᓖᑦ 
ᓇᓗᓇᐃᖅᓯᔪᖅ ᐊᒃᓱᐊᓗᒃ ᐊᒃᓱᕈᑐᐃᓐᓇᕆᐊᖃᕐᓂᕐᒧᑦ, ᖃᐅᔨᑐᐃᓐᓇᕆᐊᓕᒃ ᖁᓖᑦ ᑕᖅᑮᑦ ᐃᖅᑲᓇᐃᔮᖓᓃᓕᕈᓂ 
ᐅᕝᕙᓘᓐᓃᑦ ᑕᓪᓕᒪᓂᑦ ᐊᕐᕌᒍᓂᑦ ᐃᓂᖓᓃᓕᖅᑲᑦ ᐋᓐᓂᐊᕈᑕᐅᖃᑦᑕᖅᑐᓕᒫᓂᑦ ᐃᓱᒪᒃᑯᑦ ᐊᒃᓱᕈᖅᑐᒧᑦ 
ᐃᖅᑲᓇᐃᔭᕐᕕᖕᒥᑦ ᐊᒃᓱᕉᑕᐅᔪᓂᒃ. ᐊᑦᑕᕐᓇᔾᔭᐃᖅᓯᒪᓂᕐᒧᑦ ᓴᐳᔾᔨᕕᖃᖏᒻᒪᑕ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᔨᐅᔪᒥ ᐅᐸᒍᑎᓲᑦ ᓇᓗᓇᐃᕐᕕᐅᓕᕐᓗᑎᒃ ᓯᕘᕋᓂᕐᒧᑦ ᐊᑲᐃᓪᓗᐊᕈᑎᖃᖅᑐᑦ ᐱᔾᔪᑕᐅᓪᓗᑎᒃ 
ᐃᖅᑲᓇᐃᔭᕐᕕᖓᓄᑦ. ᐋᓐᓂᐊᓂᕐᒧᑦ ᓄᖅᑲᖓᑎᑕᐅᓕᓲᑦ. ᐊᑭᓕᖅᑕᐅᔪᒪᔾᔪᑎᒥᑦ ᑐᓂᓯᓲᖅ ᐊᒻᒪ ᐋᒃᑳᖅᑕᐅᓪᓗᑎᒃ. 
ᑕᒡᕙᓂ ᐃᒃᓯᓐᓇᑰᖅᑰᔨᓕᓲᑦ ᐱᓕᕆᔾᔪᓯᐅᔪᒥᑦ ᐃᓱᒪᒋᔭᕋᓗᐊᖓᓂ ᐃᑲᔪᖅᑕᐅᓂᐊᓂᕐᒥᓂ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐱᖓᓱᑦ ᐃᖅᑲᓇᐃᔭᖅᑏᑦ ᖃᐃᓯᒪᔪᑦ ᐃᑲᔪᖅᑕᐅᒍᒪᓪᓗᑎ ᑕᒡᕙᓂ ᐊᕐᕌᒍᒥᑦ ᐋᒃᑳᖅᑕᐅᓯᒪᓪᓗᑎᒃ ᐱᕚᓪᓕᕈᑎᒃᓴᓄᑦ 
ᓲᖃᐃᒻᒪ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐃᓱᒪᓚᐅᕐᒪᑕ ᖃᓄᐃᓕᖓᓂᖏᑦ 
“ᑕᐃᒪᐃᒐᔫᑕᐅᓲᖅ ᐃᖅᑲᓇᐃᔭᕐᕕᖕᒥᑦ ᐊᒃᓱᕈᕐᓂᕐᒧᑦ,” ᐱᔾᔪᑎᒋᒐᓗᐊᖅᖢᓂᐅᒃ ᐃᓱᒪᒃᑯᑦ ᐊᒃᓱᕈᕐᓂᖓ 
ᐊᒻᒪ/ᐅᕝᕙᓘᓐᓃᑦ ᐃᒃᐱᖕᓂᐊᔭᒃᑯᑦ ᐱᐅᒍᓐᓂᕐᓂᖓ ᐃᖅᑲᓇᐃᔭᕐᕕᖓᑕ ᐊᕙᑎᒋᓚᐅᖅᑕᖓ. ᐃᑲᔪᖅᑕᐅᒐᑎ ᐅᖃᓲᑦ 
ᓇᓗᓇᐃᔭᐅᑎ 5: ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ ᑲᑎᖅᓱᖅᐸᓪᓕᐊᔪᓄᑦ ᖃᔅᓯᓄᑦ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥᑦ 
ᖁᐊᖅᓵᕐᓇᖅᑐᓂᒃ ᖃᓄᐃᔾᔪᑕᐅᔪᓂᒃ ᐊᑯᓂᐅᔪᒃᑯᑦ. ᑭᓯᐊᓂ ᐊᑭᓕᖅᑕᐅᔪᒪᔾᔪᑎᖓ ᐋᒃᑳᖅᑕᐅᔪᖅ. 
ᐊᒃᓱᕈᕐᓇᖅᑐᒃᑰᓕᖅᑎᓪᓗᒋᑦ, ᐃᖅᑲᓇᐃᔭᕈᓐᓇᙱᑎᓪᓗᒋᑦ, ᑮᓇᐅᔾᔭᓴᒐᓛᑐᐃᓐᓇᖅᖢᑎᒃ ᐅᕝᕙᓘᓐᓃᑦ ᑮᓇᐅᔾᔭᓴᕋᑎᒃ, 
ᐱᓕᕆᓂᐅᔪᒥᑦ ᐱᒋᐊᕈᑎᖃᕆᐊᓖᑦ ᓵᓚᖃᓇᓱᒡᓗᑎᑦ ᐱᓕᕆᓂᐅᔪᒥᑦ ᐅᒃᐱᕆᓚᐅᖅᑕᕋᓗᐊᖓᓂ 
ᐃᑲᔪᖅᑕᐅᓂᐊᕐᓂᕐᒥᓂ, ᐱᒋᐊᕈᑎᖃᕐᓗᑎᒃ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᐱᓕᕆᓂᐅᔪᒥᑦ. 
 
ᐊᑐᐊᒐᖅ ᐅᖃᓕᒫᒐᖓ ᓇᓗᓇᐃᖅᓯᕗᖅ ᐃᓱᒪᒃᑯᑦ ᐊᒃᓱᕈᕐᓂᕐᒥᑦ ᐃᒫ: ᐃᓅᑉ ᓇᓗᓇᐃᖅᓯᒪᙱᑦᑐᖅ ᑎᒥᒃᑯᑦ ᐊᒻᒪ 
ᐃᓱᒪᒃᑯᑦ ᓴᖅᑭᑦᑐᖅ ᖃᓄᐃᔾᔪᑕᐅᔪᓄᑦ ᐅᕝᕙᓘᓐᓃᑦ ᐊᓯᔾᔨᕈᑕᐅᔪᓄᑦ (ᐊᒃᓱᕈᕐᓇᖅᑐᑦ) ᐃᓅᓯᕐᒥᑦ. ᐊᒃᓱᕈᓗᐊᓕᕐᓂᖅ 
ᓴᖅᑭᓲ* ᐃᓅᑉ ᑲᒪᒍᓐᓇᕐᓂᖓ ᐊᒃᓱᕉᑕᐅᔪᓂᒃ ᐅᐊᑲᓪᓚᐅᓗᐊᓕᕈᓂ ᐊᒻᒪ ᓱᖅᑯᐃᖅᑕᐅᔪᓐᓇᖅᓯᓪᓗᓂ ᐃᓱᒪᒃᑯᑦ 
ᐅᕝᕙᓘᓐᓃᑦ ᐃᓱᒪᒃᑯᑦ ᐊᑲᐃᓪᓗᐊᕈᑎᐅᓂᕐᒥᑦ. 
 
ᖃᐅᔨᒪᓇᖅᑐᖅ ᐊᒥᓱᓂᑦ ᐱᔾᔪᑎᓕᒃ, ᐊᔾᔨᒌᕙᙱᑦᑐᑦ ᐊᑐᓂ ᐃᓄᖕᒧᑦ, ᑕᐃᒫᔅᓴᐃᓐᓇᖅ ᐃᓄᐃᑦ ᖃᓄᐃᓲᖑᒻᒪᑕ 
ᐄᔭᒐᕐᓄᑦ ᒪᒥᓴᖅᑕᐅᓂᕐᒧᑦ ᑲᒪᒋᔭᐅᑎᓪᓗᒋᑦ. ᓇᓗᓇᐃᔭᐅᑎ 5 ᐊᑖᒍᑦ “ᐱᔾᔪᑕᐅᔪᑦ” ᓇᓗᓇᐃᖅᓯᕗᖅ 
“ᐃᒃᐱᖕᓂᐊᔭᒃᑯᑦ ᓴᖅᑭᑦᑐᖅ ᑲᑎᖅᓱᖅᐸᓪᓕᐊᔪᓄᑦ ᖃᔅᓯᓄᑦ ᐃᖅᑲᓇᐃᔮᒧᑦ ᐱᔾᔪᑕᐅᔪᒥᑦ ᖁᐊᖅᓵᕐᓇᖅᑐᓂᒃ 
ᖃᓄᐃᔾᔪᑕᐅᔪᓂᒃ ᐊᑯᓂᐅᔪᒃᑯᑦ.” ᐊᐱᕆᔭᐅᓐᓂᕈᒪ ᓇᓗᓇᐃᖅᓯᓂᕐᒥᑦ ᑖᒃᑯᓂᖓ ᒪᕐᕉᖕᓂᒃ ᓇᓗᓇᐃᔭᐅᑎᓂᒃ 
ᐃᖅᑲᓇᐃᔭᖅᑎᒧᑦ ᐊᐱᕆᒃᐸᑦ ᓱᒻᒪᑦ ᐋᒃᑳᖅᑕᐅᖕᒪᖔᖅ ᐊᑭᓕᖅᑕᐅᔪᒪᔾᔪᑎᖓ, ᓇᓗᒐᔭᖅᑐᖓᓕ ᖃᓄᖅ 
ᑭᐅᑦᑎᐊᕋᔭᕐᒪᖔᕐᒪ. ᐃᓱᒪᒃᑯᑦ ᐋᓐᓂᐊᖓ ᓴᖅᑭᓯᒪᔪᖅ ᐊᒥᓱᓂᑦ ᖃᓄᐃᔾᔪᑕᐅᔪᓄᑦ, ᓂᕆᐅᒋᔭᖓᓕ ᐃᓚᖓ 1.1 
ᐱᖁᔭᕐᒥᑦ ᐃᒫ ᓇᓗᓇᐃᖅᓯᕗᖅ: “ᐱᔾᔪᑎᒋᔭᖓ ᑖᔅᓱᒪ ᐱᖁᔭᐅᑉ ᐋᖅᑭᒃᓱᐃᓂᕐᒥᑦ ᒪᑐᐃᖓᔪᒥᑦ, ᓈᒻᒪᒃᑐᒥᑦ ᐊᒻᒪ 
ᑐᑭᓯᓇᖅᑐᒥᑦ ᐱᓕᕆᔾᔪᓯᕐᒥᑦ ᒪᓕᒋᐊᓕᖕᓂᒃ ᐸᓯᔭᒃᓴᐅᙱᑦᑐᒃᑯᑦ ᐊᖏᖃᑎᒌᓂᒃᑯᑦ ᓇᓪᓕᐅᒃᑯᒫᓂᒃ 
ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᖁᑎᓕᖕᓄᑦ ᐃᒫ (a) ᐊᑐᐃᓐᓇᐅᑎᑦᑎᓲᑦ ᐊᑭᓖᓂᕐᒥᑦ ᐊᑭᓕᖅᑕᐅᔾᔪᑎᒥᑦ 
ᐋᓐᓂᖅᑐᓄᑦ ᐅᕝᕙᓘᓐᓃᑦ ᐋᓐᓂᐊᔪᓄᑦ ᐃᖅᑲᓇᐃᔭᖅᑎᓄᑦ, ᒥᒃᖠᒋᐊᖅᑎᑦᑎᓂᕐᒥᑦ ᐊᒃᑐᐃᓂᐅᔪᓂᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᕐᓂᐅᔪᓂᑦ ᐊᒻᒪ ᐋᓐᓂᐊᒥᑦ, ᐅᑎᕈᒫᓂᐊᕐᓗᑎᓗ ᑖᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖕᒧᑦ ᐊᒻᒪ 
ᐱᓕᕆᓕᕐᓗᑎᒃ ᐊᔪᙱᑕᒥᓂᒃ.” ᐃᓚᖓ 14.1 ᐅᖃᒋᐊᓪᓚᒃᑐᖅ ᐱᐅᓂᕆᔭᖓ ᐱᖁᔭᐅᑉ ᑭᒡᒐᖅᑐᐃᓗᓂ 
ᐃᖅᑲᓇᐃᔭᖅᑎᒥᑦ: ᐃᓱᒪᓇᖅᑐᑦ ᑕᒡᕙᓂ ᐃᓚᖓᓂ ᑐᕌᖓᔪᑦ ᐱᔪᓐᓇᕐᓂᕐᒥᑦ ᐊᑭᓕᖅᑕᐅᔾᔪᑎᓂᒃ, ᑭᓯᐊᓂ 
ᓴᖅᑭᑕᐅᒃᐸᑦ ᓱᓕᓂᖅᓴᐅᔪᖅᓯᐅᕐᓂᕐᒥᑦ.” ᑭᖑᓪᓕᖅᐹᒥᑦ, ᐃᓚᖓ 92.2(b) ᐋᖅᑭᒃᓯᓯᒪᔫᔮᖅᑐᖅ ᒪᓕᒃᑕᐅᔭᕆᐊᓕᖕᒥᑦ 
ᐃᓱᒪᓕᐅᕆᓂᕐᒧᑦ ᑮᓇᐅᔭᖅᑖᕋᓱᐊᖅᑐᓄᑦ: “ᑲᑎᒪᔩᑦ ᐃᒪᐃᓕᐅᕐᓂᐊᖅᑐᑦ: (b) ᓈᒻᒪᒃᑐᓕᒫᑦ ᐊᑐᖅᑐᑦ ᐊᒻᒪ 
ᐃᓱᒪᓇᖅᑐᑦ ᑐᕌᖓᓗᑎᒃ ᐊᑭᓕᖅᑕᐅᔾᔪᑎᑖᕋᓱᐊᖅᑐᒧᑦ ᓇᓗᓇᐃᖅᓯᓂᕐᒥᑦ ᑭᓱᑐᐃᓐᓇᕐᒥᑦ ᑐᕌᖓᔪᒥᑦ 
ᐊᑭᓕᖅᑕᐅᔪᒪᔾᔪᑎᒧᑦ. ᐱᑕᖃᑐᐃᓐᓇᕆᐊᖃᕐᓂᖓ ᓱᓕᔪᒥᑦ ᓴᒡᓗᒃᑲᔭᖅᑐᖅ, ᐃᓱᒪᒋᖔᓂᐊᕐᓗᒍ ᐃᖅᑲᓇᐃᔭᖅᑎ ᐊᒻᒪ 
ᐃᓱᒪᖓᓂ ᐊᑭᓕᖅᑕᐅᔪᖅᑐᖅ.” 
 
ᒫᓐᓇᕈᓘᓚᐅᖅᑐᖅ ᓇᔭᒋᔭᐅᔪᖅ ᐃᖅᑲᓇᐃᔭᖅᑐᒧᑦ ᐅᕙᓐᓅᓚᐅᖅᑐᖅ. ᐊᓂᖓ ᐳᕙᖕᒥᒍᑦ ᐋᓐᓂᐊᖃᓚᐅᖅᑐᖅ, 
ᐊᓂᕐᓂᑦᑎᐊᕆᓗᐊᙱᓐᓂᕐᒧᑦ ᓴᕕᕋᔭᖕᓂᒃ ᐊᐅᖅᑭᒃᓰᕕᖓᓂ. ᓘᒃᑖᖓ ᐅᖃᓚᐅᖅᑐᖅ ᐋᓐᓂᐊᖓᒎᖅ 
ᐃᖅᑲᓇᐃᔭᕐᕕᖕᒧᑦ ᐱᔾᔪᑕᐅᓚᐅᖅᑐᖅ, ᑭᐊᓯᓂ ᑕᒪᓐᓇ ᖃᐅᔨᓴᕐᓂᐅᔪᖅ ᓵᓚᒋᔭᐅᓇᓱᐊᖅᓚᐅᖅᑐᖅ ᓲᖃᐃᒻᒪ 
ᓯᕗᓂᐊᒍᑦ ᓱᐴᖅᑐᖅᑎᐅᓚᐅᕐᒪᑦ. ᐃᓱᒪᒋᔭᐅᓚᐅᖅᑐᕐᓕ ᐱᑕᖃᕙᒌᖅᑐᒥᑦ ᖃᓄᐃᔾᔪᑎᖃᓚᐅᖅᑐᖅ. ᐊᕐᕌᒍᓄᑦ 6-ᓄᑦ 
ᓈᒻᒪᒃᑐᒥᑦ ᐊᑭᓕᖅᑕᐅᔪᒪᔾᔪᑎᒥᑦ ᐱᓇᓱᓚᐅᖅᑐᖅ. ᑕᐃᔅᓱᒪᓂ, ᐊᐃᑉᐸᕇᑦ ᐊᕕᓚᐅᖅᑑᒃ, ᐃᒡᓗᒥᓂ ᐊᓯᐅᔨᓚᐅᖅᑐᖅ 
ᐊᒻᒪ ᓄᒫᓱᒃᑐᒻᒪᕆᐅᓚᐅᖅᑐᖅ. ᐅᒡᒍᐊᕐᓇᖅᑑᒐᓗᐊᖅ, ᐃᒻᒥᓃᓚᐅᖅᑐᖅ. ᐃᓄᕈᓗᑐᐃᓐᓇᐅᓚᐅᖅᑐᖅ, 
ᐊᒃᓱᕈᕐᓇᖅᑐᒦᒃᖢᓂ ᐱᓕᕆᓂᐅᔪᒥᑦ ᑐᑭᓯᐅᒪᙱᑕᖓᓂ ᑭᓯᐊᓂ ᓂᕆᐅᒋᔭᖃᓚᐅᖅᑐᖅ ᐊᒻᒪ ᑕᐃᒪᐃᒍᒪᓚᐅᖅᑐᖅ 
ᐃᑲᔪᖅᑕᐅᓗᓂ, ᑭᓯᐊᓂ ᑕᐃᒪᐃᓚᐅᙱᑦᑐᖅ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐊᑐᓕᖁᔭᐅᔪᖅ: 
 
ᐃᒃᐱᖕᓂᐊᔭᒃᑯᑦ ᐊᒻᒪ ᐃᓱᒪᒃᑯᑦ ᐋᓐᓂᐊᑦ ᐃᒃᐱᒋᔭᐅᑦᑎᐊᕆᐊᓖᑦ ᐃᖅᑲᓇᐃᔭᖅᑎᐅᑉ ᐊᔪᙱᑕᖓᓄᑦ ᑲᒪᒍᓐᓇᕐᓂᕐᒥᑦ 
ᑮᓇᐅᔭᖅᑖᕋᓱᐊᕐᓂᕐᒧᑦ ᐱᓕᕆᓂᐅᔪᒥᑦ. ᐱᓕᕆᔾᔪᓯᕐᓂᒃ ᐋᖅᑭᒃᓱᖅᓯᒪᔪᖃᕆᐊᓕᒃ ᖃᐅᔨᒪᑦᑎᐊᕆᐊᕐᓂᕐᒥᑦ 
ᐃᖅᑲᓇᐃᔭᖅᑎ ᖃᓄᐃᙱᒃᑲᓗᐊᕐᒪᖔᖅ ᐊᒻᒪ ᐃᑲᔪᖅᓱᖅᑕᐅᒐᓗᕐᒪᖔᑦ ᐅᑕᖅᑭᓂᖓᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓱᒪᒃᑯᑦ ᖃᐅᔨᓴᕐᓂᖅᑕᖃᖅᐸᓪᓕᐊᑎᓪᓗᒍ. ᒫᓐᓇᐅᔪᖅ ᐊᓯᔾᔨᖅᑕᐅᕙᓪᓕᐊᔪᑦ 
ᑖᔅᓱᒧᖓ ᐃᓚᖓᓄᑦ ᐊᑐᐊᒐᕐᒥᑦ ᐅᖃᓕᒫᒐᕐᒥᑦ ᖃᐅᔨᒪᑦᑎᐊᕈᑕᐅᔭᕆᐊᓖᑦ ᐱᔭᕆᐊᑭᑦᑐᓂᒃ ᐅᖃᐅᓯᕐᓂᒃ 
ᑐᑭᓯᓇᖅᓯᑎᑦᑎᔪᓂᒃ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑏᑦ ᐃᓱᒪᓕᐅᕈᑕᐅᑦᑎᐊᕆᐊᓖᑦ ᐱᓕᕆᓂᐅᔪᒥᑦ 
ᐊᒃᓱᕈᕐᓇᙱᑦᑐᒥᑦ, ᐊᒃᓱᕈᕈᑕᐅᒃᑲᓐᓂᓇᙱᑦᑐᒥᑦ ᑖᒃᑯᓄᖓ. ᑐᕌᒐᕆᔭᖓ ᐃᖅᑲᓇᐃᔭᖅᑎ ᖃᓄᐃᒍᓐᓃᖁᓪᓗᒍ 
ᑭᓯᐊᓂ ᐃᓛᓐᓂᒃᑯᑦ ᐊᑭᓕᖅᑕᐅᔪᒪᔾᔪᑎᑖᕋᓱᐊᕐᓂᕐᒧᑦ ᐱᓕᕆᓂᐅᔪᖅ ᐋᓐᓂᕈᑕᐅᒋᐊᓪᓚᓲᖅ ᐃᖅᑲᓇᐃᔭᖅᑎᒧᑦ. 
 
D: ᐅᔾᔨᕐᓇᖅᑐᖅ ᐊᑲᐅᙱᓕᐅᕈᑎ ᐱᖁᔭᕐᒥᑦ: 
 
ᒫᓐᓇᕈᓘᓚᐅᖅᑐᖅ, ᕿᒥᕐᕈᓂᖃᓚᐅᖅᑎᓪᓗᑕ ᐃᖅᑲᓇᐃᔭᖅᑎᒧᑦ ᐋᒃᑳᖅᑕᐅᓚᐅᖅᑐᒥᐅᒐᓗᐊᖅ ᑭᓯᐊᓂ 
ᐊᓯᔾᔨᖅᑕᐅᓚᐅᖅᑐᖅ ᑲᒪᓂᕐᒧᑦ ᐊᐅᓚᑦᑎᔨᐅᔫᑉ ᐃᓱᒪᓕᐊᖓᓂ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ, ᐊᒃᓱᕉᑎᖃᓚᐅᖅᑐᒍᑦ 
ᑖᔅᓱᒧᖓ ᐃᓱᒪᓕᐅᖅᑕᐅᔪᒧᑦ. ᐱᖁᔭᖓ ᑕᐃᑲᓂ ᐃᓚᖓ 92.4 ᐊᑐᐃᓐᓇᐅᑎᑦᑎᓲᑦ ᐃᓱᒪᒃᓴᖅᓯᐅᒃᑲᓐᓂᕈᑎᒥᑦ 
ᑲᑎᒪᔨᓄᑦ. ᑕᒪᓐᓇ ᐃᓚᖓ ᐱᖁᔭᕐᒥᑦ ᓇᓗᓇᐃᖅᓯᕗᖅ: ᑲᑎᒪᔩᑦ ᐃᓱᒪᑐᐃᓐᓇᕆᐊᓖᑦ ᑭᓱᑐᐃᓐᓇᕐᒥᑦ 
ᑲᒪᒋᔭᐅᙵᓚᐅᖅᑐᒥᑦ ᐲᖅᓯᑐᐃᓐᓇᕆᐊᓖᑦ, ᐊᓯᔾᔩᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐋᖅᑭᒋᐊᖅᓯᓗᑎᒃ ᐱᖁᔭᕐᒥᑦ 
ᐅᕝᕙᓘᓐᓃᑦ ᐃᓱᒪᓕᐅᖅᑕᐅᔪᒥᑦ ᐃᓕᔭᐅᓯᒪᔪᒥᑦ, ᓇᖕᒥᓂᖅ ᐅᕝᕙᓘᓐᓃᑦ ᑐᒃᓯᕋᐅᑕᐅᒃᐸᑦ ᐊᑭᓕᖅᑕᐅᔪᒪᔾᔪᑎᓄᑦ 
ᑐᒃᓯᕋᖅᑐᒧᑦ, ᐃᖅᑲᓇᐃᔭᖅᑎᖁᑎᓕᖕᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ. ᑖᓐᓇ ᓇᓗᓇᐃᔭᐅᑎ ᐃᖅᑲᓇᐃᔭᖅᑎᓄᑦ 
ᐃᓱᒪᓕᐅᖅᑕᐅᓯᒪᓪᓚᕆᑦᑐᓄᑦ ᐊᑦᑕᕐᓇᖅᑐᒦᓕᓪᓚᕆᓲᑦ. ᑭᓇᑐᐃᓐᓇᖅ, ᐃᖅᑲᓇᐃᔭᖅᑎᖁᑎᓕᐅᒐᓗᐊᕈᓂ, 
ᐃᖅᑲᓇᐃᔭᖅᑎ ᑲᒥᓴᒃᑯᓐᓄᑦ ᐅᕝᕙᓘᓐᓃᑦ ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᖅ, ᐊᖏᖃᑎᖃᙱᒃᑯᓂ 
ᐃᓱᒪᓕᐅᖅᑕᐅᔪᒧᑦ ᑲᒪᓂᕐᒧᑦ ᐊᐅᓚᑦᑎᔨᐅᔪᒧᑦ ᐅᕝᕙᓘᓐᓃᑦ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ, ᐱᔪᓐᓇᐅᑎᓖᑦ 
ᐊᐱᖅᓲᑕᐅᓗᓂ, ᑭᖑᕙᖓᓕᖅᑎᑦᑎᑐᐃᓐᓇᕆᐊᓖᑦ ᐱᕚᓪᓕᕈᑎᒃᓴᓂᑦ ᐅᕝᕙᓘᓐᓃᑦ ᐋᒃᑳᓂᕐᒧᑦ ᐃᖅᑲᓇᐃᔭᖅᑎᐅᑉ 
ᐱᕚᓪᓕᕈᑎᒃᓴᖏᓐᓂᒃ. ᑐᑭᓯᓇᖅᑐᖅ ᐋᖅᑭᒃᓱᖅᓯᒪᔪᖃᙱᒻᒪᑦ ᖃᐅᔨᒋᐊᕐᕕᖕᒥᑦ ᐊᒻᒪ ᓇᓕᒧᒃᑲᓗᐊᕐᒪᖔᖅ. ᑭᓯᐊᓂ 
ᖃᖓᒃᑯᑦ ᐃᑲᔪᒃᑲᓐᓂᕆᐊᖃᕐᓂᐅᔪᖅ ᑭᒡᓕᖃᕆᐊᖃᕐᒪᑦ. ᐃᓚᖓ 113 ᐅᖃᖅᑐᖅ: ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᖅ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᒃ ᓈᒻᒪᒃᓴᙱᑦᑐᒥᑦ ᐃᓱᒪᓕᐅᖅᑕᐅᔪᒥᑦ ᑲᑎᒪᔨᓄᑦ ᐊᑭᓕᖅᑕᐅᔪᒪᔾᔪᑎᒧᑦ 
ᑕᐃᒪᐃᓕᐅᕈᓐᓇᖅᑐᖅ, ᑎᑎᕋᕐᓗᓂ, ᑐᒃᓯᕋᕐᓗᓂ ᐃᓱᒪᓕᐅᖅᑕᐅᔪᖅ ᕿᒥᕐᕈᔭᐅᓗᓂ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ. 
ᐊᑐᐃᓐᓇᐅᑎᑦᑎᓂᕐᒥᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᖕᒧᑦ ᐊᐱᖅᓱᓂᕐᒧᑦ ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ ᐃᓱᒪᓕᐊᖓᓂᒃ ᐱᒻᒪᕆᐅᔪᖅ. ᑭᓯᐊᓂ, ᐱᔪᓐᓇᖅᑎᑦᑎᓂᕐᒥᑦ “ᐊᓯᖓ ᐃᓄᒃ” ᑕᐃᒫᔅᓴᐃᓐᓇᖅ 
ᐱᔪᓐᓇᐅᑎᒥᑦ, ᑕᐃᒪᐃᑉᐳᖅ, ᐃᖅᑲᓇᐃᔭᖅᑎᒧᑦ ᓈᒻᒪᖏᑦᑐᖅ. ᖄᒃᑲᓐᓂᐊᒍᑦ ᐱᖁᔭᖅ ᓇᓗᓇᐃᖅᓯᒋᐊᓪᓚᒃᐳᖅ 
ᐃᓚᖓᓂ 116 (7) ᓇᓗᓇᐃᖅᓯᕗᖅ: ᒪᓕᓪᓗᒍ ᐱᔪᓐᓇᐅᑎᒋᔭᐅᔪᖅ ᐊᔪᐃᓐᓈᕆᐊᕈᓐᓇᕐᓂᕐᒧᑦ ᐊᑖᒍᑦ 
ᐃᓚᖓ 128, ᐃᓱᒪᓕᐅᖅᑕᐅᔪᖅ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᒋᔭᐅᔪᓐᓇᖅᑐᖅ ᑭᖑᓪᓕᖅᐹᒥᑦ ᐊᒻᒪ 
ᑕᐃᒫᑭᓯᐊᓂᐅᔪᒥᑦ ᐃᓱᒪᓕᐅᖅᑕᐅᔪᒥᑦ ᑲᑎᒪᔨᓄᑦ. ᐃᓚᖓᓂ 128 (1) ᐱᖁᔭᕐᒥᑦ, ᐱᔪᓐᓇᖅᑎᑦᑎᓯᒪᖕᒪᑦ 
ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᖕᒥᑦ ᐊᔪᐃᓐᓇᕆᐊᕐᓂᕐᒧᑦ 
ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ. “ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᖅ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᖁᑎᓕᒃ ᑕᐃᒪᐃᒍᓐᓇᖅᑐᖅ, ᑎᑎᕋᕐᓗᓂ, ᐊᔪᐃᓐᓇᕆᐊᕐᓗᓂ ᓇᓕᐊᓐᓂᑐᐃᓐᓇᖅ 
ᐃᓱᒪᓕᐅᖅᑕᐅᔪᒧᑦ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔨᖏᓐᓄᑦ.” 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐃᖅᑲᓇᐃᔭᖅᑎ ᐅᖃᓕᒫᒃᐸᑦ ᐃᓱᒪᓕᐅᖅᑕᐅᔪᒥᑦ ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᓲᑦ ᑖᓐᓇ ᐃᓱᒪᓕᐅᖅᑕᐅᔪᖅ 
ᑭᖑᓪᓕᖅᐹᖑᔪᖅ ᐊᒻᒪ ᑕᐃᒫᑭᓯᐊᓂᐅᔪᖅ, ᑕᐃᒫᒃ ᓇᓗᓇᐃᖅᓯᒪᖕᒪᑦ ᐃᓚᖓᓂ 116 (7). ᑭᓯᐊᓂ ᑕᐃᒪᐃᙱᑦᑐᖅ. 
ᐃᓚᖓ 92 (4) ᐱᔪᓐᓇᖅᑎᑦᑎᖕᒪᑦ ᑭᓇᑐᐃᓐᓇᖅ ᐊᒃᓱᕉᑎᖃᕈᓐᓇᖅᑐᖅ ᐊᒻᒪ ᑭᖑᕙᖓᓕᖅᑎᑦᑎᒍᓐᓇᖅᑐᖅ 
ᐃᖅᑲᓇᐃᔭᖅᑎᐅᑉ ᐊᑐᐃᓐᓇᖃᕐᕕᐅᓂᖓᓂ ᐱᕚᓪᓕᕈᑎᒃᓴᓂᑦ. ᑖᓐᓇ ᐊᑲᐅᙱᓕᐅᕈᑎ, ᑕᐃᒪᐃᒍᑕᐅᒐᔪᓲᖅ 
ᐃᖅᑲᓇᐃᔭᖅᑎᓄᑦ ᐊᒃᑐᖅᑕᐅᓴᕋᐃᒃᖢᑎᒃ ᐊᒻᒪ ᑲᒪᒋᔭᐅᔭᕆᐊᓕᒃ. ᐃᓚᓕᐅᔾᔨᓂᐊᖅᐸᑕ “ᐊᓯᖏᑦ ᐃᓄᐃᑦ” 
ᐊᑐᐃᓐᓇᐅᑎᑦᑎᓂᕐᒥᑦ ᐃᓚᒋᔭᖏᑦ ᐱᓕᕆᖃᑕᐅᒍᓐᓇᕐᓂᕐᒥᑦ ᐃᖅᑲᓇᐃᔭᖅᑎᐅᔪᖅ ᑲᔪᓯᒍᒪᒍᓐᓃᕈᓂ ᑲᒥᓴᒃᑯᓐᓄᑦ, 
ᐱᔭᕆᐊᑭᑦᑐᖅ ᐅᖃᐅᓯᖅ ᐊᓯᔾᔨᖅᑕᐅᓂᖓ ᓴᙱᓂᖅᓴᐅᒥᑦ ᑐᕌᖓᓂᖃᕈᓐᓇᖅᑐᖅ ᐊᒻᒪ ᓴᐳᔾᔨᓗᓂ 
ᐃᖅᑲᓇᐃᔭᖅᑎᒥᑦ. ᐊᑐᙱᖔᕐᓗᒍ ᐅᖃᐅᓯᕆᔭᐅᒡᒍᔪᖅ “ᐊᓯᖏᑦ ᐃᓄᐃᑦ”, ᐊᓯᔾᔨᕐᓗᒍ “ᐃᖅᑲᓇᐃᔭᖅᑎᒧᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔨᖓᓄᑦ” ᐱᐅᓂᖅᓴᐅᒐᔭᖅᑐᖅ ᓴᙱᓂᖅᓴᒥᑦ ᐅᒃᐱᕈᓱᖕᓂᕐᒥᑦ ᐃᓱᒪᓕᐅᕆᓂᕐᒧᑦ 
ᐃᖅᑲᓇᐃᔭᖅᑎᒧᑦ. 
 
E: ᕿᒥᕐᕈᓂᕐᒧᑦ ᑲᑎᒪᔨᕋᓛᑦ 
 
ᑖᒃᑯᐊ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ ᑐᑭᓯᓇᑦᑎᐊᓲᑦ ᑭᐅᔾᔪᑎᖏᓐᓄᑦ ᑮᓇᐅᔭᖅᑖᕋᓱᐊᖅᑐᓄᑦ ᑐᒃᓯᕋᖅᑎᓪᓗᒋᑦ 
ᕿᒥᕐᕈᔭᐅᖁᔨᓂᕐᒧᑦ. ᐃᓛᓐᓂᒃᑯᑦ ᐱᓕᕆᓂᐅᔪᖅ ᓱᒃᑲᐃᑦᑑᔮᓲᖅ ᐅᕝᕙᓘᓐᓃᑦ ᐱᓗᐊᕆᔭᐅᔪᖅ ᐃᖅᑲᓇᐃᔭᖅᑎᒧᑦ. 
ᑭᓯᐊᓂ ᖁᑦᑎᖕᓂᖓ ᖃᐅᔨᓴᕐᓂᐅᔫᑉ ᐊᒻᒪ ᕿᒥᕐᕈᔭᐅᓂᖓ ᐱᒻᒪᕆᐅᔪᑦ ᓈᒻᒪᒃᑐᒃᑯᑦ ᐃᓱᒪᓕᐅᕆᓂᕐᒧᑦ. ᐊᕐᕌᒍᓕᒫ 
ᐃᓗᐊᓂ ᐃᑲᔪᖅᓱᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᑖᒃᑯᓄᖓ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ 
ᐱᐅᔪᒻᒪᕆᐅᓯᒪᔪᖅ ᐊᒻᒪ ᐊᑑᑎᖃᑦᑎᐊᖅᖢᓂ. 
 
ᐊᑕᐅᓯᖅ ᐃᓱᒫᓘᑕᐅᔪᖅ ᐊᑐᖅᑕᐅᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᐃᓱᒪᓕᐅᖅᑕᐅᓯᒪᔪᖃᓕᖅᑎᓪᓗᒍ ᑭᖑᑉᐱᐊᑎᑦᑎᔪᖅ 
ᐅᕝᕙᓘᓐᓃᑦ ᐊᓯᔾᔩᔪᖅ ᐃᓱᒪᓕᐅᖅᑕᐅᙵᖅᑐᒥᒃ ᑲᒪᓂᕐᒧᑦ ᐊᐅᓚᑦᑎᔨᐅᔪᒧᑦ, ᑖᒃᑯᐊᖑᔪᑦ “ᑭᖑᓪᓕᕐᒥᑦ 
ᖃᓄᐃᓕᐅᕆᐊᕐᓃᑦ”. ᐃᖅᑲᓇᐃᔭᖅᑎ ᐱᐅᔪᒥᑦ ᐃᓱᒪᓕᐅᕈᑕᐅᑎᓪᓗᒍ, ᓇᓗᒐᔪᓲᑦ ᖃᓄᐃᓕᐅᕆᐊᖃᓕᕐᒪᖔᑦ ᐊᒻᒪ 
ᑭᓇ ᐱᔭᒃᓴᖃᕐᒪᖔᖅ ᖃᐅᔨᒋᐊᒃᑲᓐᓂᓂᕐᒧᑦ. ᐊᑕᐅᓯᕐᒥᑦ ᐊᓯᔾᔨᕐᓂᐅᔪᒥᑦ ᑖᒃᑯᓄᖓ DWAO ᐊᒻᒪ 
ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᒧᑦ, ᑖᓐᓇ ᐱᔨᑦᑎᕋᖅᑕᐅᔪᓄᑦ ᐱᔨᑦᑎᕋᖅᑏᑦ ᐃᓱᒪᓕᐅᖅᑕᐅᓯᒪᔪᖅ 
ᐲᖅᑎᑕᐅᖔᖅᑎᓪᓗᒍ ᑕᑯᒃᓴᐅᑎᑦᑎᔪᖅ ᐊᒃᓱᕉᑎᒋᓚᐅᖅᑕᖓᓂ: “ᑐᒃᓯᕋᓚᐅᖅᑐᖓ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ 
ᐃᓱᒪᓕᐅᕆᓂᖏᓐᓂᒃ ᐋᒡᒌᓯ 2016-ᒥᑦ, ᐃᓱᒪᓕᐅᖅᑕᐅᔪᖅ ᐅᕙᓐᓄᑦ ᓵᖔᓚᐅᖅᑐᖅ ᔫᓂ 2017-ᒥᑦ – 
ᐊᑭᓕᖅᑕᐅᔪᒪᔾᔪᑎᒐ ᒪᑐᐃᖓᓕᖅᑐᖅ ᐊᒻᒪ ᐅᑕᖅᑭᔪᖓ ᓱᓕ ᐊᑭᓕᖅᑕᐅᓂᕐᒧᑦ ᑮᓇᐅᔭᕐᓂᒃ... ᐃᑲᔪᖅᑕᐅᒍᒪᔪᖓ 
ᒪᑯᓄᖓ: ᐱᕚᓪᓕᕈᑎᒃᓴᓄᑦ ᑲᑎᖅᓱᐃᓂᕐᒥᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᕚᓪᓕᕈᑎᒃᓴᓄᑦ  ᐅᑎᖅᑎᕕᐅᓂᕐᒧᑦ, 
ᐊᑲᐅᙱᓕᐅᕈᑎᖃᕐᓂᕐᒥᑦ, ᐃᒃᓯᖕᓴᑰᖅᑕᐅᓂᕐᒥᑦ ᖃᐅᔨᓴᕐᓂᕐᒧᑦ ᐱᓕᕆᓂᐅᔪᒥᑦ, ᑎᑎᖅᑲᓂᑦ ᑐᒃᓯᕋᖃᑦᑕᕐᓂᕐᒥᑦ.” 
 
ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᖓᑦᑕ ᑐᖏᓕᐊ ᓇᓗᓇᐃᖅᓯᓚᐅᖅᑐᖅ ᐊᑐᖅᑕᐅᓪᓚᕆᓲᒥᑦ ᐃᖅᑲᓇᐃᔭᖅᑎᓄᑦ 
ᑎᑭᐅᒪᔪᓂᒃ ᑕᕝᕗᖓ ᐱᓕᕆᓂᖏᓐᓂᒃ. ᐃᖅᑲᓇᐃᔭᖅᑎ ᖃᐅᔨᓯᒪᔪᖅ ᐱᓕᕆᖃᑎᖃᓇᓱᒃᖢᓂ ᑲᒪᓂᕐᒧᑦ 
ᐊᐅᓚᑦᑎᔨᐅᔪᒥᑦ ᐋᒃᑳᙵᓚᐅᖅᑐᒥᑦ ᐊᑭᓕᖅᑕᐅᔪᒪᔾᔪᑎᖓᓂ ᐊᑲᐅᒋᖏᑦᑕᖓ; ᐅᒃᐱᕆᓗᐊᙱᑕᖓ ᐱᓕᕆᓂᐅᔪᖅ 
ᐊᒻᒪ ᓂᕆᐅᓂᖃᖅᑑᒐᓗᐊᖅ ᑐᑭᓯᓇᑦᑎᐊᖅᑐᓂᒃ ᑐᑭᓯᒋᐊᕈᑎᒃᓴᓂᑦ ᐊᒻᒪ ᒪᓕᒐᒃᓴᖏᓐᓂᑦ ᖃᓄᖅ 
ᐊᑭᓕᖅᑕᐅᔪᒪᔾᔪᑎᖓ ᐊᐅᓚᑕᐅᓂᐊᕐᒪᖔᖅ ᓯᕗᒧᐊᖅᐸᓪᓕᐊᑎᓪᓗᒋᑦ. 
 
ᐃᓱᒪᓕᐅᖅᑕᐅᖏᑦᑐᖅ ᐱᐅᙱᑎᓪᓗᒍ ᐃᖅᑲᓇᐃᔭᖅᑎᒧᑦ ᑐᓴᖅᑎᑕᐅᓲᑦ ᐱᔪᓐᓇᐅᑎᖃᕐᒪᑕ ᐊᔪᐃᓐᓇᕆᐊᕐᓂᕐᒧᑦ 
ᕿᒥᕐᕈᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᓕᐅᖅᑕᐅᓗᓂ ᑲᑎᒪᔨᓄᑦ. ᑭᓯᐊᓂ, ᐃᓱᒪᓕᐅᖅᑕᐅᔪᖅ ᑖᔅᓱᒧᖔᑎᓪᓗᒍ 
ᑐᑭᒧᐊᕈᑎᓂᒃ ᐅᖃᐅᔾᔭᐅᕙᙱᑦᑐᑦ ᑮᓇᐅᔭᖅᑖᕋᓱᐊᕈᑎᐊ ᖃᓄᐃᓐᓂᐊᕐᒪᖔᖅ. ᐱᕙᓪᓕᐊᑎᑦᑎᓂᕐᒥᑦ ᐱᔭᕆᐊᑭᑦᑐᒥᑦ 
ᑐᑭᓯᒋᐊᕈᑎᒃᓴᓄᑦ ᒪᓕᒋᐊᓕᖕᓂᒃ ᖃᓄᐃᓕᐅᕆᐊᖃᕐᓂᕐᒧᑦ, ᐃᓚᖃᖅᑐᖅ ᐃᓱᒪᓕᐅᕆᑦᑎᐊᕐᓂᕐᒥᑦ ᐃᑲᔪᑐᐃᓐᓇᕆᐊᓕᒃ 
ᑕᑎᖃᕈᓐᓇᕐᓂᕐᒥᑦ ᐊᒻᒪ ᐅᒃᐱᕈᓱᖕᓂᕐᒥᑦ ᑮᓇᐅᔭᖅᑖᕋᓱᐊᕈᑎᖏᑦ ᐱᓕᕆᐊᖑᑎᓪᓗᒋᑦ ᓱᓕ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
F: ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᔩᑦ 
 
ᐱᖁᔭᖅ ᐊᑐᐃᓐᓇᐅᑎᑦᑎᔪᖅ ᐊᔪᐃᓐᓇᕆᐊᒃᑲᓐᓂᓂᕐᒧᑦ ᑲᑎᒪᓂᒃ ᖁᑦᑎᓂᖅᓴᒥᑦ ᐃᓱᒪᒋᔭᐅᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐃᓱᒪᔪᓄᑦ ᑮᓇᐅᔭᖅᑖᕋᓱᐊᕈᑎᖓ ᑲᒪᒋᔭᐅᑦᑎᐊᕐᓂᑰᖏᑦᑐᖅ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ. ᐃᖅᑲᓇᐃᔭᖅᑎᐅᑉ ᐱᒍᒪᓂᖓ ᐱᖃᑕᐅᓂᕐᒥᑦ ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᔨᓄᑦ ᓴᖅᑭᑦᑐᓐᓇᙱᑦᑐᖅ ᖃᐅᔨᒪᓂᕆᔭᖓᓂ ᒪᓕᒐᕐᒥᑦ, ᐊᑐᐊᒐᕐᒥᑦ ᐅᕝᕙᓘᓐᓃᑦ ᒪᓕᒋᐊᓕᖕᓂᒃ. 
ᑕᐃᑲᙵᖅᑐᖅ ᐃᒃᐱᖕᓂᐊᔭᒃᑯᑦ ᐊᒻᒪ ᐅᒃᐱᕆᔭᖓᒍᑦ ᑲᒪᒋᔭᐅᑦᑎᐊᖅᓯᒪᙱᑦᑐᑦ ᐱᓕᕆᐊᖃᕐᓂᕐᒥᓂ 
ᑮᓇᐅᔭᖅᑖᕋᓱᐊᕈᑎᖓᓂ. ᑭᖑᓪᓕᖅᐹᒥᑦ ᐃᑲᔫᑎᒋᓇᓱᓕᖃᑦᑕᖅᑕᖓ. ᐊᒥᓱᑦ ᐃᑲᔫᑎᒃᓴᖃᙱᑦᑐᑦ ᖁᑦᑎᒃᑐᒥᑦ 
ᓴᐳᓐᓂᐊᖅᑎᒧᑦ, ᑕᐃᒪᐃᒻᒪᑦ ᑭᐅᔾᔪᑎᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ ᐃᑲᔪᕐᓂᕐᒧᑦ 
ᒪᓕᒐᒃᑎᒎᖏᓗᐊᖅᑐᒃᑯᑦ ᐱᓕᕆᓂᐅᔪᒥᑦ. 
 
ᐃᖅᑲᓇᐃᔭᖅᑎ ᐊᒃᓱᐊᓗᒃ ᐃᓕᕋᓱᒐᔪᓲᖅ. ᓵᖓᓃᒻᒪᑕ ᖃᐅᔨᒪᔨᑕᕐᓂᒃ, ᐋᔩᖃᑎᒌᒃᑎᐅᒐᔪᒃᑐᖅ ᐱᓕᕆᓂᑰᔪᑦ 
ᑕᐃᒪᐃᑦᑐᓂᑦ ᐱᓕᕆᓂᐅᔪᓂᒃ, ᓲᕐᓗ ᐃᖅᑲᖅᑐᐃᕕᖕᒥᑦ ᒪᓕᒐᕐᓄᑦ. ᓯᕗᓂᒃᓴᖓ ᐱᔾᔪᑎᖃᕐᒪᑦ 
ᐅᖃᓪᓚᒃᑎᐊᓐᓂᖏᓐᓄᑦ. ᐱᓕᕆᓂᐅᔪᖅ ᐊᒃᓱᕈᕐᓇᕐᔪᐊᖅᑐᖅ. 
 
ᐱᓕᕆᔾᔪᓯᐊ ᑕᐃᒪᐃᑎᑦᑎᕗᖅ ᓱᓕᓂᕋᐃᓗᑎᒃ ᐊᓱᐃᓪᓛᒃ, ᐃᑲᔪᖅᑕᐅᓕᕐᓗᑎᒃ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᒧᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᒧᑦ ᑐᖏᓕᐊᓄᑦ ᓴᖅᑮᓕᕐᓗᑎᒃ ᐊᑐᖅᑕᒥᓂᒃ. ᑲᑎᒪᔩᑦ ᐊᐱᖅᓱᕈᓐᓇᖅᑐᑦ 
ᑖᒃᑯᓂᖓ. ᑕᐃᒪᐃᒐᔪᓲᑦ ᕿᓄᐃᓵᕐᓂᒃᑯᑦ ᐊᒻᒪ ᐃᒃᐱᒍᓱᑦᑎᐊᕐᓂᒃᑯᑦ. ᐃᖅᑲᓇᐃᔭᖅᑎᖁᑎᓕᒃ ᓵᓚᖃᕋᓱᐊᕈᓂ 
ᑮᓇᐅᔭᖅᑖᕋᓱᐊᖅᑐᒥᑦ ᐊᐱᖅᓱᕈᓐᓇᕐᒥᔪᑦ ᓲᕐᓗ ᑕᐅᑐᒃᑐᕕᓂᕐᓂᒃ ᐅᕝᕙᓘᓐᓃᑦ ᓄᑖᓂᑦ ᑎᑎᖅᑲᓂᑦ 
ᐊᑐᐃᓐᓇᐅᓚᐅᙱᑦᑐᓂᑦ ᑮᓇᐅᔭᖅᑖᕋᓱᐊᖅᑐᒧᑦ ᑐᓂᓯᒋᐊᖃᕐᓂᕐᒧᑦ ᐃᓱᓕᕝᕕᒃᓴᐅᑎᖓᓂ. ᐃᖅᑲᓇᐃᔭᖅᑎᖁᑎᓕᒃ 
ᓴᖅᑮᒍᓐᓇᖅᑐᑦ ᐊᑭᕋᕈᑎᖏᓐᓂᒃ. ᐃᖅᑲᓇᐃᔭᖅᑎ ᓈᓚᖕᓂᐅᔪᒥᑦ ᐊᓂᓲᖅ ᐃᒃᐱᖕᓂᐊᔭᒃᑯᑦ ᑕᖃᓯᒪᑦᑎᐊᖅᖢᓂ ᐊᒻᒪ 
ᐃᒃᐱᒍᓱᒐᔪᓲᖅ ᓵᓚᐅᓂᕐᒥᓂ. ᐱᔭᕆᐊᑐᓂᖅᓴᖅ ᐊᒻᒪ ᐃᓗᓕᖃᕐᓂᖅᓴᖅ ᐅᕙᖓ ᓂᕆᐅᒋᓚᐅᖅᑕᖓᓂ. 
 
ᑲᑎᒪᔩᑦ ᐱᒻᒪᕆᐅᓪᓗᑎᒃ ᓇᓖᕌᕈᑎᒃᓴᑦᑎᐊᕙᐅᔪᑦ ᐃᖅᑲᓇᐃᔭᖅᑎᓄᑦ. ᐅᖓᓯᖏᑦᑐᖅ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ. ᓴᙱᓂᖅᓴᐅᕗᕐᓕ ᓇᓕᐊᓐᓅᖓᖏᓪᓗᑎᒃ, 
ᑕᐃᑯᖓᑉᐸᓪᓕᐊᑎᓪᓗᒋᑦ ᐱᓕᕆᓂᐅᔪᒧᑦ, ᓱᓕᔪᒥᑦ ᑐᓴᕈᒪᔪᑦ ᑐᑭᓯᐅᒪᓕᖅᑎᓪᓗᒋᑦ ᐃᒃᐱᒋᔭᐅᑦᑎᐊᕐᓂᐊᖅᑐᖅ ᐊᒻᒪ 
ᑲᒪᒋᔭᐅᑦᑎᐊᕐᓗᓂ. 
 
ᑭᓯᐊᓂ, ᑭᖑᓪᓕᖅᐹᒥᑦ ᓱᕖᕈᑎᓯᒪᓕᖅᑲᑕ. ᐊᔪᙱᓐᓂᕆᔭᖓ ᐅᖃᐅᔾᔨᔨᐅᑉ ᑐᖏᓕᐊᑕ ᐊᒻᒪ ᐃᖅᑲᓇᐃᔭᖅᑎᓄᑦ 
ᐅᖃᐅᔾᔨᔨᐅᑉ ᑕᒡᕙᓂ ᐊᕙᑎᐅᔪᒥᒃ, ᐅᕙᖓᓕ ᐊᑐᖅᑕᖓᓂ, ᓇᓗᓇᐃᔭᖅᓯᒪᑦᑎᐊᙱᑦᑐᖅ ᑖᒃᑯᐊᑎᑐᑦ ᓴᐳᓐᓂᐊᖅᑏᑦ 
ᑲᑎᒪᔨᓄᑦ ᐅᕝᕙᓘᓐᓃᑦ ᒪᓕᒐᓕᕆᔨᓄᑦ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᖁᑎᓕᖕᒥᑦ. ᓇᓕᒧᒌᖕᓂᖏᑦ ᐊᒃᓱᕉᑕᐅᓂᖅᓴᖅ 
ᐃᖅᑲᓇᐃᔭᖅᑎᒧᑦ. 
 
ᖃᐅᔨᒪᑦᑎᐊᕆᐊᕐᓂᕐᒧᑦ ᐊᓂᒍᖅᑕᐅᔪᓂᒃ, ᓈᒻᒪᑐᐃᓐᓇᕆᐊᓕᒃ ᖃᐅᔨᒪᑦᑎᐊᕆᐊᕐᓂᕐᒧᑦ ᓇᓕᒧᒌᓪᓚᕆᒃᑐᒥᑦ 
ᐃᖅᑲᓇᐃᔭᖅᑎᒧᑦ ᐊᒻᒪ ᐊᑐᐃᓐᓇᐅᑎᑦᑎᓂᕐᒥᑦ ᐃᑲᔫᑎᒃᓴᓂᑦ ᐃᖅᑲᓇᐃᔭᖅᑎᒧᑦ/ᑮᓇᐅᔭᖅᑖᕋᓱᐊᖅᑐᒧᑦ 
ᓴᐳᓐᓂᐊᖅᑎᒧᑦ ᐃᑲᔪᖅᑕᐅᒍᓐᓇᕐᓗᓂ, ᑕᑎᖃᑐᐃᓐᓇᖏᓪᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ 
ᑭᒡᒐᖅᑐᐃᔨᑐᐊᖑᓗᑎ. ᒪᓕᒐᓕᕆᔨᓄᑦ ᑮᓇᐅᔭᕐᓂᒃ ᐊᑐᐃᓐᓇᖅᑕᓕᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ. 
ᑭᓯᐊᓂ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᐱᓕᕆᖃᑎᖃᕐᓂᖅᐸᑕ ᒪᓕᒐᓕᕆᔨᓂᒃ ᐊᑐᓂ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ, ᒫᓐᓇᐅᔪᖅ ᐃᑲᔫᑎᒃᓴᐅᔪᑦ ᓈᒻᒪᙱᓗᐊᕋᔭᖅᑐᑦ. ᐋᖅᑭᒃᓱᐃᓂᕐᒥᑦ ᑮᓇᐅᔭᕐᓂᒃ 
ᐊᑐᖅᑐᒃᓴᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐃᓚᖃᕐᓗᓂ ᐃᓂᒋᔭᐅᖏᓐᓇᕐᓂᐊᖅᑐᒥᑦ ᑎᑎᕋᕐᕕᖕᒥᑦ, 
ᓴᖅᑭᔪᒥᓪᓗ ᒪᓕᒐᓕᐅᖅᑎᖃᕐᓂᕐᒧᑦ ᑮᓇᐅᔭᕐᓂᒃ, ᐊᑐᐃᓐᓇᐅᑎᑦᑎᒐᔭᖅᑐᖅ ᓇᓕᒧᒌᓐᓂᖅᓴᐅᔪᒥᒃ ᐊᒻᒪ ᐊᔾᔨᒌᒃᑐᒥᑦ 
ᐱᓕᕆᖃᑎᖃᕐᓂᕐᒥᑦ ᐃᖅᑲᓇᐃᔭᖅᑎᒧᑦ/ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᒧᑦ ᐊᒻᒪ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ. 

ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
 
 
 
 
ᐊᕕᒃᓯᒪᓂᖓ 2 
 
ᐃᖅᑲᓇᐃᔭᖅᑎᓄᑦ ᐊᑭᓕᖅᑕᐅᓂᕐᒧᑦ ᒪᓕᒃᑕᐅᔭᕆᐊᓖᑦ 
ᒪᓕᒋᐊᓕᒃ 15: ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖅ ᑎᑎᕋᕐᕕᖓᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᒪᓕᒋᐊᓕᒃ ᐊᑖᒍᑦ ᐃᓚᖓ 
111 ᐱᖁᔭᕐᒥᑦ ᐃᓚᖃᕆᐊᓕᒃ ᒪᑯᓂᖓ 
 
(a) ᖃᔅᓯᐅᓂᖏᑦ ᑎᑎᖃᖅᑯᑏᑦ ᑎᑎᕋᕐᕕᐅᑉ ᑲᒪᒋᔭᖏᓐᓂᒃ;  
(b) ᐊᑯᓂᐅᓂᖓ ᐊᑐᓂ ᑎᑎᖅᑲᖁᑎ ᒪᑐᐃᖓᓯᒪᖕᒪᖔᖅ;  
(c) ᐊᑲᐅᙱᓕᐅᕈᑏᑦ ᐱᖃᓯᐅᑎᔪᑦ ᐊᑐᓂ ᑎᑎᖅᑲᖁᑎᖕᒧᑦ; 
(d) ᑭᓱᓕᒫᖏᓐᓄᑦ ᑐᑭᓯᒋᐊᕈᑎᒃᓴᑦ ᐱᔨᑦᑎᕋᖅᑕᐅᔫᑉ ᑐᙵᕕᖓᓄᑦ; ᐊᒻᒪ 
(e) ᑭᓱᒃᑲᓐᓂᑐᐃᓐᓇᖅ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᐅᑉ ᐃᓱᒪᒋᔭᖓᓂ ᐊᒻᒪ ᐅᖃᐅᔾᔪᖅᓱᕆᐊᖃᕐᓂᖓᓂ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 ᑕᖅᑭᖅ 
ᒪᑐᐃᖅᑕᐅᔪᖅ ᐊᑲᐅᙱᓕᐅᕈᑎ ᐃᓅᑉ ᓇᒦᓐᓂᖓ ᖃᓄᐃᓕᖓᓂᖓ 

1 ᔮᓐᓄᐊᕆ 2017 ᐊᓪᓚᕐᓂᕐᒧᑦ ᐃᑲᔪᖅᑕᐅᓂᖅ 
ᐃᓚᙵᖅᑕᑦ/ᐋᒃᑳᖅᑕᐅᔪᖅ 

ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ 

2 ᓄᕕᐱᕆ 2010 ᐃᒃᐱᖕᓂᐊᔭᒃᑯᑦ ᐊᒃᓱᕈᕐᓂᖅ ᐳᕆᑎᔅ ᑲᓚᒻᐱᐊ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᐋᒃᑳᖅᑕᐅᔪᖅ 
ᓇᓗᓇᐃᖅᑕᐅᔪᖅ 

3 ᔫᓂ 2016 ᑐᐃᒃᑯᑦ ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ 

4 ᑎᓯᐱᕆ 2016 ᐋᓐᓂᐊᖏᓐᓇᐅᕐᔭᕐᓂᖅ ᐋᓐᑎᐊᕆᐅ ᒪᑐᐃᖓᔪᖅ – ᑐᓂᔭᐅᔪᒫᖅᑐᖅ 
ᐊᔪᐃᓐᓇᕆᐊᖅᑎᒃᑯᓐᓄᑦ 

5 ᔪᓚᐃ 2016 ᑐᓄᒃᑯᑦ ᐋᓐᓂᕐᓂᖅ ᓅᕙ ᓯᑰᓴ ᒪᑐᓯᒪᔪᖅ – 
ᐊᔪᐃᓐᓇᕆᐊᖅᑎᒃᑯᓐᓃᑦᑐᖅ 

6 ᐅᑐᐱᕆ 2016 ᑐᓄᒃᑯᑦ ᐃᐅᓪᐴᕐᑕ ᒪᑐᐃᖓᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᐊᓯᐊᓅᖅᑎᑕᖅ 

7 ᓄᕕᐱᕆ 2015 ᐃᒃᐱᖕᓂᐊᔭᒃᑯᑦ 
ᖁᐊᖅᓵᕐᓇᖅᑐᒃᑰᕐᓂᖅ 

ᐋᓐᑎᐊᕆᐅ ᒪᑐᐃᖓᔪᖅ – ᐃᓱᒪᒃᓴᖅᓯᐅᕈᑕᐅᔪᖅ 

8 ᓄᕕᐱᕆ 2016 ᑐᓄᐊ – ᐋᒃᑳᖅᑕᐅᔪᖅ ᓂᐅᐸᐅᓐᓛᓐ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ 

9 ᓄᕕᐱᕆ 2016 ᓰᖅᑯᖅ – ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓ 

ᓄᓇᑦᓯᐊᖅ ᒪᑐᐃᖓᔪᖅ – ᐊᑕᖏᐅᒪᙱᑦᑐᒥᑦ 
ᐱᒍᓐᓃᖅᑐᖅ 

10 ᓯᑎᐱᕆ 2016 ᑐᓄᐊ – ᐋᒃᑳᖅᑕᐅᔪᖅ 
ᐱᕚᓪᓕᕈᑎᒃᓴᓄᑦ 

ᓄᓇᑦᓯᐊᖅ ᒪᑐᐃᖓᔪᖅ – 
ᐊᔪᐃᓐᓇᕆᐊᖅᑎᒃᑯᓐᓃᑦᑐᖅ 

11 ᓯᑎᐱᕆ 2016 ᐋᒃᑳᖅᑕᐅᔪᖅ ᐱᕚᓪᓕᕈᑎᒃᓴᓄᑦ – 
ᓈᓚᖕᓂᖅ 

ᐃᐅᓪᐴᕐᑕ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᔪᖅ 

12 ᔪᓚᐃ 2014 ᐋᒃᑳᖅᑕᐅᔪᖅ ᓴᐅᓂᓕᕆᔭᐅᓂᕐᒧᑦ ᓂᐅᐸᐅᓐᓛᓐ ᒪᑐᓯᒪᔪᖅ – 
ᐊᔪᐃᓐᓇᕆᐊᖅᑎᒃᑯᓐᓂᑦ – 
ᐋᒃᑳᖅᑕᐅᔪᖅ 

13 ᕕᕝᕗᐊᕆ 2010 ᑐᓄᐊ – ᐃᓅᓯᓕᒫᒧᑦ 
ᐋᓐᓂᐊᖃᓕᕐᓂᖓ 

 

ᒫᓂᑑᐸ ᒪᑐᐃᖓᔪᖅ – 
ᖃᐅᔨᓴᖅᑕᐅᒃᑲᓐᓂᓂᕐᒧᑦ ᑐᒃᓯᕌᖑᔪᖅ 

14 ᔪᓚᐃ 2010 ᐊᑭᓕᖅᑕᐅᒋᐊᖃᖅᑐᑐᖃᕐᓂᒃ 
ᐅᑕᖅᑭᔪᖅ 

ᐃᐅᓪᐴᕐᑕ ᒪᑐᓯᒪᔪᖅ – 
ᐊᔪᐃᓐᓇᕆᐊᖅᑎᒃᑯᓐᓂᑦ – 
ᐊᖏᖅᑕᐅᔪᖅ 

15 ᑎᓯᐱᕆ 2017 ᐱᕚᓪᓕᕈᑏᑦ ᓄᖅᑲᖅᑎᑕᐅᔪᑦ ᐃᐅᓪᐴᕐᑕ ᒪᑐᐃᖓᔪᖅ – ᐊᓂᒍᖅᑕᐅᓚᐅᑲᒃᑐᖅ 
ᑲᒪᔨᐅᔪᒧᑦ ᐊᐅᓚᑦᑎᔨᒧᑦ 

16 ᑎᓯᐱᕆ 2017 ᑮᓇᐅᔭᖅᑖᕋᓱᐊᖅᑐᓄᑦ 
ᑎᑎᖅᑲᖁᑎᓄᑦ ᐃᑲᔪᖅᑕᐅᓂᖅ 

  

17 ᓯᑎᐱᕆ 2017 ᖁᐊᖅᓵᕐᓇᖅᑐᒃᑰᓚᐅᕐᓗᓂ 
ᐊᒃᓱᕈᕐᓇᖅᑐᖅᓯᐅᕈᑎᖃᓕᖅᑐᖅ 
(PTSD) – ᑮᓇᐅᔭᖅᑖᕋᓱᐊᕈᑎᐊ 
ᐋᒃᑳᖅᑕᐅᔪᖅ 

ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᔪᖅ 

18 ᓄᕕᐱᕆ 2017 ᐊᐅᓚᖃᑦᑕᐃᓐᓇᓂᕐᒧᑦ – 
ᐋᒃᑳᖅᑕᐅᔪᖅ 

ᓄᓇᑦᓯᐊᖅ ᒪᑐᐃᖓᔪᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 ᑕᖅᑭᖅ 
ᒪᑐᐃᖅᑕᐅᔪᖅ ᐊᑲᐅᙱᓕᐅᕈᑎ ᐃᓅᑉ ᓇᒦᓐᓂᖓ ᖃᓄᐃᓕᖓᓂᖓ 

19 ᑎᓯᐱᕆ 2017 ᓯᕘᕋᖃᑦᑕᕐᓂᖅ/ᖁᐊᖅᓵᕐᓇᖅᑐᒃ
ᑰᓚᐅᕐᓗᓂ 
ᐊᒃᓱᕈᕐᓇᖅᑐᖅᓯᐅᕈᑎᖃᓕᖅᑐᖅ 
(PTSD) – ᐋᒃᑳᖅᑕᐅᔪᖅ 

ᐋᓐᑎᐊᕆᐅ ᐱᕙᒌᔭᖅᑕᐅᕙᓪᓕᐊᔪᖅ 
ᕿᒥᕐᕈᔭᐅᓂᕐᒧᑦ 

20 ᑎᓯᐱᕆ 2017 ᐃᖅᑲᓇᐃᔭᕐᕕᖕᒧᑦ ᐅᑎᕐᓂᕐᒧᑦ 
ᐱᕚᓪᓕᕈᑎᒃᓴᑦ ᓄᖑᓕᖅᑐᑦ 

ᓄᓇᑦᓯᐊᖅ ᒪᑐᐃᖓᔪᖅ – ᓇᓂᓯᔪᓐᓇᙱᑦᑐᑦ 
ᐃᖅᑲᓇᐃᔮᒃᓴᒥᑦ ᐊᑲᐅᓈᕈᑎᔪᒥᑦ 
ᐋᓐᓂᕐᓂᐅᔪᒥᑦ  

21 ᓄᕕᐱᕆ 2017 ᑐᓵᔾᔪᑎᒧᑦ – ᐱᕚᓪᓕᕈᑎᒃᓴᒧᑦ 
ᐋᒃᑳᖅᑕᐅᔪᖅ 

ᐳᕆᓐᔅ ᐃᑦᐅᐊᕐ 
ᐊᐃᓚᓐ 

ᒪᑐᐃᖓᔪᖅ – ᑮᓇᐅᔭᖅᑖᕋᔪᐊᓕᕆᔨ 
ᓴᖑᑎᑕᐅᓂᕐᒧᑦ – ᓄᑖᑦ 
ᑐᑭᓯᒋᐊᕈᑎᒃᓴᑦ 

22 ᐅᑐᐱᕆ 2017 ᑐᓄᐊ – ᐋᒃᑳᖅᑕᐅᔪᖅ ᓄᓇᑦᓯᐊᖅ ᒪᑐᐃᖓᔪᖅ – ᕿᒥᕐᕈᔭᐅᔪᖅ – 
ᐊᓯᐊᓅᖅᑎᑕᖅ ᐅᑕᖅᑭᔪᑦ ᓄᑖᓂᑦ 
ᐋᓐᓂᐊᖅᑐᓕᕆᓂᕐᒧᑦ 
ᑐᑭᓯᒋᐊᕈᑎᒃᓴᓂᑦ 

23 ᔮᓐᓄᐊᕆ 2017 HMILA – ᐋᒃᑳᖅᑕᐅᔪᖅ ᓂᐅ ᐳᕋᓐᓯᐅᐃᒃ ᒪᑐᐃᖓᔪᖅ – ᓴᖑᑎᑕᐅᓂᕐᒧᑦ 
ᑮᓇᐅᔭᖅᑖᕋᔪᐊᓕᕆᔨᒧᑦ 

24 ᐋᒡᒌᓯ 2017 ᑐᐃᒃᑯᑦ – ᐋᒃᑳᖅᑕᐅᔪᖅ ᓂᐅ ᐳᕋᓐᓯᐅᐃᒃ ᒪᑐᐃᖓᔪᖅ – ᓄᑖᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᓱᒪᒋᔭᖅ – ᐃᓱᒪᒃᓴᖅᓯᐅᕈᑕᐅᔪᖅ 

25 ᐅᑐᐱᕆ 2017 ᐸᖅᑭᔨᐅᑉ ᐃᑲᔪᖅᑕᐅᓂᖓ – 
ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑐᖅ 

ᓂᐅ ᐳᕋᓐᓯᐅᐃᒃ ᒪᑐᓯᒪᔪᖅ – ᐊᖏᖅᑕᐅᔪᖅ 

26 ᓄᕕᐱᕆ 2017 ᐃᓚᙵᖅᑕᐅᓂᖏᑦ 
ᐱᕚᓪᓕᕈᑎᒃᓴᑦ 

ᐳᕆᑎᔅ ᑲᓚᒻᐱᐊ ᒪᑐᐃᖓᔪᖅ – ᑐᑭᓯᒋᐊᕈᑎᒃᓴᑦ 
ᐃᑦᑐᐊᕿᔾᔪᑎᒃᓴᓄᑦ/ᓂᖏᐅᕿᔾᔪᑎᒃᓴ
ᓄᑦ ᓈᓴᖅᑕᐅᓯᒪᓂᖏᑦ 
ᐊᑐᐃᓐᓇᐅᔪᑦ – ᐃᖅᑲᓇᐃᔭᖅᑎᒥᑦ 
ᑭᐅᔾᔪᑕᐅᖏᑦᑐᖅ ᐃᖅᑲᓇᐃᔭᖅᑎᒥᑦ 

27 ᔪᓚᐃ 2016 ᓄᖅᑲᖓᑎᑦᑎᓂᕐᒧᑦ ᐋᒃᑳᖅᑕᐅᔪᖅ  ᒪᑐᐃᖓᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ  

28 ᔫᓂ 2017 ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ, 
ᑮᓇᐅᔾᔭᒃᓵᓂᒃ ᐃᓇᖏᖅᓯᓂᕐᒥᑦ 

ᐋᓐᑎᐊᕆᐅ ᒪᑐᐃᖓᔪᖅ – ᑐᒃᓯᕋᖅᑐᑦ 
ᕿᒥᕐᕈᓂᕐᒥᑦ 

29 ᔫᓂ2016 ᐋᓐᓂᐊᖏᓐᓇᐅᕐᔭᕐᓂᖅ, 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ 

ᓄᓇᑦᓯᐊᖅ ᒪᑐᐃᖓᔪᖅ – ᐅᖃᖃᑎᖃᕆᐊᓕᒃ 
ᑲᒪᔨᐅᔪᒧᑦ ᐊᐅᓚᑦᑎᔨᒧᑦ 

30 ᔪᓚᐃ 2017 ᑖᒃᓰᑦ ᐲᔭᖅᑕᐅᔪᑦ ᐋᓐᑎᐊᕆᐅ ᒪᑐᓯᒪᔪᖅ – ᑐᑭᓯᒋᐊᕈᑎᒃᓴᑦ 
ᐊᑐᐃᓐᓇᐅᔪᑦ ᑐᑭᓯᒋᐊᕈᑎᒃᓴᑦ 

31 ᔫᓂ 2017 ᐋᓐᓂᐊᖃᕐᙱᑦᑐᓕᕆᓂᕐᒧᑦ 
ᓱᐴᖅᑐᒐᕐᒧᑦ ᐋᒃᑳᖅᑕᐅᔪᖅ – 
D.I.N. 

ᓄᓇᑦᓯᐊᖅ ᒪᑐᐃᖓᔪᖅ ᐃᓱᒪᒃᓴᖅᓯᐅᖅᑐᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᔨᒃᑯᓐᓂᑦ 

32 ᓯᑎᐱᕆ 2017 ᖁᐊᖅᓵᕐᓇᖅᑐᒃᑰᓚᐅᕐᓗᓂ 
ᐊᒃᓱᕈᕐᓇᖅᑐᖅᓯᐅᕈᑎᖃᓕᖅᑐᖅ 
(PTSD) – 

ᔫᑳᓐ ᒪᑐᐃᖓᔪᖅ – ᐊᓯᐊᓅᖅᑎᑕᖅ 
ᕿᒥᕐᕈᓂᕐᒧᑦ ᑲᑎᒪᔨᕋᓛᑦ  

33 ᔫᓂ 2016 ᑐᓵᓂᕐᒧᑦ – ᐋᒃᑳᖅᑕᐅᔪᖅ ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᔨᒃᑯᑦ 
ᑲᑎᒪᔨᕋᓛᓄᑦ ᐋᒃᑳᖅᑕᐅᔪᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 ᑕᖅᑭᖅ 
ᒪᑐᐃᖅᑕᐅᔪᖅ ᐊᑲᐅᙱᓕᐅᕈᑎ ᐃᓅᑉ ᓇᒦᓐᓂᖓ ᖃᓄᐃᓕᖓᓂᖓ 

34 ᕕᕝᕗᐊᕆ 2017 ᑐᓄᐊ – ᐋᒃᑳᖅᑕᐅᓂᖅ 
ᑮᓇᐅᔭᖅᑖᕋᓱᐊᕈᑎᐊ 

ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ 

35 ᔮᓐᓄᐊᕆ 2017 ᓂᐊᖁᒃᑯᑦ ᐋᓐᓂᕐᓂᖅ – 
ᐋᒃᑳᖅᑕᐅᔪᖅ 

ᒫᓂᑑᐸ ᒪᑐᐃᖓᔪᖅ – ᐃᓱᒪᒃᓴᖅᓯᐅᕈᑕᐅᔪᖅ 

36 ᔫᓂ 2017 ᓰᖅᑯᖅ – ᐋᒃᑳᖅᑕᐅᔪᖅ ᐋᓐᑎᐊᕆᐅ ᒪᑐᐃᖓᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᑎᑎᖅᑲᐅᑉ 
ᕿᒥᕐᕈᔭᐅᓂᖓ 

37 ᔫᓂ 2017 ᐃᓱᒪᓕᕆᓂᕐᒧᑦ ᐋᓐᓂᕐᓂᖅ ᐳᕆᑎᔅ ᑲᓚᒻᐱᐊ ᒪᑐᐃᖓᔪᖅ – ᕿᒥᕐᕈᔭᐅᓂᖓ 
ᐃᓱᒪᒃᓴᖅᓴᐅᕈᑕᐅᔪᖅ 

39 ᒪᐃ 2017 ᓯᐅᑎ ᓯᕙᓂᖃᑦᑕᕐᓂᖓᓄᑦ – 
ᐋᒃᑳᖅᑕᐅᔪᖅ 

ᓅᕙ ᓯᑰᓴ ᒪᑐᓯᒪᔪᖅ – ᕿᒥᕐᕈᔨᒃᑯᑦ 
ᑲᑎᒪᔨᕋᓛᓄᑦ ᐋᒃᑳᖅᑕᐅᔪᖅ  

40 ᔪᓚᐃ 2017 ᓂᐅᒃᑰᑦ ᐋᓐᓂᕐᓂᖅ – 
ᐋᒃᑳᖅᑕᐅᔪᖅ 

ᓄᓇᑦᓯᐊᖅ ᒪᑐᓯᒪᔪᖅ – 
ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᓯᒪᔪᖅ 
ᐊᒻᒪ ᐊᖏᖅᑕᐅᔪᖅ 

41 ᒫᑦᓯ 2017 ᑕᓕᒃᑯᑦ ᐋᓐᓂᕐᓂᖅ – 
ᐋᒃᑳᖅᑕᐅᔪᖅ 

ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ 

42 ᔫᓂ 2017 ᐃᖅᑲᓇᐃᔭᕐᓂᕐᒧᑦ 
ᒪᓕᒃᑕᐅᔭᕆᐊᓖᑦ ᓄᓇᕗᒻᒥᑦ 

ᓂᐅᐸᐅᓐᓛᓐ ᒪᑐᓯᒪᔪᖅ – ᑐᑭᓯᒋᐊᕈᑎᒃᓴᑦ 
ᑐᒃᓯᕌᖑᓯᒪᔪᑦ 

43 ᔫᓂ 2017 ᓰᖅᑯᖅ ᐋᓐᑎᐊᕆᐅ ᒪᑐᐃᖓᔪᖅ 

44 ᒪᐃ 2017 ᓄᖅᑲᖅᑎᑕᐅᔪᖅ 
ᐃᖃᐃᓕᓴᕐᓂᕐᒧᑦ ᒪᒥᓴᖅᑕᐅᓂᖅ 

ᓄᓇᑦᓯᐊᖅ ᒪᑐᐃᖓᔪᖅ – ᕿᒥᕐᕈᓂᕐᒧᑦ 
ᑐᒃᓯᕌᖑᔪᖅ 

45 ᔫᓂ 2017 ᐋᒃᑳᖅᑕᐅᔪᖅ 
ᐊᑭᓕᖅᑕᐅᒍᒪᓂᕐᒧᑦ 

ᓄᓇᑦᓯᐊᖅ ᒪᑐᐃᖓᔪᖅ – ᐃᓱᒪᒃᓴᖅᓯᐅᖅᑐᑦ 
ᐊᔪᐃᓐᓇᕆᐊᒃᑲᓐᓂᓂᕐᒧᑦ 
ᑲᑎᒪᔨᒃᑯᓐᓂᑦ 

46 ᐊᐃᕐᕆᓕ 2017 ᑐᓄᒃᑯᑦ ᐋᓐᓂᕐᓂᖅ – 
ᐋᒃᑳᖅᑕᐅᔪᖅ 

ᓄᓇᑦᓯᐊᖅ ᒪᑐᓯᒪᔪᖅ – ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ – ᓴᖑᑎᑕᐅᓂᕐᒧᑦ 

47 ᒫᑦᓯ 2017 ᑐᓄᐊ ᐊᒻᒪ ᑕᓕᐊ – 
ᐋᒃᑳᖅᑕᐅᔪᖅ 

ᐋᓐᑎᐊᕆᐅ ᒪᑐᐃᖓᔪᖅ – ᕿᒥᕐᕈᓂᖅ – 
ᐊᓯᐊᓅᖅᑎᑕᖅ 

48 ᒪᐃ 2016 ᖁᐊᖅᓴᕐᓇᖅᑐᒃᑰᕐᓂᑯ, 
ᐋᓐᓂᐊᖏᓐᓇᐅᔭᕐᓂᖅ 

ᐳᕆᑎᔅ ᑲᓚᒻᐱᐊ ᒪᑐᐃᖓᔪᖅ – ᐊᔪᐃᓐᓇᕆᐊᕐᓂᕐᒧᑦ 
ᐃᓱᒪᒋᔭᐅᔪᖅ 

49 ᒪᐃ 2017 ᑐᒃᓯᕋᕐᓂᕐᒥᑦ 
ᐱᒍᓐᓃᖅᐸᓪᓕᐊᓂᕐᒧᑦ 
ᓱᓇᒃᑯᑖᓂᑦ 

ᐳᕆᑎᔅ ᑲᓚᒻᐱᐊ ᒪᑐᓯᒪᔪᖅ – ᐊᓂᒍᖅᑕᐅᔪᖅ 
ᑲᒪᔨᐅᔪᒧᑦ ᐊᐅᓚᑦᑎᔨᒧᑦ 

50 ᐊᐃᕐᕆᓕ 2016 ᑐᑭᓯᒋᐊᕈᑎᒃᓴᓂᑦ ᑐᒃᓯᕋᕐᓂᕐᒥᑦ 
ᐱᔾᔪᑎᖓ 
ᐊᑭᓕᖅᑕᐅᓂᕆᓂᐊᖅᑕᖓ 

 ᒪᑐᓯᒪᔪᖅ – ᐃᑦᑐᐊᕿᔾᔪᑎᒃᓴᓄᑦ/ 
ᓂᖏᐅᕿᔾᔪᑎᒃᓴᓄᑦ ᐊᑐᐃᓐᓇᐅᔪᑦ 
ᑐᑭᓯᒋᐊᕈᑎᒃᓴᑦ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

ᑖᒃᑯᐊ ᓄᐊᑕᐅᓯᒪᔪᑦ ᖃᐅᔨᔭᐅᓂᑰᔪᑦ ᑐᓂᔭᐅᓲᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᑐᖏᓕᐊᑉ ᑎᑎᕋᕐᕕᖓᓄᑦ ᓄᓇᕗᒻᒥᑦ. 

ᐅᓪᓗᖓ ᖃᑦᑎᐅᓂᖏᑦ 
ᓄᑖᑦ 
ᑎᑎᖅᑲᖁᑏᑦ 

ᑲᔪᓯᔪᑦ ᑎᑎᖅᑲᖁᑏᑦ ᖃᓄᐃᓕᖓᓂᖓ ᐊᑭᓕᖅᑕᐅᔪᒪᔾᔪᑎᓄᑦ 
ᑐᒃᓯᕋᖅᑑᑉ ᓇᒦᓐᓂᖓ 

ᐊᑲᐅᙱᓕᐅᕈᑏᑦ 

ᔮᓐᓄᐊᕆ 1 5 ᐊᖏᖅᑕᐅᓯᒪᓂᖓ – 1 
ᐱᕚᓪᓕᕈᑎᒃᓴᐅᑉ ᖃᔅᓯᐅᓂᖓ – 1 
ᑎᑎᖅᑲᖁᑎᓄᑦ ᐃᑲᔪᖅᑕᐅᓂᖅ – 1 
ᐅᑕᖅᑭᔪᖅ 
ᓴᖅᑭᑕᐅᒃᑲᓐᓂᓂᐊᖅᑐᓂᒃ – 2 
ᐱᕙᒌᔭᐃᓂᖅ ᕿᒥᕐᕈᓂᕐᒧᑦ 
ᑲᑎᒪᔨᕋᓛᓄᑦ – 1 

1 – ᓂᐅ ᐳᕋᓐᓯᐅᐃᒃ 
1 – ᓂᐅᐸᐅᓐᓛᓐ 
1 – ᓅᕙ ᓯᑰᓴ 
2 – ᓄᓇᕗᑦ 
1 – ᑯᐸᐃᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᔭᐅᓂᑰᔪᑦ 
ᓇᓗᓇᐃᔭᐃᓂᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᔾᔪᓯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᕈᑎᒃᓴᑦ ᐱᔭᐅᔭᕆᐊᓖᑦ ᐱᔨᑦᑎᕋᖅᑕᐅᔪᖅ 
ᑐᑭᓯᒋᐊᕈᑎᒃᓴᖏᑦ ᐱᔭᐅᔭᕆᐊᓖᑦ 

ᕕᕝᕗᐊᕆ ᐊᓯᔾᔨᖏᑦᑐᖅ ᐊᓯᔾᔨᖏᑦᑐᖅ    

ᒫᑦᓯ 2 4 ᑎᑎᖅᑲᖁᑏᑦ ᒪᑐᓯᒪᔪᑦ ᑐᖏᓕᐊ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓ 
ᐋᒃᑳᓚᐅᖅᑐᖅ ᒪᓕᒋᐊᖃᙱᑦᑐᒥᑦ. 
ᐅᑕᖅᑭᓂᖅ ᕿᒥᕐᕈᔩᑦ ᑲᑎᒪᔨᐊᓛᑦ 
ᐃᓱᒪᓕᐅᕈᑎᖓᓂᒃ – 1 

1 – ᐃᐅᓪᐴᕐᑕ 
2 – ᓂᐅ ᐳᕋᓐᓯᐅᐃᒃ 
1 – ᓂᐅᐸᐅᓐᓛᓐ 
1 – ᓄᓇᕗᑦ 

ᐱᔨᑦᑎᕋᖅᑕᐅᔫᑉ ᓴᖅᑭᑕᖓ 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ ᕿᒥᕐᕈᔭᐅᓂᖓ 

ᐊᐃᕐᕆᓕ  1 ᑎᑎᖅᑲᑯᑎ ᒪᑐᓯᒪᔪᖅ,  
3 ᒪᑐᐃᖓᐃᓐᓇᕐᓂᐊᖅᑐᖅ 

ᐊᖏᖅᑕᐅᙱᑦᑐᖅ – 
ᑭᓱᖃᙱᓗᐊᖅᑐᖅ – 1 
ᕿᒥᕐᕈᓂᕐᒧᑦ ᑲᑎᒪᔨᕋᓛᑦ – 
ᐅᑕᖅᑭᔪᖅ ᐃᓱᒪᓕᐅᖅᑕᐅᓂᕐᒥᑦ – 1 
ᐱᕙᒌᔭᐃᓂᖅ/ᐊᓂᒍᖅᐸ – 2 

ᐃᐅᓪᐴᕐᑕ – 1 
ᓂᐅ ᐳᕋᓐᓯᐅᐃᒃ – 2 
ᓄᓇᕗᑦ – 1 

 

ᒪᐃ 1 3 ᒪᑐᐃᖓᐃᓐᓇᕐᓂᐊᖅᑐᖅ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ 
ᓯᕗᓂᐊᒍᑦ/ᐊᓂᒍᖅᐸ – 4 

ᐃᐅᓪᐴᕐᑕ – 1 
ᓂᐅ ᐳᕋᓐᓯᐅᐃᒃ – 2 
ᓂᐅᐸᐅᓐᓛᓐ – 1 

ᐃᓚᒋᐊᖅᑕᐅᓂᖏᑦ ᐱᕚᓪᓕᕈᑎᒃᓴᑦ – 1 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ 
ᖃᐅᔨᓴᖅᑕᐅᒃᑲᓐᓂᕐᓂᖅ – 1 
ᐋᓐᓂᐊᕐᕕᖕᒥᑦ ᑲᒪᒋᔭᐅᓂᕐᒧᑦ ᑐᒃᓯᕋᖅᑕᐅᔪᖅ – 1 

ᔫᓂ 1 ᒪᑐᓯᒪᔪᖅ – 1 
2 ᑲᔪᓯᔪᖅ 

ᕿᒥᕐᕈᓂᕐᒧᑦ ᑲᑎᒪᔨᕋᓛᑦ – 
ᓯᕗᓂᐊᒍᑦ/ᐊᓂᒍᖅᐸ – 1 
ᑮᓇᐅᔭᖅᑖᕋᓱᐊᖅᑐᓄᑦ 
ᐱᔨᑦᑎᕋᖅᑏᑦ/ᐊᓂᒍᖅᑐᖅ 
ᐃᓱᒪᓕᐅᕐᓂᖅ – 2 

ᐃᐅᓪᐴᕐᑕ – 1 
ᓂᐅᐸᐅᓐᓛᓐ – 1 
ᓄᓇᕗᑦ – 1 

ᐊᖏᖅᑕᐅᙱᑦᑐᖅ – ᒪᓕᒐᖅᑎᒍᑦ – 1 

ᔪᓚᐃ 2 3 ᑲᒪᒋᔭᐅᖏᓐᓇᕐᓂᐊᖅᑐᖅ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ – 
ᐊᓂᒍᖅᐸ ᐃᓱᒪᓕᐅᖅᑕᐅᔪᖅ – 2 
ᓯᕗᓂᐊᒍᑦ/ᐊᓂᒍᖅᐸ – 3 

ᐃᐅᓪᐴᕐᑕ – 2 
ᓂᐅᐸᐅᓐᓛᓐ – 2 
ᓄᓇᕗᑦ – 1 

ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ – 1 
ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ 
ᖃᐅᔨᓴᖅᑕᐅᒃᑲᓐᓂᕐᓂᖅ – 1 
ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᓂᕆᔭᖓᓂ – 4 
ᐃᑲᔪᖅᑕᐅᓂᖅ ᑎᑎᖅᑲᖁᑎᓄᑦ – 1 

ᐋᒡᒌᓯ ᐊᓯᔾᔨᖏᑦᑐᖅ ᐊᓯᔾᔨᖏᑦᑐᖅ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ – 1 
ᐋᒃᑳᖅᑕᐅᔪᖅ 
ᓯᕗᓂᐊᒍᑦ/ᐊᓂᒍᖅᐸ – 3 
ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ – 1 

ᐃᐅᓪᐴᕐᑕ – 2 
ᓂᐅᐸᐅᓐᓛᓐ – 2 
ᓄᓇᕗᑦ – 1 

 

ᓯᑎᐱᕆ ᐊᓯᔾᔨᖏᑦᑐᖅ ᐊᓯᔾᔨᖏᑦᑐᖅ ᐊᔪᐃᓐᓇᕆᐊᒃᑲᓐᓂᓂᕐᒧᑦ  
ᑲᑎᒪᔩᑦ – 1 
ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ – 4 

ᐃᐅᓪᐴᕐᑕ – 2 
ᓂᐅᐸᐅᓐᓛᓐ – 2 
ᓄᓇᕗᑦ – 1 

ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ ᐊᓯᔾᔨᕐᓂᖅ – 1 
ᐃᓅᓕᓴᖅᑕᐅᓂᕐᒧᑦ ᐅᖃᐅᓯᒃᓴᑦ – 1 
ᑎᑎᖅᑲᖁᑎᓄᑦ ᐃᑲᔪᖅᑕᐅᓂᖅ – 2 

ᐅᑐᐱᕆ ᐊᓯᔾᔨᖏᑦᑐᖅ ᐊᓯᔾᔨᖏᑦᑐᖅ ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ – 5 ᐃᐅᓪᐴᕐᑕ – 2 
ᓂᐅᐸᐅᓐᓛᓐ – 2 
ᓄᓇᕗᑦ – 1 

 

ᓄᕕᐱᕆ ᐊᓯᔾᔨᖏᑦᑐᖅ ᐊᓯᔾᔨᖏᑦᑐᖅ ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ – 4 
ᐊᔪᐃᓐᓇᕆᐊᒃᑲᓐᓂᓂᕐᒧᑦ  
ᑲᑎᒪᔩᑦ – 1 

ᐃᐅᓪᐴᕐᑕ – 2 
ᓂᐅᐸᐅᓐᓛᓐ – 2 
ᓄᓇᕗᑦ – 1 

 

ᑎᓯᐱᕆ 1 1 – ᒪᑐᐃᖅᑕᐅᔪᖅ ᑐᓴᕐᕕᒋᓚᐅᕈᓐᓃᖅᑕᖓ 
ᐱᔨᑦᑎᕋᖅᑕᐅᔪᖅ – 1 
ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ – 5 
ᐊᔪᐃᓐᓇᕆᐊᒃᑲᓐᓂᓂᕐᒧᑦ  
ᑲᑎᒪᔩᑦ – 1 

ᐃᐅᓪᐴᕐᑕ – 3 
ᓂᐅᐸᐅᓐᓛᓐ – 2 
ᓄᓇᕗᑦ – 1 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧᑦ 

 
ᐊᕕᒃᓯᒪᓂᖓ 3 
 
ᐃᒻᒥᓂ ᑕᑯᓇᓐᓂᕐᒥᑦ 
 
ᐊᕐᕌᒍ ᓯᕗᓪᓕᖅᐹᖓᓂ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᐅᓪᓗᖓ ᑐᓵᙳᐊᖅᐸᕋ ᐱᖃᓐᓇᕆᔭᒪ ᒫᓐᓇᕈᓘᓚᐅᖅᑐᖅ 
ᐅᖃᐅᓯᕆᓚᐅᖅᑕᖓ, “ᓲᕐᓗ ᑕᐅᕗᖓᓕᒫᖅ ᓯᓚᒃᑐᖅᓴᕐᕕᒡᔪᐊᕐᒦᓐᓇᖅᑐᖅ.” ᐃᓕᓐᓂᐊᕈᑕᐅᔪᖅ ᓯᕕᑑᓂᑰᕗᖅ ᐊᒻᒪ 
ᐊᒃᓱᕈᕐᓇᖅᖢᓂ. ᐱᓕᕆᐊᕆᔭᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᐅᑉ ᐊᑑᑎᖃᓪᓚᕆᑦᑐᖅ. ᐊᓪᓚᒋᔭᖃᓪᓚᕆᒃᑐᑦ ᐊᖏᓲᑦ 
ᓴᖅᑮᓂᕐᒥᑦ ᖃᐅᔨᔭᐅᒋᐊᖃᙱᓪᓚᕆᒃᑐᓂᐅᒐᓗᐊᖅ ᐃᓅᓯᕐᒥᓂ ᐃᓄᖕᒧᑦ ᑕᑯᓚᐅᖅᓯᒪᙱᑕᒥᓄᑦ, ᑭᓯᐊᓂ 
ᑕᑎᖃᕋᓱᐊᕈᓐᓇᖅᖢᑎᒃ. ᓇᐅᒃᑯᓕᒫᖅ ᐅᐱᓐᓇᓪᓚᕆᒃᑐᖅ. 
 
ᐃᖅᑲᓇᐃᔭᖅᑏᑦ ᐊᑐᖅᑎᓪᓗᒋᑦ ᐱᓕᕆᔾᔪᓯᕐᒥᑦ ᑐᑭᓯᐅᒪᙱᑕᖓᓂ ᖃᓄᐃᙱᑦᑎᐊᕐᓂᖓ ᒥᑭᓪᓕᒋᐊᖅᑕᐅᑎᓪᓗᒍ, 
ᓲᕐᓗ ᐊᓂᖅᓵᕋᓱᐊᖅᑐᑦ. ᐱᔭᕆᐊᑐᔪᓂᒃ ᐊᑐᐊᒐᕐᓅᑎᓪᓗᒋᑦ, ᐃᓚᖃᖅᑐᖅ ᓱᒃᑲᐃᑦᑐᒥᑦ ᐱᔭᕆᐊᑐᔪᒥᑦ ᐱᓕᕆᓂᐅᔪᒥᑦ 
ᖃᐅᔨᓴᕐᓂᕐᒧᑦ, ᐃᒃᐱᖕᓂᐊᕆᔭᖏᑦ ᐊᒃᓱᕈᓕᕈᓐᓇᖅᑐᑦ. ᖃᐅᔨᒋᐊᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᒧᑦ, 
ᐱᒻᒪᕆᐅᔪᒥᑦ ᓈᓚᒍᓐᓇᖅᑐᑦ – ᐅᓂᒃᑳᖓ ᓈᓚᒋᐊᕐᓗᒍ ᐋᓐᓂᕐᓂᖓᓄᑦ, ᓈᓚᒋᐊᕐᓗᒍ ᐅᓂᒃᑳᖓ ᖃᓄᖅ 
ᐊᑐᐊᒐᕐᒨᖓᖕᒪᖔᖅ, ᐊᒻᒪ ᓈᓚᒋᐊᕐᓗᒍ ᐊᐃᑦᑖᕈᓱᖕᓂᖓ ᐃᓛᓐᓂᒃᑯᓪᓗ ᓂᙵᐅᒪᓂᖓ. ᐃᒃᐱᒍᓱᑦᑎᐊᕐᓂᖅ ᐊᒻᒪ 
ᕿᓄᐃᕐᓂᖅ ᐱᒻᒪᕆᐅᔪᑦ ᐊᔪᙱᓐᓂᐅᔪᓄᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᓄᑦ. ᐃᑲᔪᕐᓂᕐᒥᑦ ᐃᖅᑲᓇᐃᔭᖅᑐᓂᑦ 
ᐃᓕᖅᑯᓯᖃᑦᑎᐊᕐᓂᕐᒥᑦ, ᓂᕆᐅᖕᓂᖃᕐᓂᕐᒧᑦ, ᑮᓇᐅᔭᖅᑖᕋᓱᐊᕐᓂᖓ ᐋᒃᑳᖅᑕᐅᒐᓗᐊᕈᓂ ᑲᔪᓯᔪᒥᑦ ᐊᒃᓱᕈᕐᓇᖅᑐᖅ. 
 
ᑐᓴᖅᓯᒪᔭᕋ ᐅᖃᐅᓯᖅ “ᐃᓅᔪᑦ ᐋᓐᓂᕐᓂᕆᓚᐅᖅᑕᖓᓂ,” ᑐᑭᖃᖅᐳᖅ ᐃᓱᒪᐃᓐᓇᐅᔭᖅᑐᑦ ᐅᕝᕙᓘᓐᓃᑦ 
ᐃᓱᒪᔭᑐᐊᕆᔭᖓ ᖃᓄᐃᓕᖓᓕᕈᑎᒋᔭᖏᑦ ᐋᓐᓂᕐᓂᕆᔭᖓᓄᑦ. ᐊᑕᐅᓯᐅᙱᑦᑐᒥᑦ ᐃᖅᑲᓇᐃᔭᖅᑐᒥᑦ ᖃᐅᔨᓯᒪᔭᓐᓂ 
ᑕᒪᑐᒪᓂ ᐊᕐᕌᒍᒥᑦ ᑕᐃᒪᐃᑦᑐᖃᖅᓯᒪᔪᖅ. ᑕᒪᒃᑯᐊ ᐊᒃᓱᕈᕐᓇᕐᓂᖅᐹᖑᔪᑦ ᐃᑲᔪᕋᓱᒋᐊᖏᑦ. ᑕᑎᖃᕈᓐᓇᙱᓐᓂᖏᑦ, 
ᓂᙵᐅᒪᓂᖏᑦ ᐊᕝᕕᐊᕈᑕᐅᔪᓐᓇᖅᑐᑦ ᓯᕗᒧᐊᕈᓐᓇᕐᓂᖏᓐᓄᑦ. ᐅᒃᐱᕈᓱᒃᑐᖓ ᐊᑕᐅᓯᖅ ᐊᒃᓱᕉᑕᐅᔪᖅ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᐃᑲᔪᙱᑐᐃᓐᓇᕐᓗᑎᒃ ᐊᑐᓂ ᐃᓄᖕᒥᑦ ᐱᒡᒐᕈᑎᓕᖕᒥᑦ ᐋᓐᓂᕐᓂᖓᓄᑦ 
ᐅᕝᕙᓘᓐᓃᑦ ᐋᓐᓂᐊᓂᕐᒧᑦ, ᑭᓯᐊᓂ ᐃᒻᒥᓂ ᓇᒡᓕᒃᓵᑐᐃᓐᓇᖏᓪᓗᑎ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᖓᓄᑦ ᓂᕆᐅᖕᓂᖃᖔᓕᕐᓗᑎᒃ. ᒪᒥᓴᓪᓚᑦᑖᕐᓂᖅ 
ᐱᒋᐊᕈᑎᖃᓲᑦ ᐃᓗᒃᑯᑦ ᐱᐅᔪᒥᑦ ᐃᓕᖅᑯᓯᖃᖅᐸᓪᓕᐊᓂᒃᑯᑦ. ᐊᖅᑯᑎᖓ ᐃᓗᐃᑦᑑᓕᕐᓂᕐᒥᑦ ᐊᒻᒪ ᖃᓄᐃᒍᓐᓃᓂᕐᒥᑦ 
ᑎᑭᑐᐃᓐᓇᕈᓐᓇᙱᓚᖅ ᒪᔪᕋᐅᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᑕᐅᓂᒃᑯᑦ. ᐊᑐᓂ ᐃᓄᒃ 
ᑲᔪᖏᖅᓱᖅᑕᐅᒋᐊᓕᒃ ᖃᓄᐃᓕᐅᕆᐊᒃᑲᓐᓂᓂᕐᒧᑦ ᐋᓐᓂᐊᓗᐊᖅᑕᐃᓕᒪᓂᑐᐃᓐᓇᙱᓐᓂᕐᒥᑦ ᑭᓯᐊᓂ ᐃᓗᖓ 
ᒪᒥᓴᕐᓗᓂᐅᒃ ᓱᕋᒃᓯᒪᔪᖅ ᐋᓐᓂᕐᓂᐅᔪᒧᑦ ᐊᒻᒪ ᓴᖅᑭᑦᑐᖃᕐᓂᕈᓂ ᐅᕝᕙᓘᓐᓃᑦ ᐊᒃᓱᕈᕐᓇᖅᑐᖃᖅᐸᑦ. ᐱᔭᕆᐊᑭᙱᓚᖅ 
ᐊᖅᑯᑎᖓ ᑭᓯᐊᓂ ᐃᓱᒪᒋᔪᓐᓇᐃᖅᓯᓂᕐᒥᑦ ᐊᑐᓚᐅᖅᑕᖓᓂ ᒫᓐᓇᐅᔪᖅ ᐊᑐᖅᑕᒥᓄᑦ ᒪᑐᐃᖅᓯᓲᖅ 
ᓂᕆᐅᒋᔭᖃᕐᓂᕐᒥᑦ, ᖁᕕᐊᓱᖕᓂᕐᒥᑦ ᐅᕝᕙᓘᓐᓃᑦ ᓴᐃᒪᓂᕐᒥᑦ ᖃᓄᐃᓕᖓᒐᓗᐊᖅᑎᓪᓗᒍ ᐊᒻᒪ 
ᑭᒡᓕᖃᕋᓗᐊᖅᑎᓪᓗᒋᑦ ᓯᕗᓂᒃᓴᖓ. 
 
ᒪᑐᕙᓪᓕᐊᓗᒍ, ᖁᔭᓕᔪᒪᔪᖓ ᒥᓂᔅᑕᒧᑦ ᐊᒻᒪ ᐃᓚᒋᔭᐅᔪᓄᑦ ᒪᓕᒐᓕᐅᕐᕕᖕᒥᑦ ᐃᑲᔪᖅᓱᖅᑐᓂᒃ ᑐᙵᕕᐅᔪᓂᒃ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᒃᓴᖏᓐᓄᑦ. ᖁᔭᓕᕗᖓ ᐱᕕᖃᕈᓐᓇᕐᓂᕐᒥᑦ ᑐᓂᓯᓂᕐᒥᑦ ᑖᔅᓱᒥᖓ ᐅᓂᒃᑳᓕᐊᒥᑦ 
ᐅᐱᓐᓇᖅᑐᓄᑦ ᒪᓕᒐᓕᐅᖅᑎᓄᑦ, ᖁᕕᐊᒃᑲᔭᖅᑐᖓᓗ ᐊᑐᐃᓐᓇᐅᑎᑦᑎᓂᕐᒥᑦ ᖃᓄᐃᑦᑐᑐᐃᓐᓇᕐᓂᒃ ᖄᒃᑲᓐᓂᐊᒍᑦ 
ᑐᑭᓯᒋᐊᕈᑎᒃᓴᓂᑦ. 
 
ᒫᓯ ᓱ 
 

 


